
Улсын Их Хурлын 2005 оны хаврын ээлжит чуулганы 6 дугаар сарын 2-ны өдөр /Пүрэв гариг/-ийн хуралдаан 10.00 цагт эхлэв.


Хуралдааныг Улсын Их Хурлын дэд дарга Д.Лүндээжанцан нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 75 гишүүнээс 54 гишүүн ирж, 72.0 хувийн ирцтэй байв. Үүнд:


Чөлөөтэй: Б.Батбаяр, Сү.Батболд, Г.Батхүү, Д.Ганхуяг, Л.Гүндалай, Ц.Дамиран, Ц.Мөнх-Оргил, Ч.Содномцэрэн, Д.Тэрбишдагва, Ц.Шаравдорж, Л.Гансүх, Л.Гантөмөр, Ж.Гүррагчаа, Б.Эрдэнэбат, Ц.Нямдорж, Б.Жаргалсайхан, Л.Одончимэд, С.Оюун, Н.Энхбаяр

Өвчтэй: С.Ламбаа, М.Энхсайхан 

Хоцорсон: Д.Арвин 1.30, Р.Бадамдамдин 1.00, Т.Бадамжунай 0.55, Ц.Батаа 1.00, Н.Батбаяр 1.50, Х.Баттулга 1.00, Ж.Батхуяг 2.30, Э.Бат-Yүл 1.15, Т.Ганди 1.05, Д.Дэмбэрэл 0.55, Ц.Жаргал 1.05, Д.Занданшатар 1.25, Ж.Наранцацралт 1.40, Д.Одбаяр 1.25, Одхүү 0.50, С.Отгонбаяр 1.20, Р.Раш 1.20, Я.Санжмятав 1.15, М.Сономпил 0.55, Н.Энхболд 0.55, О.Энхсайхан 1.50


Нэг.Нэмэгдсэн өртгийн албан татварын тухай болон Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн төсөл /хэлэлцэх эсэх/ 


Энэ асуудлыг хэлэлцэхэд Мэдээлэл, харилцаа холбоо, технологийн газрын дарга Ч.Сайханбилэг, тус газрын дэд дарга Ж.Бат-Эрдэнэ, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн ахлах зөвлөх Н.Цогтсайхан, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийн талаарх төсөл санаачлагчийн илтгэлийг Засгийн газрын гишүүн, ХЭГ-ын дарга С.Баярцогт танилцуулав.


Танилцуулгатай холбогдуулан Улсын Их Хурлын гишүүн Су.Батболд, Г.Адъяа, Д.Дэмбэрэл, Ч.Раднаа, Ц.Цэнгэл, Д.Одхүү, Б.Мөнхтуяа, Ч.Авдай нарын асуусан асуултад ажлын хэсгээс Ч.Сайханбилэг хариулт өгөв.


Уг асуудлын талаарх Төсвийн болон Мэдээлэл, харилцаа холбоо, технологийн хөгжлийн байнгын хорооны хамтарсан дүгнэлтийг УИХ-ын гишүүн М.Зоригт танилцуулав.


Байнгын хороодын танилцуулгатай холбогдуулан УИХ-ын гишүүн Д.Дэмбэрэл, Ц.Сүхбаатар нарын асуусан асуултад УИХ-ын гишүүн Р.Бадамдамдин, С.Отгонбаяр, Н.Энхболд нар хариулт өгөв.


Д.Лүндээжанцан:
-Нэмэгдсэн өртгийн албан татварын тухай болон Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн төслийг хэлэлцье гэсэн саналыг дэмжье.


Зөвшөөрсөн 22


Татгалзсан 20


Бүгд 42


52.4 хувийн саналаар хуулийн төслийг хэлэлцэх нь зүйтэй гэж үзлээ.


Хуулийн төслийн 9.2.18-ын “компьютер” гэсний дараа “принтер, скайнер” гэж нэмэх УИХ-ын гишүүн А.Бакейн санал Төсвийн болон Мэдээлэл, харилцаа холбоо, технологийн хөгжлийн байнгын хороо дэмжсэн, уг саналыг дэмжье.


Зөвшөөрсөн 26


Татгалзсан 15


Бүгд 41


63.4 хувийн саналаар А.Бакей гишүүний санал дэмжигдлээ.


Нэмэгдсэн өртгийн албан татварын тухай болон Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулиудыг батлагдсан өдрөөс эхлэн дагаж мөрдөнө гэсэн Төсвийн болон Мэдээлэл, харилцаа холбоо, технологийн хөгжлийн байнгын хороодын саналыг дэмжье.


Зөвшөөрсөн 23


Татгалзсан 18


Бүгд  41


56.1 хувийн саналаар уг санал дэмжигдлээ. 

 
Төсвийн болон Мэдээлэл, харилцаа холбоо, технологийн хөгжлийн байнгын хороодын хуулийг анхны хэлэлцүүлгээр батлах горимын саналыг дэмжье.


Зөвшөөрсөн 21


Татгалзсан 20


Бүгд 41


51.2 хувийн саналаар горимын санал дэмжигдлээ. 

 
Нэмэгдсэн өртгийн албан татварын тухай хуульд нэмэлт оруулах тухай хуулийг бүхэлд нь батлая.


Зөвшөөрсөн 21


Татгалзсан 19


Бүгд 40


52.5 хувийн саналаар уг хууль батлагдлаа. 


Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийг бүхэлд нь батлая.


Зөвшөөрсөн 21


Татгалзсан 19


Бүгд  52.5 хувийн саналаар уг хууль батлагдлаа. 


Уг асуудлыг 11 цаг 25 минутад хэлэлцэж дуусав.

 
Хоёр.Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хуулийн төсөл /анхны хэлэлцүүлэг/ 


Энэ асуудлыг хэлэлцэхэд Yндсэн хуулийн цэцийн дарга Ж.Бямбадорж, УИХ-ын Тамгын газрын нэгдүгээр нарийн бичгийн дарга Ж.Нарантуяа, Хуулийн зөвлөх Д.Насанжаргал, Хууль зүйн байнгын хорооны референт Ч.Ариунхур нарын бүрэлдэхүүнтэй ажлын хэсэг байлцав.


Уг асуудлын талаарх Хууль зүйн байнгын хорооны дүгнэлтийг УИХ-ын гишүүн Ц.Жаргал танилцуулав.


11.35-11.47 цагийн хооронд ирц хүрэхгүйгээс болж санал хураалт явуулах боломжгүй байв. УИХ-ын гишүүдийг дахин дахин дуудаж байж ирц бүрдэж, дараахь зарчмын зөрүүтэй саналын томъёоллоор санал хураалт явагдав.


Д.Лүндээжанцан:
-1.Төслийн 1-р зүйлд тусгагдсан хуулийн 32-р зүйлийн 4 дэх хэсэг “Түдгэлзүүлж эхлэх хугацааг Цэц дүгнэлтдээ тусгайлан заана” гэж нэмэх УИХ-ын гишүүн Р.Гончигдоржийн санал, Хууль зүйн байнгын хороо дэмжсэн, уг саналыг дэмжье.


Зөвшөөрсөн 38


Татгалзсан 1


Бүгд 39


97.4 хувийн уг санал дэмжигдлээ.


2.Төслийн 1-р зүйлд тусгагдсан 32-р зүйлийн 5 дахь хэсгийг хасах /дээрх 32-р зүйлийн 4 дэх хэсэгт нэмэх заалттай холбоотойгоор хасах/ саналыг дэмжье.


Зөвшөөрсөн 36


Татгалзсан 3


Бүгд 39


92.3 хувийн саналаар уг санал дэмжигдлээ.


3.Хууль, зарлиг, УИХ-ын бусад шийдвэр, Засгийн газрын шийдвэр, Монгол улсын олон улсын гэрээг батлан гаргахад таслах эрхтэй оролцсон тохиолдолд татгалзан гарах үндэслэлд тооцохгүй байх гэсэн УИХ-ын гишүүн Р.Гончигдоржийн санал, Хууль зүйн байнгын хороо дэмжсэн, уг саналыг дэмжье.


Зөвшөөрсөн 38


Татгалзсан 1


Бүгд 39


97.4 хувийн саналаар  уг санал дэмжигдлээ.


4.”Монгол Улсын Ерөнхийлөгчийн бүрэн эрхийн хугацаа дуусгавар болсноос хойш 2 жил өнгөрөөгүй бол” гэсэн 22-р зүйлийн 2 дахь хэсгийн 2 дахь заалтыг төслөөс хасах. /Дээрх 22-р зүйлийн 2 дахь хэсгийн 1 дэх заалттай холбоотойгоор хасах саналыг дэмжье.


Зөвшөөрсөн 38


Татгалзсан 1


Бүгд 39


97.4 хувийн саналаар уг санал дэмжигдлээ. 

 
5.Эдгээр саналууд дэмжигдсэн учраас хуулийн 22-р зүйлийн 2 дахь хэсгийг бүхэлд нь дараахь байдлаар өөрчлөн найруулахаар төсөлд тусгах: 

 
“2.Цэцийн гишүүн дараахь үндэслэл байвал маргаан хянан шийдвэрлэх ажиллагаанаас татгалзан гарна. 



1/хянан хэлэлцэж байгаа асуудлыг урьд өмнө шүүхийн болон захиргааны журмаар хянан шийдвэрлэхэд оролцож байснаас хойш 2 жил өнгөрөөгүй бол.



2/маргагч талууд буюу тэдгээрийн төлөөлөгчидтэй ойрын төрөл садан бол” гэж өөрчлөн найруулсан саналыг дэмжье.


Зөвшөөрсөн 35


Татгалзсан 4


Бүгд 39


89.7 хувийн саналаар уг санал дэмжигдлээ. 


Уг хуулийг анхны хэлэлцүүлгээр нь батлах Хууль зүйн байнгын хорооны горимын саналыг дэмжье.


Зөвшөөрсөн 37


Татгалзсан 2


Бүгд 39


94.9 хувийн саналаар горимын санал дэмжигдлээ. 


Yндсэн хуулийн цэцэд маргаан хянан шийдвэрлэх тухай хуульд нэмэлт, өөрчлөлт оруулах тухай хуулийг бүхэлд нь батлая. 


Зөвшөөрсөн 35


Татгалзсан 4


Бүгд 39


89.7 хувийн саналаар Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хууль батлагдлаа.



Уг асуудлыг 11 цаг 53 минутад хэлэлцэж дуусав.


Гурав.Жагсаал, цуглаан хийх журмын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


Энэ асуудлыг хэлэлцэхэд Хууль зүй, дотоод хэргийн яамны газрын дарга Ц.Цолмон, тус яамны мэргэжилтэн Х.Ариунболд, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн зөвлөх Д.Одсүрэн, Хууль зүйн байнгын хорооны референт Ч.Ариунхур нарын бүрэлдэхүүнтэй ажлын хэсэг байлцав.


Уг асуудлын талаарх Хууль зүйн байнгын хорооны дүгнэлтийг УИХ-ын гишүүн Х.Баттулга танилцуулав.


Танилцуулгатай холбогдуулан УИХ-ын гишүүн Т.Бадамжунай, Э.Бат-Yүл нарын асуусан асуултад УИХ-ын гишүүн Д.Одбаяр хариулт өгөв.


Дараахь зарчмын зөрүүтэй саналын томъёоллоор санал хураалт явагдав.


Д.Лүндээжанцан:
-Жагсаал цуглаан хийх журмын тухай хуулийн 13-р зүйлийн 2-т “энэ хүсэлтийг цагдаагийн байгууллага заавал биелүүлэх үүрэгтэй” гэж нэмэх УИХ-ын гишүүн Э.Бат-Yүлийн санал, Хууль зүйн байнгын хороо дэмжээгүй учраас уг саналыг хүлээн авах боломжгүй гэсэн саналыг дэмжье.


Зөвшөөрсөн 22


Татгалзсан 18


Бүгд 40


55.0 хувийн саналаар уг саналыг хүлээн авах боломжгүй гэж үзлээ.


Жагсаал цуглаан хийх журмын тухай хуулийн 13-р зүйлийн 2-т “энэ хүсэлтийг цагдаагийн байгууллага зөвшилцөж шийдвэрлэнэ” гэсэн УИХ-ын гишүүн Р.Гончигдоржийн санал, Хууль зүйн байнгын хороо дэмжсэн, уг саналыг дэмжье.


Зөвшөөрсөн 16


Татгалзсан 24


Бүгд 40


60.0 хувийн саналаар уг санал дэмжигдсэнгүй. 


Жагсаал цуглаан хийх журмын тухай хуулийн 13-р зүйлд дараахь агуулга бүхий 4 дэх хэсэг нэмэх: “Жагсаал цуглаанд оролцож буй авто хөсгийн хөдөлгөөнийг тусгайлан зохицуулна” гэсэн УИХ-ын гишүүн Э.Бат-Yүлийн санал, Хууль зүйн байнгын хороо дэмжсэн, уг саналыг дэмжье.


Зөвшөөрсөн 26


Татгалзсан 14


Бүгд 40


65.0 хувийн саналаар уг санал дэмжигдлээ. 

 
Жагсаал цуглаан хийх журмын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Уг асуудлыг 12 цаг 12 минутад хэлэлцэж дуусав.


Дөрөв.Соёлын биет бус өвийг хамгаалах тухай конвенцийг соёрхон батлах тухай, Соёлын өвийг хамгаалах тухай хуульд өөрчлөлт оруулах тухай хуулийн төсөл /хэлэлцэх эсэх/

Энэ асуудлыг хэлэлцэхэд Боловсрол, соёл, шинжлэх ухааны сайд П.Цагаан, тус яамны Соёл урлагийн газрын дарга Н.Батмөнх, НYБ-ын БСШУБ-ын Монголын үндэсний комиссын ЕНБ дарга Н.Уртнасан, УИХ-ын Тамгын газрын хуулийн ахлах зөвлөх Н.Цогтсайхан, Боловсрол, соёл, шинжлэх ухааны байнгын хорооны референт Д.Наранцэцэг нарын бүрэлдэхүүнтэй ажлын хэсэг байлцав.


Уг асуудлын талаарх төсөл санаачлагчийн илтгэлийг Боловсрол, соёл, шинжлэх ухааны сайд П.Цагаан, Аюулгүй байдал, гадаад бодлогын болон Боловсрол, соёл, шинжлэх ухааны байнгын хорооны хамтарсан дүгнэлтийг УИХ-ын гишүүн А.Цанжид нар танилцуулав.


Д.Лүндээжанцан:
-Аюулгүй байдал, гадаад бодлогын болон Боловсрол, соёл, шинжлэх ухааны байнгын хорооны саналаар Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэсэн саналыг дэмжье.


Зөвшөөрсөн 37


Татгалзсан 5


Бүгд 42


88.1 хувийн саналаар уг хуулиудын төслийг хэлэлцэх нь зүйтэй гэж үзлээ.

 
Дээрх хуулиудыг анхны хэлэлцүүлгээр нь батлах Байнгын хороодын горимын саналыг дэмжье.


Зөвшөөрсөн 39


Татгалзсан 4


Бүгд 43


90.7 хувийн саналаар горимын санал дэмжигдлээ.

 
Хуулийн төслийн 1-р зүйлд “8.6, 9.2” гэсэн заалт нэмэх УИХ-ын гишүүн Ч.Авдайгийн санал,  Аюулгүй байдал, гадаад бодлогын болон Боловсрол, соёл, шинжлэх ухааны байнгын хороод дэмжсэн, уг саналыг дэмжье.


Зөвшөөрсөн 31


Татгалзсан 12


Бүгд 43


72.1 хувийн саналаар уг санал дэмжигдэж байна.


Соёлын биет бус өвийг хамгаалах тухай конвенцийг соёрхон батлах тухай хуулийг бүхэлд нь батлая.


Зөвшөөрсөн 40


Татгалзсан 4


Бүгд 44


90.9 хувийн саналаар Соёлын биет бус өвийг хамгаалах тухай конвенцийг соёрхон батлах тухай хууль батлагдлаа.

 
Соёлын өвийг хамгаалах тухай хуульд өөрчлөлт оруулах тухай хуулийг бүхэлд нь батлая. 


Зөвшөөрсөн 40


Татгалзсан 2


Бүгд 42


95.2 хувийн саналаар Соёлын өвийг хамгаалах тухай хуульд өөрчлөлт оруулах тухай хууль батлагдлаа.


Уг асуудлыг 12 цаг 25 минутад хэлэлцэж дуусав.


Тав.”Сэргээгдэх эрчим хүчний үндэсний хөтөлбөр батлах тухай” УИХ-ын тогтоолын төсөл /хэлэлцэх эсэх/


Энэ асуудлыг хэлэлцэхэд Түлш, эрчим хүчний яамны газрын дарга Б.Бадрал, тус яамны хэлтсийн дарга Н.Энэбиш, мэргэжилтэн Ц.Санчин, УИХ-ын Тамгын газрын хуулийн зөвлөх С.Доржханд, Дэд бүтцийн байнгын хорооны референт Ж.Алдаржавхлан нарын бүрэлдэхүүнтэй ажлын хэсэг байлцав.

 
Уг асуудлын талаарх төсөл санаачлагчийн илтгэлийг Түлш, эрчим хүчний сайд Т.Очирхүү танилцуулав.


Танилцуулгатай холбогдуулан УИХ-ын гишүүн р.Раш, Д.Дэмбэрэл, Ч.Раднаа, А.Бакей, А.Мурат, Ц.Сүхбаатар, Б.Мөнхтуяа, Д.Туяа нарын асуусан асуултад УИХ-ын гишүүн Т.Очирхүү, Н.Батбаяр нар хариулт өгөв.


Уг асуудлын талаарх Дэд бүтцийн байнгын хорооны дүгнэлтийг УИХ-ын гишүүн Ц.Цэнгэл танилцуулав.


Танилцуулгатай холбогдуулан УИХ-ын гишүүн Э.Бат-Yүлийн асуусан асуултад УИХ-ын гишүүн Ц.Цэнгэл, Ж.Наранцацралт нар хариулт өгөв.


Д.Лүндээжанцан:
-Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэсэн саналыг дэмжье.


Зөвшөөрсөн 40


Татгалзсан 4


Бүгд 44


90.9 хувийн саналаар Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэж үзлээ. Анхны хэлэлцүүлэгт бэлтгүүлэхээр Дэд бүтцийн болон Эдийн засгийн байнгын хороонд шилжүүлэв.


Энэ өдрийн хуралдаан 13 цаг 45 минутад өндөрлөв.


ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


Хуралдааны нарийн


бичгийн дарга






Ц.НАРАНТУЯА

УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ

ЧУУЛГАНЫ 6 ДУГААР САРЫН 2-НЫ ӨДӨР
/ПYРЭВ ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Д.Лүндээжанцан:
-УИХ-ын хаврын ээлжит чуулганы 2005 оны  6-р сарын 2-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдаанд хэлэлцэх асуудлыг танилцуулъя.


Нэмэгдсэн өртгийн албан татварын тухай болон аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төсөл хэлэлцэх эсэх

Yндсэн хуулийн цэцэд маргаан хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг

Жагсаал цуглаан хийх журмын тухай хуульд нэмэлт, өөрчлөлт оруулах тухай хуулийн төсөл анхны хэлэлцүүлэг

Соёлын биет бус өвийг хамгаалах  тухай конвенцийг соёрхон батлах тухай болон соёлын өвийг хамгаалах тухай хуульд өөрчлөлт оруулах тухай хуулийн төсөл хэлэлцэх эсэх

Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төсөл хэлэлцэх гэсэн асуудлууд байна.


Ингээд эхний асуудалдаа оръё. Нэмэгдсэн өртгийн албан татварын тухай болон аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төслийг хэлэлцье. Төслийн талаар хууль санаачлагчийн илтгэлийг Засгийн газрын гишүүн, ХЭГ-ын дарга Баярцогт танилцуулна.


С.Баярцогт:
-УИХ-ын дэд дарга, эрхэм гишүүд ээ,


Та бүгдийн өглөөний амгаланг айлтгая. УИХ-аас баталсан Монгол улсын мэдээлэл, холбооны технологийг 2010 он хүртэл хөгжүүлэх үзэл баримтлал, Монгол улсын Засгийн газраас баталсан Монгол улсын мэдээлэл холбооны технологийг хөгжүүлэх, дунд хугацааны стратеги, үйл ажиллагааны төлөвлөгөө болон Засгийн газрын үйл ажиллагааны хөтөлбөрт тусгагдсан зорилтуудыг хэрэгжүүлэх, эрх зүйн үндсийг нь бүрдүүлэх зорилгоор импортоор нийлүүлж буй компьютер буюу дагалдах эд ангиудад ноогдох нэмэгдсэн өртгийн албан татварыг чөлөөлөх тухай, программ хангамжийн бүтээгдэхүүн, бараа ажил үйлчилгээ худалдан авагч байгууллагыг нэмэгдсэн өртгийн албан татвараас чөлөөлөх тухай, иргэдэд хүргэх үйлчилгээний өртөг зардлыг бууруулах зорилгоор өөрийн хөрөнгөөр программ хангамжийн бүтээгдэхүүн, ажил үйлчилгээ худалдан авагч аж ахуйн тухайн ажилд зарцуулсан хөрөнгийг албан татвар ноогдуулах орлогоос хасч тооцох тухай харилцаануудыг зохицуулсан Нэмэгдсэн өртгийн албан татварын тухай болон Монгол улсын аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төслийг батлан гаргах хууль зүйн болон практик шаардлага гарч байгаа юм.


Монгол Улсын Их Хурал 2000 оны 21-р тогтоолоор баталсан Монгол улсын мэдээлэл холбооны технологийг 2010 он хүртэл хөгжүүлэх үзэл баримтлалд мэдээллийн технологийг хөгжүүлэх талаар дараахь стратегийн зорилтыг дэвшүүлж, тэдгээрт нийцүүлэн холбогдох үйл ажиллагааг хэрэгжүүлэхээр заасан байгаа юм.


Манай улсын хувьд компьютерийн үндэсний үйлдвэрлэл хөгжөөгүй хэдий ч компьютерийн хэрэглээ нь бидний өдөр тутмын амьдралд өргөнөөр нэвтэрч сурч боловсрох мэдлэгийг бүтээх, хүртэх, түгээх, ахуй амьдралаа дээшлүүлэх үндсэн хэрэгслүүдийн нэг болоод байгаа юм. 


Импортоор орж ирж байгаа компьютер, түүний дагалдах эд ангиуд нь тээвэрлэлтийн үнэ, гааль, худалдаа, нэмэгдсэн өртгийн албан татвар нэмэгдсэнээр дотоодын зах зээл дээр харьцангуй өндөр үнэтэй борлогдож байгаагийн улмаас дундаж болон орлого багатай айл өрхүүдэд тэр болгон худалдан авч чадахгүй байгаа юм. Мэдээлэл, харилцаа, холбоо технологийн газраас дээрх асуудлыг шийдвэрлэхийн тулд Азийн улс орнуудтай нэгэн адилаар хямд үнэтэй шинэ компьютер оруулж ирэх төслийг хэрэгжүүлэхээр бэлтгэж байгаа болно.


Гаднын нэр хүнд бүхий нийлүүлэгчид хямд үнэтэй хурд хүч сайтай шинэ компьютер нийлүүлэхэд монголын төр засаг хэрхэн дэмжиж, хэр тааламжтай нөхцөл бий болгохыг хүлээж байгаа юм. Иймээс компьютер түүний дагалдах хэрэгслийг НӨТ-с чөлөөлөх нь иргэддээ хямд үнэтэй, чанартай, шинэ компьютер нийлүүлэх талаар төр засгаас үзүүлэх асар том дэмжлэг болох нь дамжиггүй юм.


Иймд импортоор нийлүүлж буй компьютер болон дагалдах эд ангиудад ноогдох НӨТ-с чөлөөлөх, программ хангамжийн бүтээгдэхүүн, бараа, ажил үйлчилгээ, худалдан авагч байгууллагын НӨТ-с чөлөөлөх, иргэдэд хүргэх үйлчилгээний өртөг зардлыг бууруулах зорилгоор өөрийн хөрөнгөөр программ хангамжийн бүтээгдэхүүн, ажил үйлчилгээ худалдан авагч, аж ахуйн нэгжийн тухайн ажилд зарцуулсан хөрөнгийг албан татвараас ногдуулах орлогоос хасч тооцох чиглэлээр уг хуулийн төслүүдийг татварын багц хуультай нийцүүлэн бусад хууль тогтоомжид нэмэлт өөрчлөлт оруулахгүй байхаар бодож боловсруулсан болно.


Хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан:
-Одоо илтгэлтэй холбогдуулан асуулт асуух гишүүд асуултаа асууя.


Су.Батболд:
-Би урд нь сонин дээрээс уншиж байсан юм. 250 доллараар компьютерийн иж бүрдлийг худалдаж авах боломжтой болно гээд. Засгийн газрын зүгээс энэ 250 доллар гаргаад компьютер худалдаж авах чадалтай өрхийн тоо яг хэд байдаг юм бол? Хэдэн өрх байгаагаас хэд нь компьютер хэрэглэх шаардлагатай юм бэ? цахилгаан хангамжид холбогдсон байх шаардлагатай, интернетийн шугамд бас холбогдсон байх шаардлагатай тэр өрхүүд. Хэрэв интернетэд холбогдоогүй ч юмуу, тийм байвал нэг компьютер, принтерээр айл юугаа ч хийх билээ. Тэгэхээр энэ боломж нь өрхүүдийн хэмжээнд Улаанбаатар хотоос гадна аймгуудын төвүүд, сумын төвүүд хэр зэрэг боломжтой байдаг юм бол, юу гэж тооцсон юм бол?


Д.Лүндээжанцан:
-Манай ажлын хэсэгт Сайханбилэг-Мэдээлэл, харилцаа, холбоо технологийн газрын дарга, Бат-Эрдэнэ-мөн газрын дэд дарга гэсэн хүмүүс оролцож байна.


Ч.Сайханбилэг:
-Манай газраас энэ төсөл хэрэгжүүлэх зорилгоор 11000 хүмүүс, 2300 өрх, 140 байгууллага, Улаанбаатар хот, 4 аймгийг хамарсан том судалгаа явуулсан байгаа. Монгол Улсын их сургууль, судалгаа авагч байгууллагуудтай хамтраад. Энэ судалгаагаар үзэхэд өнөөдөр интернетэд холбогдсон өрхийн тоо 7 орчим хувь гэсэн ийм дүн гарч ирсэн. Компьютерийн нэвтрэлт 20 илүү хувьтай ийм байдал харагдаж байгаа.


Хэрэв Засгийн газраас, Их хурлаас энэ асуудал батлагдаад хямд үнэтэй компьютерийн энэ төсөл хэрэгжиж эхлэх юм бол судалгаанд оролцсон нийт хүмүүсийн 80 хувь нь энэ компьютерийг худалдан авахад бэлэн байна. Энэ 80 хувиасаа 59 хувь нь лизингээр сар болгон төлөх хувилбараар худалдан авахад бэлэн байна гэсэн ийм хариултыг өгсөн. Компьютер бидний ажил амьдралд зайлшгүй хэрэгцээтэй гэж 86 хувь нь хариулсан байгаа. Тэгэхээр нийгэмд энэ чиглэлээр асар том хүлээлт бий болчихсон байна гэдэг нь эндээс харагдаж байгаа юм.


Интернетийн холболт энэ чиглэлээр интернетийн үнэ бууруулах ажлуудыг зохион байгуулаад өнөөдөр интернетийн үйлчилгээ үзүүлэгч 4 аж ахуйн нэгжийн шинэ үнэтэй холбогдоод бусад үлдсэн 5 компани холбогдох бэлтгэл ажлуудаа хийж, харилцан холболтуудаа хийж байна. Дээрээс нь энэ жилээс эхлээд баруун чиглэлд шилэн кабелийн том барилга байгуулалтын ажил эхлэнэ. Ингээд 21 аймгаа ямар ч байсан шилэн кабелиар холбох энэ ажил маань ирэх жил гэхэд дуусчихна. Мөн Улаанбаатар хот, Дархан, Эрдэнэт гэсэн энэ том хотууд доторх бродбандийн сүлжээ буюу байшин болгон руу кабель очих энэ төслүүд бас хувийн хэвшлийнхний хөрөнгө оруулалттайгаар яг энэ дулааны улиралд хэрэгжээд эхэлчихсэн байна.


Дээр нь интернетэд холбогдох технологийн бусад шийдлүүд зэрэгцэж явж байна. Жишээлбэл, кабелийн телевизийг энд дурьдана. Ингээд айл өрх болгонд интернетийн үнэ бүх энэ бололцоо хангана, дээрээс нь Засгаас зохион байгуулаад 1 төгрөгийн интернет гэсэн энэ аяныг хамт хэрэгжүүлнэ. Тэгэхээр зөвхөн хоосон компьютер авчихгүй бид бүхэн бас давхар компьютер дээрээ хэрэглэх хэрэглээнүүдийг нь давхар бэлдэж ингэж нэлээн цогц байдлаар энэ ажлыг зохион байгуулахаар төлөвлөж байгаа.


Г.Адъяа:
-Сая Батболд гишүүн асуулаа. Дундаж орлоготой, орлого багатай, өрхийн орлогогүй хүмүүс үнэхээр энэ арга хэмжээний үр шимийг хүртэх баталгааг илүү тодруулмаар байгаа юм. Ач холбогдолтой нь ойлгомжтой. Өнөөдөр нийгэмд хүлээлт бий болсон. Тэгэхдээ нийгмийн тодорхой хэсэг энийг үр шимийг хүртэх бололцоо өнөөдөр хараахан бүрдээгүй байгаа л даа. 250 доллар гэдэг бол тодорхой хэсэг хүмүүст боломжийн орлоготой хүмүүст бага сонсогдож байгаа.  Өдрийн орлогогүй амиа аргацааж байгаа хүмүүсийн хувьд энэ их хол харагдаж байгаа. Саяны судалгаа байгаа юм байна. Гэхдээ энэ судалгаа маань нийт хэрэглэх сонирхолтой хүмүүсийг хамарсан судалгаа болж чадах уу, үгүй юу гэдэг асуудал байгаа.


Тийм учраас үнэхээр энэ арга хэмжээний үр шимийг хүртэх боломжтой, сонирхолтой тийм ядуу хүмүүсийн хувьд лизингээр юмуу эзэмших баталгааг нь үнэхээр хангаж чадах уу гэсэн нэг ийм асуудал байна. 500 гаруй мянган өрхөд энэ асуудал хүртэх үү гэдэг асуудал. Тэгэхгүй ерөөсөө 50 мянган өрх гэдэг юмуу, 20 мянган өрх хэрэглээд бусад нь хэрэглэхгүй бол энэний үр шим нийтийнх биш болох нь ээ гэж ингэж ойлгогдоод байгаа юм. Тэгэхээр энийг тодорхой тайлбарлаж өгөөчээ.


Хоёрдугаарт, энэ техник хэрэгслийг нийлүүлэх компанийг тендерт шалгаруулсан ямар маягаар шалгаруулсан юм бэ? 250 доллараас хямдхан оруулж ирэх боломжийг хангасан тийм өрсөлдөөн байсан уу? 


Гуравдугаарт, ямар маркийн компьютер, бусад дагалдах техник хэрэгсэл оруулж ирэх шаардлага тавигдаж байгаа юм бэ? энэ 4 жилийн хугацаанд баталгаатай мөрдөгдөх үү, хэрэв 4 жилийн хугацаанд бид энэ татварын хөнгөлөлтийн тухай асуудал ярьж байгаа бол 4 жилийн хугацаанд техникийн шинэчлэл явагдах бид нарын өнөөдөр зарласан тендерийн шаардлага өөрчлөгдөх үү, энэ хугацаанд? Эсвэл бид дэлхийд хоцрогдож байгаа тийм маркийн техник хэрэгслүүд орж ирэх нөхцлийг хаах боломж байхгүй юу? энийг яах вэ?


Ч.Сайханбилэг:
-Түрүүнд хэлсэн. 80 хувь нь хүлээн авахад бэлэн. Энэ хүмүүсээс 60-иад хувь нь лизингээр. Лизинг гэдэг нь бид нар бас яг энэ өнөөдөр шууд худалдаад авчихаж чадахгүй байгаа тэр айл өрхүүдийг харж үзсэн бодлого. Ер нь компьютерийн үнэ ингэж буурна гэдэг бол энэ төсөл зөвхөн Монгол улсад хэрэгжиж байгаа төсөл биш, Азийн 10-аад оронд. Эргээд сарын өмнө Аргентинд эхэлсэн. Одоо Их Британийн Нэгдсэн вант улсад хэрэгжих гэж байна. Газар сайгүй явагдаж байгаа. Энэ төсөл хэрэгжээд байдгийн гол зорилго нь ерөөсөө орлого багатай айл өрхүүдийг төр засгаас нь энэ нөхцлийг нь бүрдүүлж авах бололцоог нь хангаж өгөх талаар л хийж байгаа ажил.


Гар утас өнөөдөр 2.5 сая хүн дотор 500 мянган хэрэглэгчтэй гэсэн ийм тоо байгаа. Тэгэхээр зэрэг энэ компьютерийн үнэ зарим гар утаснаас ч хямдхан үнэтэй байгаа. Тэгэхдээ гар утсыг авахад бас яг ингэж тухайлбал, төрөөс дэмжсэн бодлого байдаггүй. Yнэхээр хүмүүс хэрэгтэй, хэрэглээгээ гэж бодвол аваад явдаг нь гар утасны туршлагаас харагдаж байгаа. 


Тендерийн холбогдолтой асуулт асуусан. Бид нар монголын зах зээл дээр компьютер борлуулж байгаа 70 орчим компанид энэ төсөлд оролцоочээ гэдэг урилгыг хүргүүлсэн энэ урилгыг аваад 70 орчим компаниас үйл ажиллагаа хамгийн идэвхтэй явуулж байгаа 8 компани нь төр засагтай хамтарч ажиллахад бэлэн байна гэдэг энэ хүсэлтээ ирүүлээд ингээд энэ 8 компани энэ бүх компьютерүүдийг нийлүүлэх энэ бэлтгэл ажлаа хангахаар ажиллаж байгаа. Ямар нэгэн тендер энд зохион байгуулаагүй, зохион байгуулахгүй. Оролцъё гэж байгаа бүх компаниуд нь адилхан оролцоод явах энэ нөхцөл байдлаар хангагдаж ажиллаж байгаа юм.


Ямар нэрийн компьютер орж ирэх вэ? мэдээж зах зээлд хурдан борлуулахаа бодож компаниуд маань яг өөр өөрсдийн борлуулсан тэр брэндийн буюу тэр компьютерийнхээ нэрээр энэ компьютерүүдээ оруулж ирж борлуулна. Энэ дээр бид нар зөвхөн нэг зүйлийн стандарт тавьж байгаа. Тухайн эд ангиуд нь дор хаяж энэ улсын энэ энэ үйлдвэрүүдээс гарсан энэ бүтээгдэхүүн байх ёстой гэдэг энэ стандартуудыг нь тавьж өгч байгаа.


Төсөл хэрэгжих явцад хагас жил тутам бид бүхэн эргээд төслийнхөө хэрэгжилтийг дүгнэе гэсэн ийм төлөвлөгөө тавиад ажиллаж байна. Энэ 6 сар дотор сүүлийн үеийн ямар компьютер байна, одоо ямар стандарт тавих вэ? гэдгээ 6 сар болгон бид нар зах зээлийнхээ эрэлт, нийлүүлэлт, хэрэгцээ, компьютерийн үйлдвэрлэгчдийн хөгжилтэй холбогдуулаад бид нар засалт оруулаад явуулаад байх ийм бололцоогоор хангаж ажиллана гэж ингэж бодож байна.


Лизинг дээр нийтдээ 8 банкинд хүсэлт тавьсан. Банкууд бүгдээрээ энэ төслийг дэмжиж ажиллахаа илэрхийлж байгаа. Тэр дундаа 3 банк хөдөө орон нутаг, хүмүүс рүү ч гэсэн энэ лизингийн үйлчилгээг хийе гэж байгаа. Энэ нь ХААН банк, Монголшуудан банк, Хасбанк гурав энэ лизингийн үйлчилгээгээ гардан зохион байгуулж ажиллая гэдэг хүсэлтээ илэрхийлчихсэн. Бусад банкнууд оролцох эсэхээ ойрын хугацаанд мэдэгдэж тодорхой саналуудаа манай газарт хүргүүлнэ гэсэн ийм тохироотой явж байгаа.


Г.Адъяа:
-Эрчим хүчний эх үүсвэр жигд хангагдаж чадаж байгаа юмуу? Ийм өндөр хүчин чадалтай техникийг хөдөө орон нутагт өрх бүрт жигд хүртээхийн тулд, энэний тооцоо хаана байна?


Ч.Сайханбилэг:
-Төвлөрсөн эрчим хүчинд холбогдоогүй газруудад Сангийн яамтай, Түлш, эрчим хүчний яамтай ярьж тохирч байгаа зүйлүүд байгаа. Эргээд бид нар нарны зайн үйлдвэрийг бас Түлш, эрчим хүчний яаманд сэргээгдэх эрчим хүчний үндэсний хөтөлбөрт зориулж Түлш, эрчим хүчний яаманд удирдлага, зохион байгуулалт, хөтөлбөрийнх нь дагуу ажиллах энэ зүйлийг шилжүүлж өгөх энэ ажлууд хийгдсэн. Эргээд бас энэ төсөл хэрэгжиж байгаатай холбогдолтой сэргээгдэх эрчим хүчээр хангагдах, аль аль сумд нарны зай, бусад сэргээгдэх эрчим хүчний үйлдвэрүүддээ хүргэх тал дээр бодлогынхоо хувьд нэгдэж ажиллая гэдэг энэ зүйлүүдийг ярьж хэлэлцэж байгаа.


Тийм учраас энэ хөтөлбөрийн хүрээнд энэ бодлогын хүрээнд төвлөрсөн эрчим хүчинд холбогдоогүй газруудын асуудлыг тодорхой хэмжээгээр зохицуулаад явах ийм боломж харагдаж байгаа.


Д.Дэмбэрэл:
-Хичнээн хэмжээгээр татварын хөнгөлөлт үзэх гэж байгаа юм бэ? Ер нь энэ НӨТ-н татвар орлогын татварыг хөнгөлөх юм бол жилд ямар хэмжээний татвар хөнгөлөгдөх, улсын төсвөөс төсөвт орох мөнгө нь үлдэх гээд байгаа юм бэ?


Орлогын татварыг нь хөнгөлөөд НӨТ-н татварыг нь авч болохгүй юмуу? Заавал орлогын, НӨТ-н татвар аль алиныг нь хөнгөлөх тийм зайлшгүй шаардлага юунд байгаа юм бэ? Ялангуяа компьютерийн техник, ер нь энэ цахилгаан техник чинь дэлхий дахинд үнэ нь тэртээ тэргүй хямдраад бараг түрүүчийнх нь хог дээр гарах шахаж байгаа шүү дээ. Ийм их техникийн хөнгөлөлт, үнэ хямдраад явж байгаа үед манайх заавал энэ техникийн татварыг хөнгөлөх ийм бодлого явж байгаа нь яг бодит байдалд байгаа бодлогын хувьд нийцэж байгаа юмуу, үгүй юу?


Чанартай сайн хүний хэрэгцээ хангах техникийг зохих түвшинд авахын оронд гадаадын масс ийм их техник оруулж ирж ард түмэнд өгөх нь зөв үү, тэр чинь удахгүй шүү дээ. 2, 3 жил болоод компьютер чинь нэгдүгээрт хэрэгцээнээс хаягдах байх, хоёрдугаарт, техникийн шаардлагаа хангахаа болиод ирэх үед хохиролтой болоод эхлэх юм биш биз дээ, ард иргэдэд.


Хоёрдугаарт, энэ хөнгөлөх ёстой юмуу, эсвэл худалдаж авч чадахгүй байгаа ард иргэдэд төр харин худалдан авахад нь шууд туслалцаа үзүүлэх ёстой юм уу, татвараар хөнгөлөх үү, тэр авч чадахгүй байгаа иргэдэд орж ирсэн татвараараа туслалцаа үзүүлэх юмуу, энэ аль нь ашигтай болж тусч байгаа юм бэ гэдэг асуудал байна. Олон мянгаар нийлүүлж байгаа техник чинь нийлүүлэлт тэртээ тэргүй олноороо байгаа тохиолдолд үнэ нь хямдрах ёстой бус уу, цаанаас авахдаа. Ийм маягийн процесс явж байхад бид нар харин татварыг зарим төрлийн шаардлагагүй техникт нэмэх тухай бодлого явагдах ёстой юм биш үү. Ер нь концепцийн хувьд ойлгогдохгүй байгаа юм. Ганц хоёр компаниуд масс техник нийлүүлээд ард түмнийг мэдээллээр сайхан хангачихъя, айл болгоныг компьютертэй болгоё гэдэг сайхан сонсогдож байна. Гэхдээ бодит байдлыг бодоод байх юм бол тэгмээргүй юм шиг санагдаад байх юм. Концепцоо сайн тодруулж хэлж өгөөчээ. Тооцоонуудаа сайн тодруулж хэлж өгөөчээ гэж хэлэх гэж байна.


Ч.Сайханбилэг:
-Компьютер дээр одоогоор гаалийн татвараас чөлөөлөгдсөн байдаг ганц НӨТ-н татвар төлж байгаа. НӨТ-н татварт үндсэндээ жилдээ 900 илүү сая төгрөг яг энэ компьютерийн дагалдах эд ангиудын НӨТ-с төвлөрсөн төсөвт судалгаагаар хуримтлагддаг юм байна лээ, гэхдээ энэ компьютерийн төсөл хэрэгжиж айл өрх болгон компьютержсэнээр эргээд 900 сая төгрөгний татварын орлого эргээд хэдэн тэрбумаараа төсвийн шинэ заалт орж ирэх бололцоо бүрдэнэ. Яагаад гэвэл электрон арилжааны асуудал шинээр бий болно, төр засгаас үзүүлж байгаа үйлчилгээнүүд хурдан шуурхай болно, эдийн засгийн хэмнэлт үр ашгийг нь тооцох юм бол хэдэн тэрбумаар тооцогдох үр ашиг орж ирж байгаа учраас энэ бол өөрөө үнэхээр энэ асуудлыг шийдэх нь зүйтэй гэдэг нь харагдаж байгаа. Бас энэ 900 орчим сая төгрөгийн орлого нь болохоор зэрэг эргээд 4-хөн том компаний НӨТ төлж байгаа энэ зүйлээрээ голдуу манайхан ганзага маягаар компьютерүүдээ зөөдөг гэсэн ийм тооцоо байдаг.


Дараагийн нэг асуудал нь яг энэ концепцийн асуудлыг хөндөж байна. Энэ концепц үнэхээр маш тодорхой байгаа энэ асуудал дээр. Бид нар дэлхийн хамгийн том үйлдвэрлэгч Интел компани энэ төслийн хэрэгжүүлэгч компанийн нэг болж явъя гэж байгаа. Интел болохоор бусад улсуудад энэ төслийг хэрэгжүүлэхэд оролцож байсан түрүүний хэлсэн Азийн 10 улс гэдэгт. Ганцхан нөхцөл тавьдаг. Хэрвээ та нар төр засаг нь дэмжээд НӨТ-н татварыг компьютер дээр тэглэж өгөх юм бол бид нар олон улсын зах зээл дээр байгаа үнээс хамаагүй хямд нөхцлөөр тухайн улсад компьютерээ нийлүүлье гэдэг. Нэг үгээр хэлбэл олон болж хямдарч байгаа нь эргээд өөрөө яг энэ хууль батлагдан гарч НӨТ-н татвар тэглэж байгаатай холбоотой.


Хэрвээ төр засаг маань энэ нөхцлийг бүрдүүлж өгөхгүй бол Интелийн зах зээлээр авна гэх юм бол өнөөдөр хамгийн бага олдож байгаа 250 долларын компьютер орж ирэх ямар ч боломж байхгүй байгаа. Тийм учраас концепцийнхоо дагуу энэ асуудал үнэхээр ингэж л тавигдаж байгаа. Бусад улсууд ч гэсэн Лаос, Кампучи хүртэл төр засаг нь манайхтай проблем нь адилхан л байдаг. Асуудал нь хүнд байгаа. Гэхдээ энэ бүх төр засгууд нь эргээд компьютерээ тэглэж байж хүн амыгаа хямд үнэтэй компьютерээр хангаж өгч байгаа. Энэ бодлогын хүрээнд явагдаж байгаа ажил.


Ч.Раднаа:
-Зорилго нь  иргэдэд хүргэх үйлчилгээний өртөг зардлыг бууруулах гэсэн ийм зорилготой юм байна. Тэгэхээр иргэдэд үнэхээр буулт ирэхийг нь яаж мэдэж тогтож байна вэ? 250 доллар гэж асуугаад байх юм, энэ яг тийм тоо мөн үү, таамгаар улсууд асуугаад байгаа юмуу, яг үнэ хэлж чадаж байгаа юмуу?


Хоёрдугаарт, одоогийн үнэнээс гэдэг юмуу жишиг үнэнээс төдөн хувиар буурах юм гэсэн ийм тоо байна уу, хувиар буурна гэсэн.


Энийг иргэдийг худалдаад авсны дараа нь худалдаж авсан тооцоогоор нь зөрүүг нь өгөхөөр хийж болдоггүй юмуу, заавал орж ирсэн болгон хүрээ ч үү, үгүй ч үү. 8-аас гадна орж ирэх нь 8 руу оруулж ирж болно шүү дээ. Бөөн будлиан болоод. Тийм учраас яг иргэд худалдаад авсны дараа худалдаж авсан баримт бичгээр нь иргэдэд хүрсэн тоогоор нь тэр юмыг чөлөөлж өгвөл яг иргэндээ хүрэх юм биш үү. Наадах чинь буурчихсан байгаа юмаа гээд нэг үнээр өгөөд байдаг. Тэр нь үнэхээр буурсан ч юмуу,тэр үеийн зах зээлийн үнэ ч юмуу мэдэгдэх юмгүй. Тийм учраас худалдаад авсны дараа энийг хийж болохгүй юу.


Энэ чинь амархан хуучирдаг юм гэсэн биз дээ. Компьютер чинь 1 жил ч болдог юмуу, 2 жил ч болдог юмуу, сая Дэмбэрэл гуайн хэлдэг шиг. Бөөнөөр нь шахчихаад 1 жил болохгүй хуучирсан юм. Тэртээ тэргүй техникийн дэвшлээр дорхноо л хуучирдаг юм гээ биз дээ. Тэгээд энэ нь аягүй бол оруулж ирж явтал нь нөгөө үнэнээс доогуур үнэтэй ч болчихсон байдаг юмуу бүр юм нь хуучраад ашиглахад хэрэггүй болчихдог ч юмуу тийм юм болчих юм биш биз дээ. 


Ч.Сайханбилэг:
-250 долларын тухай асуудал бол ер нь эхнээсээ бас нэг хамгийн хүрч болох доод хязгаар гэдэг үндсэн дээр нэг иймэрхүү тоо яригдаад, хүмүүс ч гэсэн энэ чиглэлээр нь 250 долларын компьютер гарч ирэх нь ээ гэдэг ийм нэг хүлээлт бий болчихсон. Энд нь хүрэх гэж бид нар бас үнэхээр чармайж ажилласан. 4 янзын компьютер нийлүүлэх гэж байна. Төслийн компьютер гэж хамгийн эхний компьютерынх нь төрөл нь 250 доллараар зах зээл дээр хэрэглэгч дээрээ очих ийм боломжтой байгаа. Бусад 3 төрөл нь 250-иас дээшээ явна. Одоо байгаа үнэнээсээ хэдэн хувь буурч байгаа юм бэ гэдэг асуулт тавьсан. Онол ёсоор болохоор зэрэг бид нар НӨТ-г чөлөөлөөд өгөх юм бол 15 хувь буух бололцоо байгаа.


Яг 250 долларын гэж байгаа энэ компьютерүүд маань яг өнөөдрийн зах зээл дээр 380-450 доллар орчим үнэтэй тэрнээс дээш үнэтэй янз бүр, тухайн компаниас шалтгаалаад заагддаг. Тэгэхээр энэ компьютерүүд эргээд 250 руу бууж байна гэдэг бол үнэхээр яг хэрэглэгч дээр том хөнгөлөлт, том урамшуулал бодлогын хувьд очиж байна гэдэг нь харагдаж байгаа.


Ер нь компаниуд хоорондоо үнээрээ өрсөлдөх энэ ажиллагаа тэртээ тэргүй хүссэн хүсээгүй зах зээлийнхээ өрсөлдөөнөөр явагдана. Өнөөдөр зах зээл дээр байж байгаа тэр үнүүд еще олон хувиар энэ өрсөлдөөний үр дүнд буух боломж гарна. 


Дараагийн асуултанд бусад компаниуд гэсэн энэ 8 компаниас гадна түрүүнд хэлсэн 70 гаруй компани бид нар ч гэсэн энэ шинэ хөнгөлөлттэй нөхцөл, таатай орчинд компьютер нийлүүлэх энэ боломж нь хэвээрээ байж байгаа. Одоогоор засагтай хамтарч ажиллая гэсэн энэ 8 компани 4 төрлийн компьютер дээр Засгийн газрын төслийг хэрэгжүүлж байгаа гэдэг наалт хийж өгч байгаа. Энэний ач холбогдол нь болохоор нэгдсэн урамшууллын бодлогын марктингийн бодлоготой оролцож явна.


Хоёрдугаарт, энэ компьютерүүд нь дор хаяж 1-2 жилийн баталгааг нь зааж өгч байгаа. Тухайн тавигдаж байгаа стандартыг хангаж чадаж байгаа гэдэг нь баталгаанууд нь болж өгч байгаа юм.


Хяналт тавих бололцоо гарна. Иргэдэд очсоных нь дараа тэр хэмжээгээр хөнгөлж өгье гэдэг бол үнэхээр хяналт тавихад маш хэцүү байдал үүсэх учраас одоо байгаа энэ хэлбэрээр явах нь зүйтэй болов уу гэсэн ийм байр суурьтай байгаа бид нар. 


Компьютер хуучрах тухай асуудал. Энэ мэдээлэл харилцаа холбооны технологийн ямар ч технологи, техникийн шийдэл дээр байнга байж байдаг асуудал. Гэхдээ Монгол улсын хувьд компьютерийн нэвтрэлт маш бага хувьтай. Интернетэд маш бага хувь нь холбогдож байгаа энэ нөхцөлд бид нар хуучрах гэдэг бол дараагийн асуудал болов уу гэж бодож байгаа. Эхний ээлжинд бид нар ямар нэгэн байдлаар хямд шинэ компьютерүүдээр иргэдээ хангах нь эхний зорилт болов уу. Яваандаа хүний хэрэглээ дээшлээд дэвшээд ирэхээр хүн хэрэглээ хэрэглээнээс шалтгаалаад гар утастай анх болдогтой адилхан, дараа нь өөр өөрсдийнхөө хэрэглээгээр шинэ шинэ гар утас аваад явдагтай адилхан энэ журмаараа явах болов уу. Тийм учраас бид нар эхний ээлжинд өрхөө, иргэдээ хангах асуудлаа түлхүү барьж өгч байгаа юм.


Ц.Цэнгэл:
-Өнгөрсөн Засгийн газар харилцаа холбооны талаар нэлээд томоохон ажлуудыг хийсэн. Харилцаа холбоо гэж юу яриад байна гэхээр компьютержүүлэхэд мэдээж харилцаа холбоо, шилэн кабель тавихгүйгээр энэ үнэлэгдэхгүй асуудал. Ийм учраас үндсэн дамжуулах байгууллагуудыг нь бүх аймгуудад тавьсан. Ингэж тавихдаа бас тодорхой хэмжээний хувийн хөрөнгө оруулалтыг ч оруулсан байгаа. Хувийн хөрөнгө оруулах битгий хэл зарим Улаанбаатар Төмөр замын сүлжээг ч ашиглаж ингэж байж нэлээд томоохон аймгууд, төвийн болон баруун аймгууд дэлхийн бүх өнцөг булантай ярих, интернетээр холбогдох ийм боломж бүрдсэн юм. Энийг зарим улс төрчид буруу мэтээр шүүмжилж байсныг та бүхэн мэдэж байгаа. Энэ харамсалтай байна.


Мэдээлэл технологийн паркийг өнгөрсөн Засгийн газрын үед тавьсан байгаа. Солонгос, Энэтхэгийн улсуудтай хамтарч мэдээллийн парк байгуулж УИХ, Засгийн газрын мэдээлэл, яамдын цаг авч мэдээлэл өгдөг болсон билээ. Одоо бол айл өрх, албан газруудыг, зарим жижигхэн албан газруудыг бүгдийг нь компьютержүүлэх юм байна. Гэхдээ энэ дээр хэд хэдэн асуудал байна. Компьютер оруулж ирэх гэж байгаа улсууд чинь яриад байна, энэ хичнээн компани байгаа юм бэ, нэр ус нь байна уу? тендер зарлахад 8 компани гэж яриад байсан, ямар үндэслэлээр энэ 8 компани орсон юм, тендерээ яаж шалгаруулах юм?


Хоёрдугаарт, Солонгосын хямдавтар компьютер, эд ангиудыг оруулж ирнэ гэж яриад байх юм. Америкийнх бас орж ирэх гээд байгаа юм биш үү?


Гуравдугаарт, татвараас хөнгөлснөөр аж ахуйн нэгж, хувь хүмүүс, албан газар, хэн дуртай нь компьютер чирч оруулж ирээд байх юм байна л даа. Тэгэхээр энэ зах зээл дээр чинь баахан тухайн улс оронд хоцрогдсон ийм тоног төхөөрөмжүүд манай улсад шахагдаж орж ирэх юм биш биз дээ. Энийг ямар байдлаар сэргийлэх гэж байгаа юм бэ?


Дөрөвдүгээрт, ер нь компьютер оруулж ирнэ, энэ хуулийг гаргана гэж байна, бэлтгэл ажил яаж хангагдсан юм. Сургалт явагдсан юмуу, манайх шууд оруулж ирээд тэрнийг чинь эвдэж хаяад хамаг нь эвдэрч унана шүү дээ. Ямар тооцоо судалгаа байгаа вэ? Хичнээн хүн сургалтанд хамарсан юм бэ? энэ ажлаа яах гэж байгаа юм бэ?


Цаашид хот суурин газар хэрэгжихгүй юмуу, тодорхой хэдэн аймаг, хэдэн томоохон хотуудад орж ирчихээд тэр нь бизнесийн маягийн юм болчих юм биш биз гэсэн ийм юм байна. 


Шилэн кабель нэлээн идэвхтэй явсан, өнгөрсөн 4 жилд бүх аймаг гээд ярилаа. Одоо бол ер нь шилэн кабелийн хэрэгжүүлж байгаа юм зогсонги байдалтай байх юм, энэ хэзээ дуусах юм бэ? 


Улаанбаатар хотын ард иргэд, аж ахуйн зарим нэгжүүд хэзээ шилэн кабелиар хангагдах юм бэ? энэ нөхцөл бололцоогоор гэсэн эдгээр асуултуудад хариулна уу.


Ч.Сайханбилэг:
-Би эхний асуултанд түрүүнд хариулсан. Энэ дээр ямар нэгэн тендер зохион байгуулагдахгүй. Хэн оролцъё гэж байгаа бүх компанийн өмнө хаалга нээлттэй байгаа. Одоогоор хамгийн том 8 компани нь энэ төсөл хэрэгжүүлэхэд оролцъё гэдэг хүсэлтээ тавьсан. Бид бүхэн хамтарч ажиллах гэж байгаа. Ер нь Солонгос, Америк бусад газруудаас манай газарт маш их санал хүсэлтүүд ирдэг. Тэдэн контейнер, тэдэн ширхэг хуучин хэрэглэж байсан Пентиум 1, 2, 3 оруулж ирье гэдэг хүсэлтүүд их олон тавьдаг юм. Бид нар эхний ээлжинд хямд шинэ гэдэг энэ зарчмаар л ажиллаж байгаа. Яваандаа үнэхээр нийгмийн эмзэг хэсгүүд, боловсрол, эмнэлэг, тэр газруудад хэрэглэж байсан компьютерүүд орж ирж нийлүүлэгдэх ажил зохион байгуулагдахыг үгүйсгэхгүй.


Гэхдээ бид нар түрүүнд хэлсэн зарчмаа эхний ээлжинд барьж ажиллаж байгаа. Ер нь компьютерийн орчинг тэр чигээр нь тааламжтай шинэ орчин бүрдүүлье гэж байгаа. Тэгэхээр мэдээж зарим хүмүүс, компаниуд хуучин, еще илүү хямд компьютер оруулж ирэх үүд хаалга нь нээлттэй, гэхдээ хэрэглэгчийн сэтгэл ханамж буюу хэрэглэгч өөрөө энэ асуудалд нэлээн аль компьютер юугаа авах вэ гэдэг энэ ханамжаараа хандах нь эргээд өөрөө зах зээлийнхээ утгаар ч гэсэн зарчим ч гэсэн нийцэх болов уу гэж бодож байна. 


Түрүүнд миний дээр өгүүлсэн судалгаагаар бол манай компьютерийн зах зээлийн хэрэглэгчдийн худалдан авах хандлага нь тогтчихсон байдаг. Ерөнхийдөө 70 орчим хувь нь пентиум –4 дандаа шинэ компьютер авдаг гэсэн ийм судалгаа байдаг. Энэ хэрэглэгчид өөрсдөө хандах хандлагаараа явах байхаа цаашдаа.


Бэлтгэл ажил, сургалт гэх мэтийн маш олон чиглэлийн бэлтгэл ажил хийгдэж байна. Засгийн газрын энэ 7 хоногийн хуралдаанаар боловсролын телевиз радио байгуулах шийдвэр гарсан. Энэ нэг талаасаа алсын зайн сургалт, боловсролын ерөнхий эрдмийн сургалт явагдахаас гадна мэдээлэл, харилцаа, холбооны чиглэлийн сургалтууд маш түлхүү энэ сургуулиар явна, бид бүхэн нийт хүн арддаа компьютерийн дэлгэцээ яаж холбох вэ, тогонд яаж залгах вэ гэдгээс авахуулаад бүх хичээлүүдийг үе шаттайгаар нийт ард иргэдтэй хамтруулж явуулна гэсэн ийм бэлтгэл ажлуудыг нь хангаж байгаа. 


Хөдөө хүргэх ажилд би түрүүнд ХААН банкийг дурьдсан. Өнөөдөр яг бүх сумдад үйл ажиллагаа явуулж байгаа банк бол ХААН банк. ХААН банкинд бид нарын ханддагийн учир нь үнэхээр сум руугаа, хөдөө рүүгээ хүргэе гэдэг энэ үндсэн дээр ХААН банк ч гэсэн энэ ажилд нэлээн идэвхтэй оролцож өгье гэдэг энэ байр сууриа илэрхийлээд байгаа.


Хамгийн сүүлийн асуулт. Шилэн кабельтай холбогдсон асуудал. Шилэн кабель бол барьж байгуулах ажил зогсоогүй. Энэ маш эрчимтэй явж байна. Дөнгөж сарын өмнө та бүхэн мэдэж байгаа. Улаанбаатар-Дашинчилэнгийн энэ шилэн кабелийнхаа нээлтийг хийсэн. Yргэлжлүүлээд Мөрөнгөөс Улиастай, Тосонцэнгэл, Улаангом, хойд хилээс урд хил хүртэлх холболтууд, эргээд баруун чиглэлийн урд чиглэлээрээ хийх шилэн кабелиуд ингээд шилэн кабелиуд нийтдээ улс даяарх нь 3200 орчим км, эргээд олон улсын нөөц шугам барих ажил 1100 км энэ шугамууд баригдана. 


Улаанбаатар хотод 300 км брондбандын сүлжээ баригдана. Энэ жилийн ажлын төлөвлөгөөгөөр төвийн бүх барилга байгууламжууд төрийн байгууллагууд шилээр холбогдох нэгдсэн нэг сүлжээнд орчих ийм бололцоо гарна. Ирэх жилээс бид нар Улаанбаатар хотын байшин болгонд хүргэх энэ төслийг хэрэгжүүлж байгаа. Давхар өрсөлдөөн гэдэг үүднээс  эргээд хувийн хоёр том компани төвлөрсөн том хотууд дотор брондбандын сүлжээ рүү орж барилга байгууламжийнхаа ажлыг хийж байгаа. 


Тийм учраас энэ чиглэлээр ерөнхийдөө үзэхэд бараг 5000 орчим км урт шилэн кабелиуд энэ 2 жилд багтаж баригдах учраас энэ чиглэлийн ажлууд үргэлжилж эрчимтэй явагдах нь ээ гэдэг ийм хүлээлттэй байгаа.


Д.Одхүү:
-Яагаад программ хангамжийн бүтээгдэхүүн зөвхөн дотоодоос гэсэн санал орсон юм бэ? тодорхой нөхцөл байдал мэдээж мэдээлэл технологийн салбарыг хөгжүүлэхэд гаднын сайн чанартай сайн боловсруулсан программ хангамж авахаар бол яах юм бэ?


Хоёрдугаарт, импортоор нийлүүлж байгаа компьютер, түүний эд ангиуд гэж байна. Туслах төхөөрөмжүүд энд орох уу? яагаад гэхээр дан гаж компьютерээс гадна нэлээн олон салбарт, ялангуяа мэдээлэл технологийн салбарт эд ангиуд, салбар төхөөрөмжүүд их чухал үүрэгтэй байдаг. Энийг яаж тооцож тогтоож байх юм бэ?


Ч.Сайханбилэг:
-Яагаад дотоодын гэдэг дээр түрүүнд урд гишүүний асуултан дээр гарч байсан. Бид нар парк байгуулсан гээд. Паркт өнөөдөр орсон гарсан бүгд нийлүүлээд 30 орчим мэдээллийн технологийн чиглэлийн компаниуд ажиллаж байна. Бас нэлээн программ хангамжийн гайгүй бүтээгдэхүүнүүд хийж гаргаж байгаа. Эхний ээлжинд энэ хэдийгээ дэмжье. Одоо орж ирж байгаа хуулийн орчин бол бид нарт маш том дэмжлэг болно. Ер нь программ хангамжийн үйлдвэр дээр үнэхээр том тусламж болох учраас. 


Гадаадын шууд бэлэн юмнууд авч хэрэглэхээр эргээд энэ хэдийнхээ бас амьдрах бүх нөхцөл бололцоог нь хаагаад өгчихдөг учраас эхний ээлжинд үндэсний үйлдвэрлэлээ дэмжье гэдэг шиг яг тэр зарчим бас программ хангамжийн үйлдвэрлэл дээр эхний ээлжинд дотоодынхоо компаниудын бүтээгдэхүүн үйл ажиллагааг дэмжье гэдэг үндсэн дээр иймэрхүү нөхцөлтэйгээр орж ирж байгаа юм.


Туслах төхөөрөмж буюу принтер скайнерын хувьд бид нар Засгийн газар дээр энэ хуулийн төсөл батлагдсаны дараа эргээд 70 орчим компанийхаа хүмүүсийг бүгдийг нь урьж авчирч уулзалт хийсэн. Тэд нараас хүсэлт тавьж байгаа нь дан ганц компьютер түүний дагалдах эд анги гэхээр учир дутагдалтай, үнэхээр зайлшгүй шаардлагатай байдаг. Принтер скайнерынх нь асуудлуудыг бас тусгаж өгөөчээ. Их Хурлаар хэлэлцэх үед нь энэ асуудлыг тусгаж өгөөч гэдэг ийм хүсэлтүүдийг тавьсан. Байнгын хорооны хуралдаан дээр гишүүдээс энэ талаар санал гарсан. Энэ хүсэлтийг ч гэсэн бид нар уламжилж өгсөн. Байнгын хороон дээр энэ санал гараад дэмжигдээд явж байгаа. Тийм учраас бас нэгдсэн хуралдаанаас хууль баталж өгөх үед гишүүд бас Одхүү гишүүний хэлж байгаа шиг энэ саналыг дэмжиж өгөөсэй гэж хүсч байгаа юм.


Б.Мөнхтуяа:
-Тодорхой хэмжээний төсөл хэрэгжих гэж байна гэж би ойлгож байна. Монгол улсын хэмжээнд. Энэ төсөл нийтдээ хэдэн сая орчим доллар байдаг ч юмуу, хэдэн тэрбум төгрөгний хэмжээнд үнэлэгдэхээр ийм төсөл хэрэгжих гэж байна вэ?


Хоёрдугаарт, техник, технологи хөгжсөн орнуудад өөрийнхөө бүтээгдэхүүнийг борлуулаад, жишээ нь машинууд ч байна, өндөр үнэтэй тоног төхөөрөмжүүд борлуулаад дараа нь энэ бүтээгдэхүүн нь хэрэгцээнээс гарах үед буцааж авдаг ийм үйлчилгээ байдаг. Тэгэхээр энэ бас нэлээн хэмжээний хөрөнгөнд багтах төсөл байх, энэ аргыг хэрэглэх боломж байгаа юу? монгол улс нийлүүлэлтээр авсан компьютерээ буцаагаад нийлүүлсэн компанитайгаа ярилцаад энийгээ буцааж өгөөд дахин шинэ технологи нэвтэрсэн компьютер байдаг юмуу, дагалдах бусад материалуудыг авах ийм боломж бий юу? энийг гэрээ хэлцэл дээрээ анхаарч байна уу?


Хоёрт, монгол улсын 300 гаруй сум байгаа, эдгээрээс 180 орчим төвийн эрчим хүчтэй холбогдсон байдаг гэдэг тооцоо байдаг юм байна лээ. Уржигдар бид нар сэргээгдэх эрчим хүчийг монгол улсад хэрэгжүүлэх талаар төсөл хэрэгжих гэж байна, энэ талаар ярьсан. Энэ үед 140, 250 орчим сум сэргээгдэх эрчим хүчээр хангагдах нь ээ гэсэн ийм төлөв байдал харагдаж байна. За яахав эрчим хүчийг сэргээгдэх эрчим хүчний төслөөр хүлээж авч болно, интернеттэй холбогдохдоо яаж холбогдох вэ? Түрүүнд нэг гишүүн ярьж байсан, компьютер гэдэг бол ойр зуурын хэрэглээгээ хангана, хамгийн гол нь мэдээлэл технологийг хөгжүүлэх гэж байгаа бол интернет гэдэг бол бид нарт маш онц чухал байна. Гадаадын улс орныхонтой хөл нийлүүлж хөгжлөөс нь суралцаж мэдээлэл авч байхад интернетгүйгээр бид нар энэ компьютер байгаад хэрэг байхгүй. Алслагдсан сумдууд интернеттэй яаж холбогдох вэ?


Дараачийн асуулт, интернетийн үйлчилгээнд жишээ нь НӨТ гэхэд 15 хувиар хөнгөлөөд эхлэх нь. Yйлчилгээ нь тодорхой хэдэн хувиар буурах вэ? интернетийн үйлчилгээний. Өнөөдрийн байдлаар интернетийг ашиглахад хувь хүн ашиглахад үнэ өндөр байгаа. Яг хэдэн хувиар интернетийн үйлчилгээ хямдрах вэ?


Эцэст нь хэлэхэд, өнөөдөр бид нар НӨТ, аж ахуйн нэгжийн орлогын албан татварын талаар ярьж байна. Тэгэхээр хувь иргэд бас компьютерийг оруулж ирдэг, ганзгын маягаар. Энэ бол гааль дээр энэ хөнгөлөлтийг эдлэнэ биз дээ. 


Ч.Сайханбилэг:
-Ерөнхийдөө энэ үйл ажиллагааг төсөл гэж нэрлэхэд бас жаахан өрөөсгөл болов уу? тийм учраас бид нар хөтөлбөр гэдэг энэ үндсэн хүрээнд харж байгаа. Энэ жилийн бид нарын хүлээгдэж байгаа гүйцэтгэлээр 20-иод мянган компьютер борлуулчихна гэсэн ийм төлөвлөгөө тавиад ажиллаж байна. 4 жилийн хугацаанд 200 мянгыг борлуулах ийм зорилт тавиад ажиллаж байгаа.


Дараагийн асуудал буцааж авах асуудлыг, хууль батлагдсаны дараа эргээд бид нар Интелтэй гэрээ байгуулна, энэ үед бид нар таны тавьж байгаа асуудлыг бас эргээд тусгах талаар бид бүхэн үйл ажиллагаа зохицуулж явуулъя.


Интернеттэй холбох асуудал энэ үнэхээр чухал. Бид бүхэн Улаанбаатар хот, аймгийн төвүүд, төвийн эрчим хүчинд хамрагдсан сумын хувьд, шилэн кабель очсон сумуудын хувьд энэ асуудал ямар нэгэн хүндрэл бэрхшээлгүйгээр зохицуулагдчих бололцоотой. Yнэхээр шил очиж чадахгүй, уулархаг район, алслагдсан районы газруудад мэдээлэл харилцаа холбооны ямар технологи хамгийн хямд, хамгийн өртөг багатай ашигтай хувилбар байх тал дээр бид нар янз бүрийн тооцоо судалгаануудыг хийж байна. Хамгийн сүүлд гэхэд маргааш Синтел гээд Сингапурын хамгийн том компаний төлөөлөгч хүрч ирж, манай хөдөөгийн холбоон дээр ажиллах ажлын хэсэг 7 хоногийн хугацаатай ажиллана.


Дээрээс нь Хятадын том компаниуд бас хөдөөгийн технологи ямар байх талаар ажлын хэсгийн дүгнэлтээ гаргаад өгчихсөн байгаа. Олон улсын болон манай дотоодын мэргэжилтнүүдийн санал болгож байгаа технологийн шийдлүүдээс бид нар манайд хамгийн сайн зохицох нэг хувилбарыг нь аваад тэрний дагуу үйл ажиллагаагаа үргэлжлүүлж энэ үндсэн дээр явуулах юм.


Интернетийн үйлчилгээ хэдэн хувиар буурах юм бэ? би түрүүнд хэлсэн 4 компани холбогдчихоод байна, бусад нь харилцаа холбооныхоо бэлтгэл ажлуудыг хийж байна. Манай газраас интернетийн үйлчилгээ үзүүлэгч компаниудад хуучин та нар яг хэдээр үйлчилгээ авч байсан, тэр үнэ нь одоо байгаа. Одоо шинэ өгч байгаа үнээ хуучин үнэтэйгээ харьцуулсан энэ судалгаагаа гаргаж өгөөч гэдэг энэ асуулга явуулчихсан байна. Энэ ирэх  хоног гэхэд бүгд бүрдчихнэ, энэ үед харьцуулсан судалгааг гишүүдэд хүргэх ажлыг бид зохион байгуулж болно. Энэ чиглэлээр ажиллая.


Хувиар ч гэсэн компьютер нийлүүлж байгаа хүмүүст хууль эрх зүйн орчин яг ижил үйлчилнэ гэж хэлэхийг хүсч байна.


Ч.Авдай:
-Шинэ компьютер орж ирэхэд НӨТ-с чөлөөлөх ийм хууль эрхийн орчин бүрдүүлэх гээд байгаа юм биш үү. Эсвэл ерөөсөө тодорхой хэмжээний мөнгө гаргаад төсөл хэрэгжүүлж баахан компьютер оруулж ирэх гээд байгаа юмуу энэний аль нь байгаа юм бэ гэдгийг нэгдүгээрт мэдмээр байна.


Хоёрдугаарт, импортоор орж ирж байгаа компьютерүүд ийм байна, практик дээр. Нэг хэсэг нь худалдаагаар авч байна, нэг хэсэг нь тусламжийн хэлбэрээр маш их орж ирж байна. Жишээлбэл, манай боловсрол, соёл, шинжлэх ухааны яаманд, харьяа их дээд сургуулиудад гаднаас тусламжаар шинэ, хуучин маш их компьютер орж ирж байна, хангаж байгаа гол арга нь тийм байна. Тэгж орж ирж байгаа тусламжаар орж ирж байгаа компьютерүүд энд хамаарагдах уу?


Урьд өмнө ашиглаж байсан компьютер энд хамаарагдах юмуу? үүрэн компьютер байдаг шүү дээ, бидний бариад явдаг. Энэ татварын хөнгөлөлтөнд хамаарагдах уу? Компьютержүүлэхтэй холбоотой дотооддоо компьютер угсрах үйлдвэрийг яаж дэмжих юм бэ? манайд эд ангиудыг нь авчраад угсардаг ийм газрууд байна шүү дээ. Чаддаг. Энийг яаж дэмжих юм бэ? 


Дараагийн нэг асуулт, компьютержихтэй холбоотойгоор мэргэжлийн боловсон хүчинг яаж бэлдэх юм бэ? заавал дээд мэргэжилтэй хүн байх юмуу, мэргэжлийн ажилчид,дунд мэргэжлийн ийм улсуудыг бэлтгэх талаар энэнтэй холбоотойгоор авахаар төлөвлөж байгаа арга хэмжээ байна уу?


Өөр нэг зүйл яриан дундаа хэлчихье. Компьютерийн багтаамж, хурдны доод хязгаарт хяналт тавих уу, ашигласан хугацаанд.


Ч.Сайханбилэг:
-Энэ хөтөлбөр хэрэгжихэд төр засгийн хүлээж байгаа нэг л үүрэг байгаа. Энэ нь тааламжтай орчин бүрдүүлэх ёстой, төсвийн ямар нэгэн хөрөнгө энд зарагдахгүй. Түрүүний хэлсэн компаниуд маань өөрсдийнхөө хөрөнгөөр оруулж ирээд хямдруулсан үнээрээ иргэддээ санал болгох ийм л үндсэн дүр зураг байгаа. Зөөврийн компьютер энд бас адилхан хамрагдаж явна.


Энэ төсөл хэрэгжсэнээр тухайн улс хүн амаа нэг талаас компьютержүүлдэг, нөгөө талаас компьютерийн дотоодын үйлдвэрлэл нь хөл дээрээ босч чаддаг. Энэ хоёр ажлыг хоёулангий нь бид нар хийхээр зорьж байгаа. Түрүүний хэлдэг 8 компани бүгд компьютер угсрах шугам оруулж ирж байгаа. Гадаадад бэлэн болгож оруулж ирэх компани одоогоор байхгүй. Бүгд Улаанбаатар хотод өөрсдөө үйлдвэрээ байгуулж угсарна гэдэг энэ дүр зураг руу бүгд орно гэж байгаа. Тийм учраас эцэст нь монгол брэндтэй, монголд үйлдвэрлэсэн энэ компьютерүүд хамгийн гол үр дүн бол компьютерийн үндэсний үйлдвэрүүд бий болох хамгийн хөтөлбөрийн гол зорилтын нэг нь хангагдах юм.


Шугам орж ирнэ, тэгэхээр дагаж инженер мэргэжилтнүүд нь бэлэн болно, бас хяналтын маш том системүүд орж ирж ингэж хамт бий болох юм. Энэ бас энэ хөтөлбөрийн хамгийн гол ач холбогдлуудын нэг нь.


Стандарттай холбоотой асуудлуудыг би түрүүнд хэлсэн. Эд анги болгон дээр компьютерийн чанар дээр, баталгаат хугацаан дээр энэ бүх зүйлүүд дээр стандарт тавьж өгсөн. Энэний дагуу компаниуд ажиллаж чадна гэдгээ илэрхийлсэн. Энэ шаардлагыг хангаж байгаа компаниудын бүтээгдэхүүн дээр бид нар Засгийн газрын наалт хуудас буюу логогоо хийж өгнө. Энэ бол төслийн хөтөлбөрийн хүрээнд хэрэгжиж байгаа компьютер гэдгээ бид нар илэрхийлж өгөх юм.


Д.Лүндээжанцан:
-Илтгэлтэй холбогдуулан асуулт асуух гишүүд дууслаа. Одоо хуулийн төслийн талаар Мэдээлэл, харилцаа, холбоо технологийн хөгжлийн байнгын хорооны хамтарсан дүгнэлтийг сонсоё. Дүгнэлтийг УИХ-ын гишүүн Зоригт танилцуулна.


М.Зоригт:
-Улсын Их Хурлын дэд дарга, эрхэм гишүүд ээ,


Засгийн газраас 2005 оны 4-р сарын 26-ны өдөр УИХ-д өргөн мэдүүлсэн НӨТ болон аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төслийг хэлэлцэх эсэх асуудлыг Төсвийн болон Мэдээлэл, харилцаа холбоо, технологийн хөгжлийн байнгын хорооны 2005 оны 5-р сарын 30-ны өдрийн хамтарсан хуралдаанаар хэлэлцлээ.


1.УИХ-аас баталсан Монгол улсын мэдээлэл холбооны технологийн 2010 он хүртэлх үзэл баримтлал, Засгийн газраас баталсан Монгол улсын мэдээлэл холбооны технологийг хөгжүүлэх дунд хугацааны стратеги болон Засгийн газрын үйл ажиллагааны хөтөлбөрт мэдээлэл холбооны технологийг эрчимтэй нэвтрүүлэх талаар тодорхой зорилтуудыг дэвшүүлсэн юм. Энэ зорилтуудыг хэрэгжүүлэх үүднээс импортоор нийлүүлж буй компьютер, түүний эд ангиуд дотоодын программ хангамжийн бүтээгдэхүүн үйлдвэрлэгчээс худалдан авсан барааг НӨТ-с чөлөөлөх, иргэдэд хүргэх үйлчилгээний өртөг зардлыг бууруулах зорилгоор өөрийн хөрөнгөөр программ хангамжийн бүтээгдэхүүн, ажил үйлчилгээ худалдан авагч аж ахуйн нэгжийн тухайн ажилд зарцуулсан мөнгө хөрөнгийг албан татвар ногдуулах орлогоос хасаж тооцохоор Засгийн газраас боловсруулсан НӨТ-н тухай болон аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийн төслийг байнгын хорооны хамтарсан хуралдаанд оролцсон гишүүд санал нэгтэйгээр чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.


2.УИХ-ын гишүү А.Бакей нь НӨТ-ын тухай хуульд нэмэлт оруулах тухай хуулийн төслийн 9.2.18-ын компьютер гэсний дараа принтер, скайнер гэж нэмэх санал гаргасныг Байнгын хорооны гишүүд дэмжсэн болно. 


3.Дээрх хоёр нэмэлт оруулах тухай хуулиудыг батлагдсан өдрөөс эхлэн хүчин төгөлдөр дагаж мөрдөх нь зүйтэй гэж байнгын хороо үзлээ.


4.НӨТ-ын тухай хуульд нэмэлт оруулах тухай хуулийн төслийн 9.1.14 дэх заалт нь ажил үйлчилгээтэй холбогдсон заалт биш тул 9.2.19 дэх заалт болгон оруулж хууль тогтоомжийн бичлэгийн техникийн хувьд өөрчлөлт хийх нь зүйтэй гэж үзлээ. 


5.УИХ-ын чуулганы хуралдааны дэгийн 22.7-д заасны дагуу хуулиудын төслийг УИХ-ын нэгдсэн хуралдаанаар хэлэлцүүлэхээр шийдвэрлэсэн дүгнэлтээ анхны хэлэлцүүлэгт бэлтгэсэн дүгнэлттэй хамтатган гаргаж байгаа бөгөөд байнгын хороо хуулиудын төслийг анхны хэлэлцүүлгээр батлах саналтай байна. 


Эрхэм гишүүд ээ,


НӨТ-ын тухай болон Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулиудын төслийн талаарх гаргасан байнгын хороодын санал дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан:
-Одоо байнгын хорооны дүгнэлттэй холбогдуулан асуулт асуух УИХ-ын гишүүд байна уу? 


Д.Дэмбэрэл:
-Би түрүүнд асууж байсан асуултаа байнгын хорооны түвшинд, бодлогын түвшинд юу гэж үзэж байгаа юм гэж асуух гээд байна л даа. Тэртээ тэргүй энэ цахим техник, компьютер, энэ бол асар их хэмжээний үйлдвэрлэл явагдаж манай урд хөрш ч гэлээ гэсэн ингээд техник нийлүүлэлт, хангамжийн хувьд их боломжтой болж байгаа юм биш үү, энийг төрөөс урамшуулах гээд байх шаардлага байгаа юмуу, харин энэний оронд интернетийн үнийг нь хөнгөлөх ард иргэдэд туслах, үгүй бол худалдан авч чадахгүй байгаа иргэддээ энэ мөнгөө зарах уу, үгүй юу? бодлогын хувьд байнгын хороо юу гэж үзээд байгаа юм бэ? тэрнээс бид нар баахан техник оруулж ир, тэрнийг нь урамшуулъя, ингээд сайхан техникүүдтэй болчихъё. Энэ бол сайхан санаа л даа. Бодит байдал чинь өөр байгаад байгаа юм биш үү гэж байнгын хорооноос асуух гэж байгаа юм. Бодлогыг нь хэлж өгөөчээ.


Нөгөө талаар техник нийлүүлээд ирсний дараа татварын мөнгийг хичнээн хэмжээгээр тооцогдоод байгаа юм бэ, хэдэн жил энийг хөнгөлөх гээд байгаа юм бэ? нэг удаагийн арга хэмжээ болох гээд байгаа юмуу, жил жилд орж ирж байгаа бүх техникийг хөнгөлөх гээд байгаа юм уу, ингэж хөнгөлөх нь НӨТ-н татвараа орлогын татвараа бүгдийг нь хөнгөлөх нь бодлогын хувьд зөв үү? Зөв бодлого явж байна гэж үзэж байгаа юмуу. Би энэ концепцийг асуугаад байгаа шүү дээ. Тэрнээс орчин үеийн техниктэй болчихъё, мэдээлэлтэй болохын тулд цөмөөрөө компьютертэй болчихъё гэдэг бол гоё сайхан санаа, зөв хандлага гэдгийг ойлгож байна. Гэхдээ энэ бүтэх гэж байгаа юман дээр татварын мөнгөө ингэж шидээд байх уу, бүтэхгүй зүйл дээр, туслах зүйл дээр нь авч байж зарах уу гэдгээ юу гэж ойлгож байгаа юм бэ гэж асууж байна.


Р.Бадамдамдин:
-НӨТ-с чөлөөлөх энэ асуудлыг хоёр байнгын хорооны хамтарсан хуралдаанаар нэгдэх өдөр хэлэлцсэн. Байнгын хорооны гишүүд асуултаа асуугаад саналаа яриад Засгийн газраас оруулж ирсэн энэ асуудлыг 100 хувийн саналаар дэмжсэн юм. 


С.Отгонбаяр:
-Засгийн газраас оруулж ирж байгаа асуудал бол урд өмнө нь ч гэсэн яригдаж байсан асуудал. Айл өрх болгоныг компьютертэй холбоод явчих ийм санал онолыг гаргаад тэгээд бүхэлдээ дэмжигдээд явж байгаа асуудал гэж ойлгосон. Байнгын хорооны хуралдаанаар ярьсан асуудал үндсэндээ компьютерийн техник хэрэгслийг тухайлбал монголдоо угсраад үйлдвэрлээд үнэ хямдтайгаар ард иргэдэд нийлүүлэх ийм бодлогыг баримталж оруулж ирсэн гэж ойлгосон. Тэр утгаараа байнгын хороон дээр яригдаад гишүүд бас санал онолоо хэлээд үндсэндээ энэ асуудлыг 100 хувь дэмжээд оруулж ирж байгаа асуудал гэж ойлгож болно.


Зайлшгүй шаардлагатай зүйлүүдийг нэгэнтээ Засгийн газар дэмжээд асуудлаа хэлэлцээд орж ирсэн энэ зүйл дээр гишүүд та бүхэн тодорхой ойлгож энэ асуудалд нухацтай хандаад энэ дэвшүүлж байгаа, оруулж ирж байгаа зүйлийг бүхэлд нь тодорхойлж өгөөд дэмжиж өгөх байхаа гэж найдаж байгаа. Ийм учраас техник хангамжийн хувьд гэх юм бол мэдээж хэрэг зах зээл дээр хөнгөлөлттэй үнээр нийлүүлж байгаа тохиолдолд ард иргэдийг бодоод, мөн зах зээлийн харилцааг зөв зүйтэй ойлгоод энэ асуудалд хандаж манай Мэдээлэл технологийн газрын хүмүүс бас нарийвчилсан тодорхой ойлголтуудыг өгөх байх. 


Тийм учраас байнгын хороо дэмжсэн асуудлыг манай гишүүд дэмжих байхаа гэж найдаж байна. 


Ц.Сүхбаатар:
-Төсвийн байнгын хорооны дарга болон татварын багц хуулиудыг татварын шинэчлэл хийх ажлын хэсэг байгаа шүү дээ. Энхболд даргаас асуудаг юмуу? Татварынхаа үндсэн хуулинд компьютер, техник хэрэгсэлд хөнгөлөлт үзүүлэхээр өөрчлөлт оруулаад ирж байна л даа, энэ маань цаашдаа хөнгөлөгдөх ийм шийдвэр байна гэж ойлгогдоод байгаа юм. Татварынхаа нэгдсэн шинэтгэлийн бодлоготой яаж уялдаж байгаа юм бэ? нэг удаагийн төсөл гэж ярихаар төсөл бишээ энэ чинь хөтөлбөр гэж хариулсан. Хөтөлбөрийн хүрээнд нэг удаагийн арга хэмжээ авч байгаа юм шиг ойлгогдож байгаа юм. Хичнээн хэмжээний хичнээн тэрбум төгрөгийн хөрөнгө оруулалтын шинж чанартай арга хэмжээ хэрэгжүүлэх гэж байгаа юм бэ гэхээр зэрэг тодорхой хариу өгдөггүй. Цаашдаа татварын бодлогоо ийм байдлаар авч явж байгаа юм уу? компьютер, техник хэрэгсэл дээр хөнгөлдөг.


Энэ чинь хөдөө сумдад очихоор зэрэг айл өрхөд бууна гэж тайлбарлаж байгаа нь сэтгэлд буухгүй байна. Цахилгаантай, цахилгаангүй суманд байгаа сэргээгдэх эрчим хүчний төсөл өнөөдөр ярих гэж байна. Энэнээс аваад үзэхэд хүртэл 2010 он хүртэл бараг харанхуй байгаа сум зөндөө л байгаа шүү дээ. Нийт өрхийн 80-аад хувь нь энийг хэрэглэнэ гэж ингэж тайлбар хийгээд явж байгаа нь их сонин байгаа юм. Татварынхаа бодлоготой яаж уялдаж байгаа юм бэ? татварын шинэчлэлийг цувуулаад компьютер техник хэрэгсэл гээд нэг нэгээр нь авч үзээд байх юмуу, бүхэлд нь авч үзэх юмуу?


Бид нар ажлын хэсэг дээр ярихад татварын хөнгөлөлт чөлөөлөлтийг аль болохоор байхгүй болгоё. Нэг хэсгийг нь хөнгөлж, нэг хэсэгт нь давуу эрх олгодог нь шударга татварын бодлогоос зайлсхийе, хувь хэмжээг нь бууруулж ачааллыг нь багасгаж, аж ахуйн нэгж ард иргэддээ аль болохоор хөнгөлөлт ачаалалгүй татварын бодлого явуулъя гэсэн ийм юм ярьчихаад өнөөдөр болохоор нэг хэсэгт нь хичнээн компани ч байдаг юм, өөрсдөө оруулж ирэх учраас төсөл тендергүй баахан улсууд компьютер оруулж ирэх ч юмуу ийм юм ойлгогдоод байна шүү дээ. Тэгэхээр ийм байдлаар энийг шийдэж байгаад Төсвийн байнгын хороо МУИХ-аас байгуулагдсан ажлын хэсэг, татварын энэ чиглэлийн ажлын хэсэг ямар байр суурьтай байгаа юм бэ? Нэг удаагийн юм шийдчихье гэж байгаа юмуу?


Энэнээс гадна сая хөдөө явахад төмс, хүнсний ногооны импортын татварыг зохицуулж өгөөчээ, бид нар төмс хүнсний ногоогоо борлуулах гэхээр зэрэг зах дээр хятадын төмс хүнсний ногоо бидний арай чамай ядан тарьсан төмс, хүнсний ногоог цохиод байна гэсэн ийм асуудал тавьж байхад энийг харин хэлэлцвэл ард түмэнд нэлээн олон хүний амьдрал, өрх гэрийн орлогод туссан арга хэмжээ болмоор юм шиг байгаа юм. 


Нөгөө талаар сумдад байгаа сургуулиудынхаа компьютерийн кабинетийг иж бүрэн компьютерээр хангаж чадаагүй байж өнөөдөр айл өрх рүү компьютер тавина гээд, зарим нь лизинг хөнгөлөлтийн үнээр олгож өгнө гээд нөгөөдөх нь лизингээ төлж чаддаггүй ийм нөхцөл байдлыг байнгын хороо нухацтай авч үзсэн юмуу, энэ татварын бодлоготойгоо яаж холбогдож байгаа юм бэ? энэ чиглэлээр тодорхой хариу өгөөчээ гэж хүсч байна.


Р.Бадамдамдин:
-Байнгын хороогоор энэ асуудлыг хэлэлцэж байхад үнэхээр Сүхбаатар гишүүний тавьж байгаа энэ санал жишээлбэл, татварын багц хуулин дээр энийг хамтруулж ярья ч гэдэг юмуу ийм санал гараагүй. Энэ талаар хэлэлцээгүй. Ер нь компьютерийн техникийг татвараас чөлөөлөх энэ бодлогыг дэмжье гэдэг ийм л саналууд гарч дэмжигдсэн шүү дээ. Байнгын хорооны бодлого ч гэдэг юмуу төлөөлөөд би өөрийнхөө юмыг яриад байх боломжгүй. Байнгын хорооны хурал дээр иймэрхүү байдлаар л яригдсан. 


Зарим нэгийг нь татвараас чөлөөлөөд заримыг нь чөлөөлдөггүй гэж ярьж байгааг буруушааж зөндөө юмнууд яригддаг. Гэхдээ энэ бол голдуу зарим нэг компанийг чөлөөлдөг гэдгээр ярьж байсан болохоос салбараар нь хөнгөлөлт, чөлөөлөлтийн бодлогоор дотоодын үйлдвэрлэлийг дэмжих ч байдаг юмуу, цаашдаа эдийн засгийн бодлого явагдах байх гэж бодож байна. Энэ бол миний хувийн бодол. Байнгын хороон дээр Сүхбаатар гишүүний тавьж байгаа энэ санал яригдаж хэлэлцэгдсэн юм байхгүй.


Ер нь энэ асуудлыг дэмжээд шийдвэр гаргаад наашаа ороод ирсэн. Татварын багц хуулийн тухайд ажлын хэсэг ажиллаж байгаа. Засгийн газраас өргөн баригдсан татварын багц хуулиудыг байнгын хороогоор хэлэлцэж эхлээгүй байна л даа. Иймэрхүү байдалтай байна. Ажлын хэсгүүд хэд хэдэн ажлын хэсэг байгуулагдчихаад байгаа юм. Эд нарыг нэгтгээд хамгийн сүүлд 2, 3 ч удаа ажлын хэсгээр ярилцсан. Нэгдсэн байдлаар нэлээн томоохон ажлын хэсэг байгуулж энэ татварынхаа багц хуулийг хаврын чуулганаар хэлэлцэж шийдвэрлэх талд нь цөмөөрөө ажиллацгаая гэдэг дээр санал нэгдсэн байдалтай явж байгаа.


Н.Энхболд:
-Татварын тогтолцоог боловсронгуй болгох, шинэчлэл хийх ажлын хүрээнд аливаа хөнгөлөлт, чөлөөлөлтийг аль болохоор багасгах, цөөлөх зах зээлийн эдийн засгийг өөрийнхөө жам горимоор ажилладаг тийм нөхцөл байдлыг бүрдүүлэх нэгдсэн бодлого ярилцаж байгаа. Компьютер түүний дагалдах хэрэгслийн татварыг чөлөөлөх асуудлыг Их Хурлын даргын захирамжаар байгуулагдсан ажлын хэсэг тусгайлан авч хэлэлцээгүй. Яг ажлын хэсэг дээрээ тусгайлан авч хэлэлцээгүй учраас би дангаараа энийг тийм ийм гэж үзэж байна гэж хэлэхэд хэцүү байгаа. 


Асуудлыг хэлэлцэх явцад татварын бодлогын хүрээнд, шинэчлэлийн хүрээнд нэг мөсөн авч хэлэлцвэл яасан юм бэ гэсэн яриа гарч байсан. Мэдээлэл, технологийн хөгжлийн хурд их байна, өндөр байна, яаралтай хийх ажил байгаа гэж үзсэн гэж Засгийн газрын холбогдох зарим гишүүд тайлбарлаж ярьж байгаа. Засгийн газраас дэмжигдээд ороод ирсэн болохоор байнгын хороон дээр тэр талаас нь онцгой ач холбогдолтой гэж үзэх салбар гэдэг талаас нь бодоод дэмжигдсэн болов уу гэж бодож байна. Манай ажлын хэсэг дээр тусгайлан ярьж ямар нэгэн байр суурь, бодлого шийдвэр гараагүй.


Д.Лүндээжанцан:
-Байнгын хорооны дүгнэлтээс асуух асуулт дууслаа. Одоо хуулийн төслийг хэлэлцэх эсэх асуудлаар санал хураана. Төсвийн болон Мэдээлэл, харилцаа холбоо, технологийн хөгжлийн байнгын хорооны саналаар Нэмэгдсэн өртгийн албан татварын тухай болон Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналын томъёоллоор санал хураая.


Зөвшөөрсөн 22 


Татгалзсан 20


Бүгд 42

52.4 хувийн саналаар уг асуудлыг хэлэлцэх нь зүйтэй гэж үзлээ. Байнгын хороо төслийн анхны хэлэлцүүлгийг хамтад нь хийсэн байна. Иймд байнгын хорооноос гаргасан зарчмын зөрүүтэй саналаар санал хураалт явуулна. Анхны хэлэлцүүлгийг хамтад нь хийе гэсэн байнгын хорооны дүгнэлт гарсан байна. Төсвийн болон Мэдээлэл, харилцаа холбоо, технологийн хөгжлийн байнгын хорооны саналаар хуулиудын төслийг хэлэлцэх нь зүйтэй гэсэн саналын томъёоллоор санал хураачихсан байгаа. Ингээд хэлэлцэх нь зүйтэй гэж үзсэн тохиолдолд байнгын хороо анхны хэлэлцүүлгийг хамтад нь хийгээд саналын томъёолол оруулж иржээ. Ийм учраас анхны хэлэлцүүлэг хийх үү, дараа нь анхны хэлэлцүүлгээр батлах уу гэдэг санал хураалт явуулна.


Ийм учраас анхны хэлэлцүүлгийг хамтад нь хийсэн байна. Байнгын хорооноос гаргасан зарчмын зөрүүтэй саналаар санал хураалт явуулъя. Анхны хэлэлцүүлгээр батлах уу гэдэг саналыг хураалтыг явуулах уу гэдэг дээр Тамгын газрын зөвлөх хариулт өгье.


Н.Цогтсайхан:
-Дэгийн дагуу хоёр байнгын хороо хэлэлцэх эсэх асуудлыг анхны хэлэлцүүлэгтэй нь хамтатган хийгээд оруулж ирсэн, зарчмын зөрүүтэй хоёр санал оруулж ирсэн. Тэгэхээр шууд анхны хэлэлцүүлгийн зарчмын санал хураагаад дараа нь горимын санал байгаа анхны хэлэлцүүлгээр нь батлах. Тэрүүгээр эцсийн хэлэлцүүлэгт шилжүүлэх, эсвэл анхны хэлэлцүүлгээр батлах эсэхийг горимын санал хураалтаар шийдвэрлэгдчихнэ.


Д.Лүндээжанцан:
-Санал хураалтаа явуулъя. Хуулийн төслийн 9.2.18-ын “компьютер” гэсний дараа “принтер, скайнер” гэж нэмэх гэсэн санал байна. Санал гаргасан УИХ-ын гишүүн Бакей, Төсвийн болон Мэдээлэл, харилцаа холбоо, технологийн хөгжлийн байнгын хороо дэмжсэн санал байна. Энэ дэмжсэн санал учраас уг саналыг дэмжье гэсэн саналын томъёоллоор санал хураалт явуулъя. 


Зөвшөөрсөн 26


Татгалзсан 15


Бүгд 41


63.4 хувийн саналаар Бакей гишүүний санал дэмжигдэж байна.


Дараагийн санал Нэмэгдсэн өртгийн албан татварын тухай болон Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулиудыг батлагдсан өдрөөс эхлэн дагаж мөрдөнө гэсэн томъёолол байна. Энэ саналын томъёоллыг батлаад, тэгээд дараагаар нь нийтдээ батлах уу үгүй юу гэвэл энэ санал нь дэмжигдэх нь байна шүү дээ. Яагаад гэхээр өөрчлөлт орж байгаа хуулин дотроо сууж өгөх ёстой учраас энэ саналын томъёоллоор явна. Хэрвээ энэ саналын томъёоллоор санал хураахгүй бол Төрийн мэдээлэл сэтгүүлд нийтлэгдээд 10 хоногийн дараа ердийн журмаар хүчин төгөлдөр болдог. Энд хураагдаж саналын томъёолол болж дотроо орж ирэх ёстой ийм заалтууд байна.


Нэмэгдсэн өртгийн албан татварын тухай болон Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулиудыг батлагдсан өдрөөс эхлэн дагаж мөрдөнө гэсэн хоёр байнгын хорооны томъёоллоор санал хураая.


Н.Цогтсайхан:
-Байнгын хороон дээр гарсан энэ зарчмын зөрүүтэй саналаараа хураагдана. Яагаад гэвэл хүчин төгөлдөр болох хугацаан дээр асуудал байгаа учраас энэ саналаар эхлээд хураагдчихаад, дараа нь горимоороо хураагдана шүү дээ. Яг анхны хэлэлцүүлгээр батлах уу, үгүй юу гэдгээр. Тэрэн дээр гишүүд саналаараа шийдвэрлэнэ.


Д.Лүндээжанцан:
-Түрүүний уншсан саналын томъёоллоор санал хураалтаа явуулъя.


Зөвшөөрсөн 23


Татгалзсан 18


Бүгд  41


56.1 хувийн саналаар уг санал дэмжигдлээ. Одоо байнгын хорооноос гаргасан зарчмын зөрүүтэй саналаар санал хураалт явууллаа. Байнгын хорооноос хуулийг анхны хэлэлцүүлгээр батлах горимын санал гаргасан. Горимын саналыг дэмжье гэсэн саналын томъёоллоор санал хураалт явуулъя.


Зөвшөөрсөн 21


Татгалзсан 20


Бүгд 41


51.2 хувийн саналаар горимын санал дэмжигдэж байна. Нэмэгдсэн өртгийн албан татварын тухай хуульд нэмэлт оруулах тухай хуулийг бүхэлд нь батлахаар санал хураалт явуулъя.


Зөвшөөрсөн 20


Татгалзсан 21


Бүгд 41


51.2 хувийн саналаар энэ санал дэмжигдсэнгүй. Бүх картууд бий юу? За энэ санал хураалт хүчингүй. Авдай, Адъяа, Арвин, Бадамдамдин, Бадамжунай, Бакей, Бат-Yүл, Бат-Эрдэнэ, Батбаатар, Баттулга, Баяртсайхан, Баярцогт, Буд, Дондог, Дэмбэрэл, Жаргал, Занданшатар, Зоригт, Лүндээжанцан, Мөнхтуяа, Мурат, Нямсүрэн, Одхүү, Отгонбаяр, Пүрэвдорж, Раднаа, Раш, Сүхбаатар, Сайраан, Санжмятав, Сономпил, Туяа, Улаан, Цанжид, Цэнгэл, Цэрэнбалжир, Энхболд, Эрдэнэсүрэн гишүүд байна. 2 гишүүн дутуу байна. 2 гишүүний саналыг хаслаа. Ганди, Гончигдорж хоёрыг хаслаа. 


Анхны хэлэлцүүлгийг бид нар хийчихлээ. Нийтээр нь батлая. Хэрвээ энэ батлагдахгүй бол дахин процедур дахин шинээр явагдана шүү дээ. Эсвэл бүр байхгүй болж байгаа. Ирц зарим хүмүүс эзгүй байсан кноп дарагдсан учраас энэ шалтгаанаар санал хураалтыг дахин явуулъя. Нэмэгдсэн өртгийн албан татварын тухай хуульд нэмэлт оруулах тухай хуулийг бүхэлд нь батлая гэсэн саналын томъёоллоор санал хураалт явуулъя.


Зөвшөөрсөн 21


Татгалзсан 19


Бүгд 40


52.5 хувийн саналаар уг хууль батлагдаж байна. 


Аж ахуйн нэгж байгууллагын орлогын албан татварын тухай хуульд нэмэлт оруулах тухай хуулийг бүхэлд нь батлах саналын томъёоллоор санал хураалт явуулъя.


Зөвшөөрсөн 21


Татгалзсан 19


Бүгд  52.5 хувийн саналаар уг хууль батлагдлаа. Ажлын хэсгийнхэнд баярлалаа.


Дараагийнхаа асуудалд оръё. Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хуулийн төслийн анхны хэлэлцүүлгийг явуулъя. Хууль зүйн байнгын хорооны дүгнэлтийг УИХ-ын гишүүн Жаргал танилцуулна.


Ц.Жаргал:
-УИХ-ын дэд дарга, эрхэм гишүүд ээ,


УИХ-ын гишүүн Занданшатар, Шаравдорж нараас өргөн мэдүүлсэн Монгол Улсын Yндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт өөрчлөлт оруулах тухай хуулийн төслийг 2005 оны 5-р сарын 26-ны өдрийн УИХ-ын нэгдсэн хуралдаанаар хэлэлцэхээр тогтож анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн юм. 


Хууль зүйн байнгын хороо уг төслийг 2005 оны 5-р сарын 30-ны өдрийн хуралдаанаар хэлэлцээд дараахь санал дүгнэлтийг оруулж байна:


1.Yндсэн хууль зөрчсөн гэсэн Yндсэн хуулийн цэцийн дүгнэлт гарсан тохиолдолд уг шийдвэрийг үйлчлэлийг түдгэлзүүлж эхлэх хугацааг цэцийн дүгнэлтэнд тусган зохицуулах. Yндсэн хуулийн цэцээр хянан хэлэлцэж байгаа асуудлыг урд өмнө нь шүүхийн болон захиргааны журмаар шийдвэрлэхэд оролцож байснаас 2 жил өнгөрөөгүй тохиолдолд тухайн цэцийн гишүүн маргаан хянан шийдвэрлэх ажиллагаанаас татгалзан гардаг байх талаар УИХ-ын гишүүн Гончигдоржийн гаргасан саналыг байнгын хорооны хуралдаанд оролцогчид бүрэн дэмжсэн болно.


2.Маргаан хянан шийдвэрлэх ажиллагаанаас татгалзан гарах үндэслэлд зарчмын өөрчлөлт оруулж байгаатай уялдуулан хуулийн зүйл, заалтын хоорондын уялдаа холбоо, хууль тогтоомжийн бичлэгийн техникийг хангах шаардлагын үүднээс 22-р зүйлийн 2 дахь хэсгийг бүхэлд нь өөрчлөн найруулж төсөлд тусгах саналыг оруулж байна.


УИХ-ын эрхэм гишүүд ээ,


Монгол Улсын Yндсэн хуулийн цэцэд маргаан хянан шийдвэрлэх ажиллагааны тухай хуульд нэмэлт өөрчлөлт оруулах тухай хуулийн төслийн талаар гаргасан тус байнгын хорооны санал дүгнэлтийг эцэслэн шийдвэрлэж өгөхийг та бүхнээс хүсье.


Д.Лүндээжанцан:
-Байнгын хорооны дүгнэлттэй холбогдуулан асуулт асуух гишүүд асуултаа асууя. 

 
Э.Бат-Yүл:
-Байнгын хорооны даргаас асуух гэсэн юм. Байнгын хороон дээр хэлэлцэж байхдаа нэн ялангуяа Мөнх-Оргил гишүүний гаргасан санал байгаа шүү дээ. Яриад ерөөсөө салгая өөрөөр хэлбэл өмнөх хууль батлалцахад оролцсон улсуудыг яахав, хэрэг хянан шийдвэрлэхэд оролцож байгаа улсуудыг яахав, шүүхийн таслан шийдвэрлэх үйл ажиллагаанд оролцож байсан улсууд гээд тус тусад нь салгая гэсэн ийм санал гарсан шиг санаад байх юм. Тэгсэн энэ дээр ганцхан хянан шийдвэрлэхэд оролцож байсныг нь 2 жил өнгөрөөгүй тохиолдолд гээд ганц зүйлээр ороод ирсэн шиг байх юм, би андуураад байна уу? үгүй юу? Энэ асуудлыг бид нар их сайн ярилцсан шүү дээ.


Д.Одбаяр:
-Мөнх-Оргил гишүүний ярьж байсан саналыг бид нар бүгдээрээ сонссон. Зарчмын зөрүүтэй саналаар өөрийнх нь гарын үсэгтэйгээр томъёологдож яг байнгын хорооны хуралдаанаар хэлэлцэхэд орж ирсэн зүйл байхгүй. Тэгэхдээ бид зарчмын хувьд анхаарах ёстой зүйл байсан гэдгийг үзээд байнгын хороон дээр ярилцаж байгаад энэ хувилбар нь аль аль талынх нь ажлаа хийх цаашдын боломжийг нь хангах хувилбар юм болов уу гэж үзсэн юм. Өөрөөр хэлбэл хэргийг хянан хэлэлцэхэд оролцсон оролцож байсан гишүүний хувьд 2 жил гэж үзээд бусдынх нь хувьд нээлттэй байх нь зүйтэй юм байна гэж ингэж томъёолсон юм.


Өөрөөр хэлбэл үүнийхээ дагуу нэгдүгээрхийг хянан хэлэлцэхээс бусад тохиолдлыг нь  айж болох юм гэж үзээд хугацаа заах шаардлагагүй бөгөөд Ерөнхийлөгчийн хувьд мөн ялгаагүй ийм саналд хүрсэн юм ярилцаж байгаад.


Ж.Бямбадорж:
-Одбаяр гишүүн жаахан андуураад хариулчихлаа. Тийм учраас тайлбар өгөхгүй бол болохгүй нь ээ. Хууль санаачлагчид өнөөдрийн байгаа хуулийн зөрчлүүдийг арилгахын үүднээс оруулсан. Өөрөөр хэлбэл Ерөнхийлөгч байсан хүн байгаа, Засгийн газрын гишүүн байсан хүн байгаа, Дээд шүүхийн шүүгч байсан хүн байгаа, өөрөөр хэлбэл одоо үйлчилж байгаа хуулиар бүх насаар нь хорьчихсон заалт байгаад байгаа юм. 1997 оноос өмнө энэ 2 жил гэдэг юм байсан. Энэ бол шүүхийн практикт байдаг сонирхлын асуудал шүү дээ. Өөрөөр хэлбэл субъективизмаар хандаж магадгүй гэдэг үүднээс ийм юм тавьсан байсан.


Байнгын хороон дээр ярьж байгаад ерөөсөө хэрэг маргааныг шийдвэрлэхэд л оролцож байсан бол энэ нь 2 жил байг, бусад нь ерөөсөө хуулиасаа хасчихъя гэсэн ийм л томъёоллоор санал хураагаад орж ирсэн байгаа. Тэгэхээр зэрэг энийг хууль тогтоогчид өөрсдөө мэдэх асуудал. 


Э.Бат-Yүл:
-Цэцийн хуулинд хянан шийдвэрлэх ажиллагааны тухай хуульд оруулж ирж байгаа өөрчлөлтийн гол амин сүнс нь энд яваад байгаа л даа. Тэгээд би бүр гайхаад, бид нар байнгын хороон дээр ярьж байгаад, би сайн санаж байна. Бямбадорж цэцийн дарга байгаа, өмнө нь УИХ-ын гишүүн байх үедээ баталж байсан хуулиудыг цэц дээр маргаан үүсвэл яаж оролцох вэ гэдгийг ярьж байгаад би жишээ нь 6 жил гээд санал гаргаж байсан. 4 жилийн бүрэн эрхээс нь хойш. Тэгэхгүй бол одоо ч гэсэн цэц дээр өөрийн чинь Их хурлын гишүүн байх үед батлагдсан хуулиудаар маргаан үүсгэхээр асуудал оччихсон байж байгаа. Энд оролцох уу, үгүй юу? Тэгээд би 6 жил гээд хүртэл санал гаргаж байсан. Энэ юу болоод ороод ирэв, энэ их төвөгтэй болчихлоо. Би гайхаад байна.


Д.Одбаяр:
-Хуулийн төслийг хэлэлцэх үед гол бид нарын санаа зовж байсан зүйл бол сонирхлын зөрчил гэдгийг их ярьсан шүү дээ. Сонирхлын зөрчил гэдэг яг хаанаа гарч ирэх юм бэ? хаана байх юм гэж. Тэгэхээр тухайн хуулийн тухайн заалтын дагуу аливаа хэрэг маргааныг шийдэж байгаа процесст оролцож байгаа шүүхийн журмаар, захиргааны журмаар хэргийг шийдүүлэхэд оролцож байгаа тэр үед л сонирхлын зөрчил дээд цэгтэй хүрч гарч ирнэ. Энд л сонирхлын зөрчил гол нь байдаг юм байна гэдгээ хүлээн зөвшөөрөөд бусад нөхцөлд болохоор хууль батлах юмуу, мөн хууль батлах үед оролцож байгаа оролцоонд сонирхлын аль нэг том зөрчил байхгүй юмаа гэж ойлголцсон л доо. Анхны томъёоллоор батлах юм бол цаашдаа Yндсэн хуулийн цэц хуулийн дагуу зохих бүрэлдэхүүнээрээ хуралдах боломж гарах нь уу, үгүй юу гэдэг хүртэл эргэлзээтэй байдалд орох гээд байгаа юм.


Хоёрдугаарт, сонирхлын зөрчил гэдгийг ийм өргөн хүрээнд ярих шаардлага байхгүй юм болов уу гэж байнгын хорооны хуралдаанд оролцсон гишүүд үзсэн шүү дээ. Тэгээд бид санал хураасан. Энэ нь зүйтэй юм байна гэж тохирсон.


Д.Лүндээжанцан:
-Байнгын хорооноос асуух асуулт дууслаа. Байнгын хороон дээр энэ асуудал олон талаасаа яригдсан шүү дээ. Тэгээд орж ирж байгаа. Анхны хэлэлцүүлэг хийсэн Хууль зүйн байнгын хорооны дүгнэлтийг үндэслээд санал хураалт явагдана.


Д.Одбаяр:
-Горимын санал байна. Энэ хуулийн төслийг хэлэлцэх явцад хамгийн гол ойлголцох асуудал саяны асуудал юм. Энэ дээр байнгын хороон дээр үндсэндээ нэгдсэн ойлголтонд хүрээд цааш цаашдын хэлэлцүүлэг гээд явах юм байхгүй л дээ. Тийм учраас  анхны хэлэлцүүлгээр энэ хуулийг батлаад Yндсэн хуулийн цэцэд ажлаа явуулах боломж олгох саналтай байгаа юм. Тийм учраас анхны хэлэлцүүлгээр нь баталж өгнө үү гэдэг горимын саналыг нэгдсэн хуралдаанд оруулж байна.


Д.Лүндээжанцан:
-Ирц ямархуу байдалтай байна вэ? энэ олон эзэнгүй кнопууд бүгд эсрэг өгөгдөх учраас. Энхболд, Идэвхтэн, Дэмбэрэл, Улаан, Ганди, Раш, Сүхбаатар гишүүд орж ирж санал хураалтандаа оролцоорой. Д.Бат-Эрдэнэ, С.Батболд, Бадамдамдин, Баярцогт, Дондог, Дэмбэрэл, Идэвхтэн, Очирхүү, Пүрэвдорж, Раш, Сүхбаатар, Сономпил, Улаан, Эрдэнэсүрэн гишүүдийг орж ирж санал хураалтандаа оролцохыг хүсч байна. 


Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хуулийн төслийн талаар Хууль зүйн байнгын хорооноос гаргасан зарчмын зөрүүтэй саналын томъёоллоор санал хураалт явуулъя.


1.Төслийн 1-р зүйлд тусгагдсан хуулийн 32-р зүйлийн 4 дэх хэсэг түдгэлзүүлж эхлэх хугацааг цэц дүгнэлтдээ тусгайлан заана гэж нэмэх санал гаргасан УИХ-ын гишүүн Гончигдорж, Хууль зүйн байнгын хороо дэмжсэн санал байна. Уг томъёоллоор санал хураалт явуулъя.


Зөвшөөрсөн 38


Татгалзсан 1


Бүгд 39


97.4 хувийн уг санал дэмжигдэж байна.


2.Төслийн 1-р зүйлд тусгагдсан 32-р зүйлийн 5 дахь хэсгийг хасах. Энэ нь 32-р зүйлийн 4 дэх хэсэгт нэмэх заалттай холбоотойгоор хасагдаж байгаа. Сая бол бараг нийлүүлээд хураагдчих тийм асуудал байсан. Дээрх нь дэмжигдсэн учраас энэ заалтыг хасъя гэсэн санал хураалт явуулъя.


Зөвшөөрсөн 36


Татгалзсан 3


Бүгд 39


92.3 хувийн саналаар уг санал дэмжигдлээ.


3.Хууль, зарлиг, УИХ-ын бусад шийдвэр, Засгийн газрын шийдвэр, Монгол улсын олон улсын гэрээг батлан гаргахад таслах эрхтэй оролцсон тохиолдолд татгалзан гарах үндэслэл тооцохгүй байх гэсэн саналын томъёоллоор санал хураалт явуулъя. Саналыг гаргасан УИХ-ын гишүүн Гончигдорж, Хууль зүйн байнгын хороо дэмжсэн санал байна. Уг асуудлаар санал хураалт явуулъя.


Зөвшөөрсөн 38


Татгалзсан 1


Бүгд 39


97.4 хувийн саналаар  уг санал дэмжигдэж байна.


4.Монгол Улсын Ерөнхийлөгчийн бүрэн эрхийн хугацаа дуусгавар болсноос хойш 2 жил өнгөрөөгүй бол гэсэн 22-р зүйлийн 2 дахь хэсгийн 2 дахь заалтыг төслөөс хасах. Дээрх 22-р зүйлийн 2 дахь хэсгийн 1 дэх заалттай холбоотойгоор энэ нь саяны бидний санал хураалтын дагуу хасагдах болж байгаа юм. Энэ саналын томъёоллоор санал хураалт явуулъя.


Зөвшөөрсөн 38


Татгалзсан 1


Бүгд 39


97.4 хувийн саналаар уг санал дэмжигдэж байна. 

 
5.Эдгээр саналууд дэмжигдсэн учраас хуулийн 22-р зүйлийн 2 дахь хэсгийг бүхэлд нь дараахь байдлаар өөрчлөн найруулахаар төсөлд тусгах: 2.Цэцийн гишүүн дараахь үндэслэл байвал маргаан хянан шийдвэрлэх ажиллагаанаас татгалзан гарна. 


1.Хянан хэлэлцэж байгаа асуудлыг урьд өмнө шүүхийн болон захиргааны журмаар хянан шийдвэрлэхэд оролцож байснаас хойш 2 жил өнгөрөөгүй бол.


2.Маргагч талууд буюу тэдгээрийн төлөөлөгчидтэй ойрын төрөл садан бол гэсэн үндэслэл гэж өөрчлөн найруулсан саналын томъёоллоор санал хураалт явуулъя.


Зөвшөөрсөн 35


Татгалзсан 4


Бүгд 39


89.7 хувийн саналаар уг санал дэмжигдлээ. 


Ингээд зарчмын зөрүүтэй саналуудаар санал хурааж дууслаа. Түрүүнд Хууль зүйн байнгын хорооноос горимын санал гаргасан. Анхны хэлэлцүүлгээр нь батлая гэсэн горимын саналаар санал хураалт явуулъя.


Зөвшөөрсөн 37


Татгалзсан 2


Бүгд 39


94.9 хувийн саналаар анхны хэлэлцүүлгээр батлах горимын санал дэмжигдлээ. 


Горимын санал дэмжигдсэн учраас Yндсэн хуулийн цэцэд маргаан хянан шийдвэрлэх тухай хуульд нэмэлт, өөрчлөлт оруулах тухай хуулийг бүхэлд нь батлая гэсэн саналын томъёоллоор санал хураалт явуулъя.


Зөвшөөрсөн 35


Татгалзсан 4


Бүгд 39


89.7 хувийн саналаар Yндсэн хуулийн цэцэд маргаан хянан шийдвэрлэх тухай хуульд нэмэлт өөрчлөлт оруулах тухай хууль батлагдлаа. Ажлын хэсэгт ажилласан Yндсэн хуулийн цэцийн дарга Бямбадоржид талархал илэрхийлье.


Та бүхнээс асуух горимын санал байна. Завсарлаад дараагийнхаа асуудалд орох уу? шууд хуралдах уу? За шууд хуралдъя. Дараагийнхаа асуудалд оръё.


Жагсаал, цуглаан хийх журмын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. Хууль зүйн байнгын хорооны дүгнэлтийг УИХ-ын гишүүн Баттулга танилцуулна. 


Х.Баттулга:
-УИХ-ын дэд дарга, эрхэм гишүүд ээ,


Монгол Улсын Засгийн газраас санаачлан боловсруулж  2005 оны 5-р сарын 18-ны өдөр УИХ-д өргөн мэдүүлсэн Жагсаал, цуглаан хийх журмын тухай хуульд нэмэлт, өөрчлөлт оруулах тухай хуулийн төслийг УИХ-ын нэгдсэн хуралдаанаар 2005 оны 5-р сарын 26-ны өдөр хэлэлцэж төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. Хууль зүйн байнгын хорооны 2005 оны 5-р сарын 30-ны өдрийн хуралдаанаар энэхүү хуулийн төслийн анхны хэлэлцүүлгийг хийж УИХ-ын гишүүдийн гаргасан зарчмын зөрүүтэй саналыг дэмжих эсэх талаар санал хураалгаж шийдвэрлэлээ.


Жагсаал, цуглаан хийх журмын тухай хуулийн 13.2-т энэ хүсэлтийг цагдаагийн байгууллага заавал биелүүлэх үүрэгтэй гэсэн заалт нэмэх тухай УИХ-ын гишүүн Бат-Yүлийн санал дэмжигдээгүй бөгөөд харин энэ хүсэлтийг цагдаагийн байгууллага зөвшилцөж шийдвэрлэнэ гэсэн заалт нэмэх тухай УИХ-ын гишүүн Гончигдоржийн санал дэмжигдэж, УИХ-ын гишүүн Бат-Yүл энэ саналаар цөөнх боллоо.


УИХ-ын эрхэм гишүүд ээ,


Жагсаал, цуглаан хийх журмын тухай хуульд нэмэлт, өөрчлөлт оруулах тухай хуулийн төслийг УИХ-ын чуулганы нэгдсэн хуралдааны анхны хэлэлцүүлэгт бэлтгэсэн Хууль зүйн байнгын хорооны санал дүгнэлт, төслийн талаарх зарчмын зөрүүтэй саналын томъёоллыг хэлэлцэн шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан:
-Байнгын хорооны дүгнэлттэй холбогдуулан асуулт асуух гишүүд асуултаа асууя.


Т.Бадамжунай:
-Нэгдүгээрт, Сүхбаатарын талбай дээр заавал жагсаал явуулах тухай санал зайлшгүй гарах үндэслэл юу байгаа юм бэ? жагсах газар байхгүй болоод тэгээд байна уу, Засгийн газрын ордон, Их Хурлын ордон энд байгаа учраас энд жагсах гээд байна уу?


Хоёрдугаарт, ер нь жагсаал  цуглаан гэдэг бол тодорхой орон нутгийн засаг захиргаанаас зөвшөөрөл аваад жагсахад юу нь болохгүй байгаа юм бэ? заавал бүртгэлгүй, хяналтгүй байх үндэслэлийг дэмжих гээд байгаа учир шалтгаан юу юм бэ?


Д.Лүндээжанцан:
-Нийслэл Улаанбаатар хотын Сүхбаатарын талбайн төрийн ордны нутаг дэвсгэрт хамаарах хэсгийг жагсаал, цуглаан хийж болохгүй хэсэгт оруулчихсан байгаа юм. Бүхэлдээ байсныг л хязгаарлаж өгсөн ийм л заалтыг Засгийн газраас оруулж ирээд хэлэлцэх эсэх дээр яригдаад шийдэгдсэн асуудал.


Д.Одбаяр:
-Уг нь хууль санаачлагч хариулах л асуудал. Тэгэхдээ байнгын хороон дээр Засгийн газар энэ хуулийг санаачлаад зохих журмын дагуу оруулж ирсэн, ингээд байнгын хороо хэлэлцсэн. Хэлэлцээд ийм шаардлага байгаа юм байна гэж үзээд дүгнэлтээ гаргаж байгаа шүү дээ. Yндсэн хуулинд заасан иргэдийн эрх чөлөөг илүү хангах зохицуулалтыг жаахан уян болгодог юмуу гэсэн ийм санаа Засгийн газар дээр яригдсан юм шиг байгаа юм. Энийг нь арай нарийн зохицуулж зааглаж өгье гэж зөвшөөрлийн системийг бүртгэлийн зохицуулалтаар өөрчлөе. Жагсаал цуглаан хийх нь Төрийн ордны тусгай хамгаалалттай бүсээс нэгэнт тусгай хамгаалалттай бүс дээр нь хэрэггүй юм байна. Тусгай хамгаалалтын бүсэд хамаарагдахгүй хэсэг дээр нь байж болох юм байна гэж Засгийн газар үзэж хуулийг санаачилсан юм билээ.


Бид энийг байнгын хороон дээр хэлэлцээд байж болох юм байна гэж хорооны гишүүдийн ихэнх нь үзсэн шүү дээ.


Э.Бат-Yүл:
-Байнгын хорооны даргаас асуух гэсэн юм. Тэр үед Төрийн байгуулалтын байнгын хорооны өгсөн үүргийн дагуу хурал удирдаж байсан, ирж чадаагүй. Би зарчмын зөрүүтэй хоёр санал тавьсан, нэг нь байхгүй байна. Жагсаал, цуглаанд авто хэрэгсэлтэй оролцох тохиолдолд түүнийг тусгай журмаар зохицуулах ёстой, энийг хуулинд зааж өгөх ёстой гэж.


Д.Лүндээжанцан:
-Орсон байна. Жагсаал, цуглаанд оролцож буй авто хөсгийн хөдөлгөөнийг тусгайлан зохицуулна гэж. 


Р.Раш:
-Танктай давхиж орж ирэх юм биш биз дээ.


Э.Бат-Yүл:
-Зөвшөөрвөл танктай орж ирнэ шүү дээ, ямар ч байсан трактортой орж ирнэ.


Д.Лүндээжанцан:
-Одоо байнгын хорооноос гаргасан зарчмын зөрүүтэй саналаар санал хураалт явуулъя.


Жагсаал, цуглаан хийх журмын тухай хуулийн 13-р зүйлийн 2-т энэ хүсэлтийг цагдаагийн байгууллага заавал биелүүлэх үүрэгтэй гэж нэмэх гэсэн Бат-Yүл гишүүний санал, Хууль зүйн байнгын хороо дэмжээгүй санал байна. Цөөнх УИХ-ын гишүүн Бат-Yүл.


Э.Бат-Yүл:
-Энэ заалтыг Жагсаал, цуглаан хийх журмын тухай хуулийн 13-р зүйлийн заалт нь тэр чигээрээ жагсаал, цуглаан хийх үед нийгмийн хэв журмыг хэрхэн сахин биелүүлэх ёстой вэ гэдгийг зааж өгсөн заалт л даа. Нийгмийн х эв журам сахиулах үүрэг бүхий байгууллагуудыг жагсаал цуглааны үед явуулах үйл ажиллагааг тодорхойлсон заалт бий. Энэ заалттайгаа хуулийн хувьд нийцүүлэхийн тулд энэ саналыг нэмж тусгасан юм. Өөрөөр хэлбэл 13-ын 1 дээр жагсаал цуглааны явуулах үед нийгмийн хэв журам сахиулах үүргээ заавал биелүүлэх үүрэгтэй гээд заачихсан байгаа юм. 


13-ын 2 дээр болохоор жагсаал цуглаан зохион байгуулж байгаа зохион байгуулагчдаас цагдаагаас нийгмийн хэв журам сахиулахад ийм ийм нэмэгдэл хүч шаардлагатай байна гэх үед үүрэг болгож заалгүйгээр орхичихсон байхгүй юу. Ерөөсөө л заагаагүй орхичихсон. Хүсэлт тавьж болно гээд заачихсан. Яг энэ цуглаан дээрээ байгаа юм. Цуглааны үед нийгмийн хэв журам сахиулах үүрэгтэй гээд заачихсан. Тэгээд тэр үүргийг нь сахин биелүүлэхэд нэмэгдэл хүч шаардлагатай үед цуглаан зохион байгуулагчдаас хүсэлт тавихаар зэрэг тэрнийг биелүүлэх үүрэгтэй байлгахааргүй заачихсан. Тийм үүрэг ноогдуулаагүй. Хууль нэгдүгээрт зөрчигдөөд байгаа юм.


Гончигдорж даргын хэлсэн саналаар оруулах юм бол бүр хууль зөрчөөд явчихна. Хуулийнхаа зарчмыг шууд үгүйсгээд явчихна. Зөвшилцөх эрх байхгүй, цагдаагийн байгууллагад. Тэр үүргээ л биелүүлэх ёстой. Яагаад гэвэл 1-р заалтаар тэгээд хийчихсэн. Цагдаагийн хуулинд бас тэгээд заачихсан байгаа. Тэгэхээр Гончигдорж даргынх хууль зөрчсөн нэр томъёотой болчихож байгаа юм. Тийм учраас хуульд нийцүүлэн тэр зүйлийг заавал оруулах ёстой гэж үзэж байгаагаа нэгдүгээрт хэлье.


Хоёрдугаарт, практикаар тийм байхгүй юу. Бидэнд жагсаал, цуглаан хийж байхад нийгмийн хэв журам сахиулахын тулд нэмэгдэл хүч шаардлагатай байгаа гээд хүсэлт тавихаар цагдаагийн байгууллага аваагүй тохиолдолд тэр нь хэрэгжихээ байчихдаг. Цуглаан хийсэн туршлагатай хүн хэлж байна шүү.


Д.Лүндээжанцан:
-Энэ хоёр заалт хоёулаа уялдаа холбоотой асуудлууд байна шүү. Харилцан, хоёулангий нь бараг зэрэг ярьчихаар шахуу. 


Д.Одбаяр:
-Байнгын хороон дээр Бат-Yүл гишүүний оруулсан зарчмын зөрүүтэй саналыг ярьсан. Жагсаал цуглаан хийх журмын тухай хуулийн 13.2-т цагдаагийн байгууллага жагсаал цуглаан зохион байгуулагчдын санал нэмэгдэл хүч зохицуулалтаар гаргах санал тавих эрхтэй заалт байгаа. Энийг цагдаагийн байгууллага заавал биелүүлэх үүрэгтэй гэсэн заалт энэ дээр нэмж оруулъя гэсэн саналыг зарчмын зөрүүтэй томъёоллоор оруулж ирсэн. Энийг байнгын хороон дээр ярилцаж байгаад цагдаагийн байгууллагын өнөөгийн боломж хангалт янз бүрийн юмнууд нь ямар байх юм бол жагсаал цуглаан дэлхийн жишгээр л явж байна. Цагдаагийн байгууллага бас тэр хэмжээгээр заавал биелэх үүрэг хүлээх боломж байна уу, үгүй юу гэж. 


Өөрөөр хэлбэл заавал биелэх боломж хүч хүрэхгүйгээр тийм шаардлага орж хүсэлт хэлж болох юм. Тийм учраас байгаа боломж хүчнийхээ хэмжээнд жагсаал, цуглаан зохион байгуулж байгаа тал болон хууль хяналтын байгууллага, цагдаагийн байгууллага харилцан ярьж байгаад энийгээ зохицуулах нь зүйтэй юм болов уу гэсэн ийм л зүйл яригдаж олонхийн дэмжлэг авсан юм.


Д.Лүндээжанцан:
-Ийм үндэслэл байж болох уу? хэрвээ Бат-Yүл гишүүний гаргасан санал дэмжигдвэл Гончигдорж гишүүний гаргасан саналыг хураах шаардлагагүй болно. Хэрвээ дэмжигдэхгүй бол Гончигдорж гишүүний гаргасан энэ санал шууд дэмжигдээд явчихна гээд ийм.


Э.Бат-Yүл:
-Хуулийнхаа талаас харах юм бол Гончигдорж даргын тавьж байгаа зөвшилцөнө гээд явчих юм бол ерөөсөө хуулийн хоёр заалт өөрөө зөрчигдөөд явчихна. Их Хурал ийм бүдүүлэг юм хийх хэрэггүй байхаа гэж бодож байна. Хүсэлтийг цагдаагийн байгууллага заавал биелүүлэх гэж уг нь хуулийнхаа томъёоллоор заавал биелүүлэх ч гэж хэлэх ёстой юм биш л дээ. Яагаад гэхээр зүгээр л биелүүлэх үүрэгтэй байхгүй юу. 


Д.Лүндээжанцан:
-Эрхтэй гэдэг заалт байж байгаа юм чинь үүрэг цаанаа байж байгаа нь аяндаа логик тайлбараараа энэ хууль зүйн техникийн хувьд бүдүүлэг байгаа юм л даа. Тэр хүч хэрэгсэл, дэмжлэг хүсэх эрх нээлттэй юу нээлттэй. Цагдаагийн байгууллага юмаа гаргаж өгөх ёстой юу гаргаж өгөх ёстой. Бүр юм нь хүрэхгүй байж болно. Нэг их тайван жагсаал хийхийн төлөө нэг хүчтэй том хүсэлт тавиад байвал энийг чинь тухайн тухайн үед нь зохицуулна шүү дээ. Тэгэхдээ цагдаагийн байгууллага үүргээ биелүүлэх ёстой. Ийм л логик гараад байгаа шүү дээ.


Э.Бат-Yүл:
-Жагсаал цуглаан хийх журмын тухай хуулин дээр жагсаал цуглаан зохион байгуулж байгаа улсууд нийгмийн хэв журам хангах чиглэлээр тодорхой үүргүүд авчихсан байдаг юм. Дээрээс нь цагдаа бас тийм үүрэгтэй гээд 13.1-д өгчихсөн байдаг юм. Жаахан хуулиа л зөв зүйтэй болгож тодруулж байгаа нь тэр байхгүй юу. Өөрөөр хэлбэл 13.2-т ингээд нэмчихэд ердөө л хуулиа зөв цэгцтэй болгож байгаа хэрэг.


Д.Лүндээжанцан:
-Манай гишүүд ирц ямар байна? Ингээд санал хураалт явуулъя. 


Р.Раш:
-Бид гадаадаас хуулдаг л юм чинь жагсаалаа л хуулъя.


Д.Лүндээжанцан:
-Жагсаал цуглаан хийх журмын тухай хуулийн 13-р зүйлийн 2-т энэ хүсэлтийг цагдаагийн байгууллага заавал биелүүлэх үүрэгтэй гэж нэмэх УИХ-ын гишүүн Бат-Yүлийн санал, Хууль зүйн байнгын хороо дэмжээгүй учраас уг саналыг хүлээн авах боломжгүй гэсэн саналын томъёоллоор санал хураалт явуулъя.


Зөвшөөрсөн 22


Татгалзсан 18


Бүгд 40


55.0 хувийн саналаар уг саналыг хүлээн авах боломжгүй гэж үзлээ.


Хоёрдахь асуудал, Жагсаал цуглаан хийх журмын тухай хуулийн 13-р зүйлийн 2-т энэ хүсэлтийг цагдаагийн байгууллага зөвшилцөж шийдвэрлэнэ гэсэн УИХ-ын гишүүн Гончигдоржийн гаргасан санал байна. Хууль зүйн байнгын хороо дэмжсэн санал байна. Энэ саналыг дэмжье гэсэн саналын томъёоллоор санал хураалт явуулъя.


Зөвшөөрсөн 16


Татгалзсан 24


Бүгд 40


60.0 хувийн саналаар уг санал дэмжигдсэнгүй. 


Жагсаал цуглаан хийх журмын тухай хуулийн 13-р зүйлд дараахь агуулга бүхий 4 дэх хэсэг нэмэх: Жагсаал цуглаанд оролцож буй авто хөсгийн хөдөлгөөнийг тусгайлан зохицуулна, санал гаргасан УИХ-ын гишүүн Бат-Yүл, Хууль зүйн байнгын хороо дэмжсэн санал байна. Энэ саналын томъёоллоор санал хураалт явуулъя.


Зөвшөөрсөн 26


Татгалзсан 14


Бүгд 40


65.0 хувийн саналаар уг санал дэмжигдлээ. 


Анхны хэлэлцүүлгийн горимын санал гараагүй байна. Ийм учраас Жагсаал цуглаан хийх журмын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ.


Дараагийн асуудалдаа оръё. Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулийн төслийг хэлэлцье. Хуулийн төслийн талаар хууль санаачлагчийн илтгэлийг сонсоё. Илтгэлийг Боловсрол, соёл шинжлэх ухааны сайд Цагаан танилцуулна.


П.Цагаан:
-УИХ-ын дэд дарга, эрхэм гишүүд ээ,


НYБ-ын Боловсрол, шинжлэх ухаан, соёлын байгууллага 2003 онд хуралдсан 32-р чуулганаараа Соёлын биет бус өвийг хамгаалах тухай конвенцийг баталсан. Конвенцийн гол зорилго нь нийгэмд соёлын биет бус өвийн талаарх хандлагыг өөрчлөх, орон нутаг үндэсний буюу олон улсын түвшинээс соёлын энэ төрлийн өвийн ач холбогдлын талаарх мэдээллийг нэмэгдүүлэх болон харилцан хүлээн зөвшөөрөх, үндэстэн хоорондын хамтын ажиллагааг хөгжүүлэхэд оршино. 


Конвенц соёлын биет бус өв гэсэн ойлголтыг тодорхойлж соёлын бусад өвийн төрөл зүйлээс ялгарах онцлогийг тогтоож дэлгэрэнгүй тайлбар өгчээ. Энэхүү конвенцийн дагуу түүний гол байгууллага болох 2 жилд нэг удаа чуулганаа хийх, оролцогч улсуудын ерөнхий ассамблей болон конвенцийн хэрэгжилтийг хянах үндсэн чиг үүрэгтэй гүйцэтгэх байгууллага болох Засгийн газар хоорондын хороо тус тус байгуулагдах юм. Энэхүү конвенц нь 9 бүлэг, 40 зүйлтэй бөгөөд 34-р зүйлд зааснаар 30 дахь улс конвенцийг соёрхон баталсан буюу нэгдэн орсон тухай баримт бичгийг хадгалуулахаар өгсөнөөс хойш 3 сарын дараа хүчин төгөлдөр болох юм. Одоогийн байдлаар энэ конвенцийг 10 гаруй улс соёрхон батлаад байна.


Аман болон соёлын биет бус арвин их уламжлалтай Монгол улсын хувьд энэхүү конвенцид нэгдэн орсон эхний 30 улсад багтсанаар соёлын биет бус өвийг хамгаалах Засгийн газар хоорондын хорооны гишүүн болж зарим давуу эрх эдлэх боломжтой болох юм. Тухайлбал, конвенцийн 7–р зүйлд заасны дагуу олон улсын тусламж үзүүлэх үйл ажиллагаанд идэвхтэй оролцох, 17-р зүйлд дурдсаны дагуу яаралтай хамгаалалтанд авах соёлын биет бус өвийг соёлын биет бус өвд бүртгүүлэх ажиллагаанд оролцох зэргийг дурьдаж болно. Энэхүү конвенцийн үзэл санаа нь соёлын өвийн тухай Монгол улсын 2001 оны хуульд бүрнээ нийцэж байгаа бөгөөд зарим талаар тухайлбал, соёлын биет бус өвийг хамгаалах талаар илүү дэлгэрэнгүй заалтууд ч тусгагдсан байна.


Конвенц соёрхон батлах асуудлыг Монгол улсын Засгийн газрын 2005 оны 3-р сарын 23-ны өдрийн хуралдаанаар дэмжиж УИХ-ын холбогдох байнгын хороодтой зөвшилцөн шийдвэрлэсэн. Асуудлыг улмаар УИХ-ын Боловсрол, соёл, шинжлэх ухааны байнгын хорооны 2005 оны 4-р сарын 13-ны өдрийн, мөн УИХ-ын Аюулгүй байдал, гадаад бодлогын байнгын хорооны 4-р сарын 14-ний өдрийн хуралдаануудаар тус тус хэлэлцэж энэхүү конвенцийг соёрхон батлахыг дэмжсэн болно.


Ийнхүү конвенцийг соёрхон батлуулах тухай хуулийн төсөл, Соёлын өвийг хамгаалах тухай Монгол улсын хуульд холбогдох өөрчлөлт оруулах тухай хуулийн төслийг Засгийн газрын 2005 оны 5-р сарын 11-ний өдрийн хуралдаанаар, Аюулгүй байдал, гадаад бодлогын байнгын хороо, Боловсрол, соёл, шинжлэх ухааны байнгын хорооны 5-р сарын 31-ний өдрийн хамтарсан хуралдаанаар хэлэлцэж тэдгээрээс соёрхон батлуулахаар УИХ-д өргөн мэдүүлэхээр тогтсоныг танилцуулж байна.


Асуудлыг хэлэлцэж холбогдох шийдвэр гаргаж өгнө үү. Анхаарал тавьсанд баярлалаа.


Д.Лүндээжанцан:
-Ажлын хэсэг байгаа. Цагаан-Боловсрол, соёл, шинжлэх ухааны сайд, Уртнасан-НYБ-ын Боловсрол, соёл, шинжлэх ухааны байгууллагын Монголын үндэсний комиссын ерөнхий нарийн бичгийн дарга, Батмөнх-БСШУЯ-ны соёл урлагийн газрын дарга, Ганхуяг-Гадаад хэргийн яамны 3-р нарийн бичгийн дарга гэсэн хүмүүс байна.


Ингээд хууль санаачлагчийн илтгэлтэй холбогдуулан асуулттай гишүүд асуултаа асууя. Асуулттай гишүүн байхгүй байна. Одоо хуулийн төслийн талаар Аюулгүй байдал, гадаад бодлогын болон Боловсрол, соёл, шинжлэх ухааны байнгын хорооны хамтарсан дүгнэлтийг сонсоё. Дүгнэлтийг УИХ-ын гишүүн Цанжид танилцуулна.


А.Цанжид:
-УИХ-ны дэд дарга, эрхэм гишүүд ээ,


Засгийн газраас 2005 оны 5-р сарын 25-ны өдөр УИХ-д өргөн мэдүүлсэн Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулиудын төслийг хэлэлцэх эсэх асуудлыг Аюулгүй байдал, гадаад бодлогын болон Боловсрол, соёл, шинжлэх ухааны байнгын хороо 2005 оны 5-р сарын 31-ний өдрийн хамтарсан хуралдаанаар хэлэлцэж дараахь дүгнэлтийг гаргалаа:


1.НYБ-ын Боловсрол, шинжлэх ухаан, соёлын байгууллагын 2003 оны ээлжит 32-р чуулганаар баталсан Соёлын биет бус өвийг хамгаалах тухай конвенцийг соёрхон баталснаар аман болон утга соёлын арвин их өв уламжлалтай манай улсын хувьд үндэсний онцлогоо бататган соёлын биет бус өвийг шинжлэх ухааны үндэслэлтэйгээр олон улсын буюу үндэсний хэмжээнд хамгаалах утга соёлын өвийг олон нийтэд таниулах, олон улсын хамтын ажиллагааг хөгжүүлэх зэрэг олон талын ач холбогдолтой болно.


Энэ конвенцийн үзэл санаатай нийцүүлэн соёлын өвийг хамгаалах тухай хуулийн холбогдох нэр томъёог өөрчлөх шаардлага гарч байгаа юм. Засгийн газраас өргөн мэдүүлсэн соёлын биет бус өвийг хамгаалах тухай конвенцийг соёрхон батлах тухай болон соёлын өвийг хамгаалах тухай хуульд өөрчлөлт оруулах тухай хуулиудын төслийг Байнгын хороодын хамтарсан хуралдаанд оролцсон гишүүд санал нэгтэйгээр чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.


2.УИХ-ын гишүүн Соёлын өвийг хамгаалах тухай хуульд өөрчлөлт оруулах хуулийн төсөлд 8.6, 9.2 гэсэн заалт нэмэх санал гаргасныг байнгын хороод дэмжсэн болно.


3.УИХ-ын чуулганы хуралдааны дэгийн 22-ын 7-д заасны дагуу Байнгын хороо хуулиудын төслийг анхны хэлэлцүүлгээр батлах саналтай байна.


Эрхэм гишүүд ээ,


Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулиудын төслийн талаар гаргасан байнгын хороодын санал дүгнэлтийг хэлэлцэн шийдвэрлэж өгөхийг хүсье. 


Д.Лүндээжанцан:
-Одоо хуулиудын төслийг хэлэлцэх эсэх асуудлаар санал хураалт явуулна.


Аюулгүй байдал, гадаад бодлогын болон Боловсрол, соёл, шинжлэх ухааны байнгын хорооны саналаар Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэсэн саналын томъёоллоор санал хураалт явуулъя.


Зөвшөөрсөн 37


Татгалзсан 5


Бүгд 42


88.1 хувийн саналаар Соёлын биет бус өвийг хамгаалах тухай конвенцийг соёрхон батлах тухай болон Соёлын өвийг хамгаалах тухай хуульд өөрчлөлт оруулах тухай хуулиудын төслийг хэлэлцэх нь зүйтэй гэж үзлээ.


Байнгын хороод төслийн анхны хэлэлцүүлгийг хамтад нь хийсэн байна. Иймд байнгын хороодоос гаргасан зарчмын зөрүүтэй саналаар санал хураалт явуулъя. Хуулийн төслийн 1-р зүйлд 8.6, 9.2 гэсэн заалт нэмэх УИХ-ын гишүүн Авдайгийн гаргасан санал байна. Аюулгүй байдал, гадаад бодлогын болон Боловсрол, соёл, шинжлэх ухааны байнгын хороод дэмжсэн санал байна. Уг саналыг дэмжье гэсэн саналын томъёоллоор санал хураалт явуулъя.


Зөвшөөрсөн 31


Татгалзсан 12


Бүгд 43


72.1 хувийн саналаар уг санал дэмжигдэж байна.


Ингээд байнгын хорооноос гаргасан зарчмын зөрүүтэй саналаар санал хураалт явууллаа. Байнгын хорооноос дээрх хуулиудыг анхны хэлэлцүүлгээр батлах горимын санал гаргасан. Энэ саналыг дэмжье гэдгээр санал хураалт явуулъя.


Зөвшөөрсөн 39


Татгалзсан 4


Бүгд 43


90.7 хувийн саналаар анхны хэлэлцүүлгээр батлая гэсэн горимын санал дэмжигдлээ. 


Иймд Соёлын биет бус өвийг хамгаалах тухай конвенцийг соёрхон батлах тухай хуулийг бүхэлд нь батлах санал хураалт явуулъя.


Зөвшөөрсөн 40


Татгалзсан 4


Бүгд 44


90.9 хувийн саналаар Соёлын биет бус өвийг хамгаалах тухай конвенцийг соёрхон батлах тухай хууль батлагдлаа.

 
Соёлын өвийг хамгаалах тухай хуульд өөрчлөлт оруулах тухай хуулийг бүхэлд нь батлая гэсэн санал хураалт явуулъя. 


Зөвшөөрсөн 40


Татгалзсан 2


Бүгд 42


95.2 хувийн саналаар Соёлын өвийг хамгаалах тухай хуульд өөрчлөлт оруулах тухай хууль батлагдлаа. Ажлын хэсэгт талархал илэрхийлье.


Дараагийнхаа асуудалд оръё. Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцье. Төслийн талаарх хууль санаачлагчийн илтгэлийг Түлш, эрчим хүчний сайд Очирхүү танилцуулна. 


Т.Очирхүү:
-УИХ-ын дэд дарга, эрхэм гишүүд ээ,


Дэлхийн улс орнууд эрчим хүчний салбарынхаа хөгжлийн үзэл баримтлалыг боловсруулахдаа эдийн засаг, эрчим хүч, экологийн асуудлыг бүхэлд нь цогц байдлаар авч үзэж цаашид эрчим хүчний үйлдвэрлэлийн уламжлалт арга технологийг улам боловсронгуй болгож сэргээгдэх эрчим хүчийг ашиглах технологийг түлхүү ашиглахад онцгой анхаарал тавьж байна. Эрчим хүчний байнга өсөн нэмэгдэж буй хэрэгцээг хангах гол эх үүсвэрийн нэг нь сэргээгдэх эрчим хүчний эх үүсвэр бөгөөд ирээдүйд эрчим хүчний салбарын үйлдвэрлэлийн хөгжил, түүний эзлэх хэмжээ нэмэгдэх хандлагатай болж байна.


Монгол орон сэргээгдэх эрчим хүч, ялангуяа нар, салхи, усны эрчим хүчийг ашиглах арвин их нөөц боломжтой бөгөөд хүн ам нь өргөн уудам нутагт тархан суурьшдаг өвөрмөц онцлогтой уялдан хөдөө орон нутгийг эрчим хүчээр хангахад сэргээгдэх эрчим хүчийг ашиглах нь хамгийн тохиромжтой арга замын нэг юм. Монгол улсын Засгийн газар байгаль орчинд ээлтэй, эрчим хүчний шинэ эх үүсвэрийг судлан ашиглах замаар юуны өмнө эрчим хүчээр бүрэн хангагдаагүй байгаа хөдөөгийн айл өрх, эрчим хүчний төвлөрсөн системд холбоход ихээхэн хөрөнгө зардал шаардагддаг сум, суурин газрын цахилгаан хангамжийг сайжруулахад сэргээгдэх эрчим хүчийг ашиглах талаар чухал ач холбогдол өгч байна.


Сүүлийн жилүүдэд 100 мянган нарны гэр үндэсний хөтөлбөр болон хандивлагч орнууд, олон улсын байгууллагуудын дэмжлэгтэйгээр хөдөөгийн сум, суурин газруудад сэргээгдэх эрчим хүчийг ашиглах төслүүдийг хэрэгжүүлсэн нь ач холбогдолтой болж байна. Цаашид сэргээгдэх эрчим хүчний эх үүсвэрийг ашиглах ажлыг улам өргөжүүлэх, энэ салбарт хандивлагч орнууд, олон улсын байгууллагуудын дэмжлэг тусламжийг нэмэгдүүлэх, хувийн хөрөнгө оруулалтыг хөхүүлэн дэмжих таатай нөхцлийг бүрдүүлэхийн тулд сэргээгдэх эрчим хүчийг хөгжүүлэх үндэсний хөтөлбөр боловсруулан хэрэгжүүлэх, сэргээгдэх эрчим хүчний эх үүсвэр ашиглахыг хөхүүлэн дэмжих, хууль эрх зүй, санхүү, татварын таатай орчинг бүрдүүлэх зайлшгүй шаардлагатай байгаа юм.


Засгийн газрын үйл ажиллагааны хөтөлбөрт сэргээгдэх эрчим хүчийг ашиглахыг нэмэгдүүлэх талаар дэвшүүлсэн зорилтыг хэрэгжүүлэх, цаашид сэргээгдэх эрчим хүчний салбарын хөгжлийн бодлогыг тодорхойлох зорилгоор сэргээгдэх эрчим хүчний үндэсний хөтөлбөр 2005-2020 оны төслийг боловсруулан Засгийн газрын 2005 оны 4-р сарын 20-ны өдрийн хуралдаанаар хэлэлцүүлж, хуралдаан дээр гарсан саналыг тусган УИХ-д өргөн мэдүүлэхээр тогтсон юм. Энэхүү хөтөлбөрийн үндсэн зорилго нь Монгол улсын эрчим хүчний хангамжид сэргээгдэх эрчим хүчний эзлэх хувийг нэмэгдүүлж, эрчим хүчний хангамжийн бүтцийг сайжруулах, алслагдсан сум, суурин газрын эрчим хүчний хангамжид сэргээгдэх эрчим хүчний үүсгүүрийг түлхүү ашиглах замаар орон нутгийн эдийн засгийн чадавхийг дээшлүүлэх, ажилгүйдэл, ядуурлыг бууруулах, нийгмийн тогтвортой хөгжлийг хангах нөхцлийг бүрдүүлэхэд оршиж байгаа болно. Хөтөлбөрийг 2 үе шаттайгаар хэрэгжүүлэхээр төлөвлөж байгаа юм.


Нэгдүгээр үе шат нь, ойрын ирээдүйн зорилт бөгөөд 2005-2010 он, хоёрдугаар үе шат нь буюу дунд хугацааны хөгжлийн зорилт 2011-2020 он гэж төсөөлж байна.


Хөтөлбөрийг хэрэгжүүлснээр хүрэх үр дүнгийн талаар товчхон хэлье. Сэргээгдэх эрчим хүчийг түлхүү ашиглах үндсэн дээр бүс нутгийн эрчим хүчний хангамжийг сайжруулах, эрчим хүчний системийн найдвартай ажиллагаа, бие даасан байдлыг хангах нөхцлийг бүрдүүлэх болно. Эрчим хүчний нийт үйлдвэрлэл, сэргээгдэх эрчим хүчний эзлэх хувийг нэмэгдүүлэх зорилтыг шат дараатай хэрэгжүүлж, 2010 онд улсын хэмжээний эрчим хүчний нийт үйлдвэрлэлийн 3-5 хувийг 2020 онд 20-25 хувийг сэргээгдэх эрчим хүчийг ашиглан үйлдвэрлэхээр төсөөлж байна.


Сэргээгдэх эрчим хүчийг ашиглах тэргүүний дэвшилтэт технологийг нэвтрүүлж, эрчим хүчний хэмнэлт, үр ашгийг дээшлүүлснээр эрчим хүчний системийн алдагдлыг 2010 онд 3-5 хувиар, 2020 онд 10-аас доошгүй хувиар багасгах зорилт тавьж байна.


Эрчим хүчний төвлөрсөн сүлжээнд холбоход хүндрэлтэй, алслагдсан бүх сум, суурин газрыг эрчим хүчээр бүрэн хангах зорилтыг хэрэгжүүлэх зорилт тавьж байна. Сумын эмнэлэг, сургууль, нийтийн үйлчилгээний газруудыг сэргээгдэх эрчим хүчний үүсгүүрээр хангах, худгаас ус татах болон газар тариаланг усжуулахад нар салхины эрчим хүчийг өргөн ашиглах, дэд хөтөлбөрүүдийг боловсруулж үе шаттайгаар хэрэгжүүлэн орон нутагт электрон засаглал, мэдлэгт тулгуурласан үйлдвэрлэлийг хөгжүүлэх эрчим хүчний нөхцлийг бүрдүүлэх зорилт дэвшүүлж байна.


Хөдөөгийн айл өрхийг сэргээгдэх эрчим хүчээр хангах 100 мянган нарны гэр үндэсний хөтөлбөрийн зорилтыг хэрэгжүүлж, нийт айл өрхийг сэргээгдэх эрчим хүчний үүсгүүрээр хангах зорилт тавигдаж байна. Усны нөөцийн иж бүрэн судалгаа хийж, ойрын болон дунд хугацаанд усны эрчим хүчийг ашиглах мастер төлөвлөгөө боловсруулах, Сэлэнгэ, Эг, Орхон зэрэг усны эрчим хүчний нөөц ихтэй газрууд дээр Эгийн голын 220 мгвт-ын, Сэлэнгэ мөрөн дээр Арцатын 110 мгвт-ын, Орхон дээр 100 мгвт-ын хүчин чадалтай томоохон усан цахилгаан станцууд барих нарийвчилсан судалгаа хийж хэрэгжүүлэх арга хэмжээг шат дараатай авах хэрэгтэй байна.


Хот суурин газрын агаарын бохирдлыг бууруулах зорилгоор Улаанбаатар хотын болон бусад хот суурин газарт сэргээгдэх эрчим хүчний үүсгүүрүүдийг эрчим хүчний төвлөрсөн сүлжээнд холбон ашиглах үйл ажиллагааг өргөжүүлэх, сэргээгдэх эрчим хүчний эзлэх хувийг шат дараатайгаар нэмэгдүүлэх зорилт тавигдаж байна. Газрын гүний дулааныг ашиглах боломжтой, нөөц сайтай газруудыг судалж хот суурин газрын эрчим хүчний хангамжид ашиглах техник эдийн засгийн үндэслэлийг боловсруулж хэрэгжүүлэх болно.


Нарны элчээр ус агаар халаах арга технологи, тоног төхөөрөмжийг барилга байгууламжийн дулаацуулга, хэрэглээний халуун ус болон бусад зориулалтаар өргөлөн ашиглах хэрэгтэй байна. Биомассыг ашиглан дулаан цахилгаан үйлдвэрлэх биотүлш гаргах техник технологийг судлан нэвтрүүлэх зэрэг зорилтуудыг хөтөлбөрийн хүрээнд тавьж байна. Хөтөлбөрийг хэрэгжүүлэхэд дараахь хөрөнгийн эх үүсвэрүүдийг ашиглахаар төлөвлөж байна. Улсын нэгдсэн төсвийн хөрөнгө оруулалт, эрчим хүчний шинэ эх үүсвэр, сэргээгдэх эрчим хүчийг ашиглах үйл ажиллагааг дэмжих олон улсын санхүүгийн дэмжлэг туслалцаа, Киотогийн протоколын дагуу хүлэмжийн хийн ялгаралын бууруулалтыг өндөр хөгжилтэй оронд худалдах, үйл ажиллагаанаас орох орлого, цэвэр хөгжлийн механизмыг нэвтрүүлэх арга хэлбэр, гадаад, дотоодын хувийн хөрөнгө оруулалт, хандивлагч орнууд олон улсын байгууллагын хөнгөлөлттэй зээл, тусламж, гадаад дотоодын болон олон улсын төрийн бус байгууллагуудын хандив тусламжийг хэрэглэхээр бодож байна.


Сэргээгдэх эрчим хүчний үндэсний хөтөлбөрийн ойрын ирээдүйн зорилтыг хэрэгжүүлэхэд шаардагдах хөрөнгийн 40 орчим хувийг улсын нэгдсэн төсвийн хөрөнгө оруулалт, гадаадын хөнгөлөлттэй зээл болон тусламжаар, 50 орчим хувийг хувийн секторын хөрөнгө оруулалтаар, 10 хувийг шинэ эрчим хүчний эх үүсвэрийг ашиглах, дэлхийн дулаарал, цаг уурын өөрчлөлтөөс сэргийлэх үйл ажиллагаанд зориулсан байгаль орчныг хамгаалах сангийн дэмжлэг, сэргээгдэх эрчим хүчний хөгжлийг дэмжих сан, Карбоны сан, Киотогийн протоколын дагуу цэвэр хөгжлийн механизмыг ашиглан хүлэмжийн хийн ялгаралын бууруулалтыг бусад оронд худалдах үйл ажиллагаанаас орох зэрэг эх үүсвэрүүдээс бүрдүүлэхээр төлөвлөж байгаа болно.


Хөтөлбөрийн төслийг хэлэлцэн дэмжиж өгөхийг УИХ-ын эрхэм гишүүдээс хүсч байна. Анхаарал тавьсанд баярлалаа.


Д.Лүндээжанцан:
-Илтгэлтэй холбогдуулан асуулт асуух УИХ-ын гишүүд асуултаа асууя.


Р.Раш:
-Байнгын хорооны хурал дээр би санал, асуулт тавьж байсан. Тэрэн дээр дутуу авсан гэж ойлгож байгаа. Албан ёсны саналыг миний ойлгосноор мөнгө өгдөг юм гээд Сангийн яамнаас, хууль хэлэлцүүлж байгаа юм гэж Хууль зүй, дотоод хэргийн яамнаас авсан юм шиг байна лээ. Байгаль орчны яам болон холбогдох яамдаас санал дүгнэлтийг нь аваачээ гэж би хүсэлт тавьсан. Авч амжиж чадсан уу? 


Хоёрдугаарт, ерөөсөө өндөр хүчдэл очиж чадахгүй 36 сум бий гэж хэлэх шиг боллоо. Тэнд яригдаад байгаа юм чинь хэр хамрагдаж байгаа вэ гэж би асуугаад байсан. Тэр талаар тодорхой юм гарсан бол юм хэлж өгөөчээ.


Гуравдугаарт, одоогийн байдлаар хөдөөгийн хөдөлмөрчид нарны эрчим хүчийг их дэмжиж байгаа. Аятайхан юм болж байна, телевиз юмнууд гарах гэж байна. Ойр зуурын цахилгаан хэрэгслийг тухайлбал, хувцас хунараа индүүдчих хэмжээнд хүрэх гээд байна гэж дэмжээд байгаа юм билээ. Салхиныхаа тухай асуудлыг хэр гүнзгийрүүлж судалж байгаа вэ гэж бодогдоод байна. Монголын салхийг бид нар ярьсан шүү дээ. Гэрээ бараа унагахдаа хавар сүрхий л дээ. Яг байнгын хэрэглээний эрчим хүчийг гаргах энэ тал дээрээ хэр зэрэг шинжлэх ухааны академи газрууд үнэн яг жинхэнэ ажил хэрэгчээр дүгнэлт гаргаж чадсан юмуу.


Усан цахилгааны талаар салхин дээр бол ингэдэг шүү дээ. Хөдөөний хүмүүс чинь исгэрэхэд хүртэл чи салхи сэвэлзүүлээд юу гэж сийгээд байгаа юм гэж ярьдаг шүү дээ. Салхийг сайн судлахгүй бол сүр сар юм болчих гээд байгаа юм шиг санагдаад байна. Хөдөөний хорны ногоон онгоц шиг том далавчтай юм айлын гадаа дүүжлээстэй байхгүй л байх л даа, бодвол их боловсронгуй юм оруулж ирэх гэж байгаа биз.


Цааш нь усны талаар бас юм яримаар байна. Их устай гээд Сэлэнгэ, Орхон гэж яриад байна уу, энийг чинь боох барих, урсгах ийм талын юм байх юмуу, аль эсвэл ширүүн урсгалтай нь хэрэгтэй байдаг юмуу,их устай нь хэрэгтэй байдаг юмуу, чихэнд сонсогдсоноор 2 дахин л Орхон, Сэлэнгийг ярих шиг боллоо. Орхон, Сэлэнгийг хамаагүй болж байна уу, үгүй юу? хойд талынх харьцангуй эрчим хүчээр хангагдсан шүү дээ. Одоо чинь өмнө зүг, баруун урагшаа, тэгээд баруун аймгууд өндөр уулуудын дунд яаж эрчим хүчийг хүргэх вэ гэдэг энэ л тухай байх. Тэнд Сэлэнгэ мөрөн байхгүй шүү дээ.


Д.Лүндээжанцан:
-Ажлын хэсгийг танилцуулъя. Бадрал-Түлш, эрчим хүчний яамны газрын дарга, Энэбиш-ТЭХЯ-ны хэлтсийн дарга, Санчин-ТЭХЯ-ны мэргэжилтэн гэсэн ийм хүмүүс оролцож байгаа юм байна.


Т.Очирхүү:
-Байгаль орчны яамнаас, Сангийн яам, Хууль зүйн яам гээд Засгийн газрын яамдаас бүгдээс нь санал авсан. Хөтөлбөрийг үндсэндээ дэмжсэн. Тэгээд Засгийн газар 100 хувийн саналаар УИХ-д өргөн барихаар болсон. Харин сэргээгдэх эрчим хүчийг ашиглах тухай хуулийн төслийг хамтад нь Засгийн газарт оруулсан. Засгийн газар дээр хуулийн төөл дээр татварын хөнгөлөлттэй, төсвийн татаастай нэлээн асуудал байсан учраас тэрнийг түр хойшлуулаад байгаа. Бид юу гэж төсөөлж байгаа гэвэл УИХ-ын гишүүд энэ сэргээгдэх эрчим хүчний үндэсний хөтөлбөрийг ганцаарчилсан ярилцлагын явцад маш их дэмжиж байгаа. Малчдыг нарны үүсгүүрээр хангах, сумын эмнэлэг, сургууль, холбоо, захиргаа, соёлын байгууллагуудыг нар, салхины эрчим хүчээр хангах, зариа газар усны эрчим хүч ашиглах гээд.


Тийм учраас эндээс УИХ-ын гишүүдийн санал гарч, Засгийн газрын байгууллагуудад татварын шинжтэй, төсвийн шинжтэй асуудал дээр саналууд гараад чиглэл өгөгдөх байхаа гэж ингэж найдаж байгаа. Байгаль орчны яамнаас санал авсан гэж бодож болно. Байгаль орчны яамнаас усны эрчим хүч ашиглахтай холбогдсон асуудлуудаар тодорхой төслүүд дээр саналаа өгөөд явдаг л даа. Дөргөн, Тайшир, Эгийн гол гэх мэт газрууд дээр. Тийм учраас ерөнхийдөө хөтөлбөрийг дэмжсэн санал өгсөн.


Мөн манай танилцуулга хөтөлбөр дотор байж байгаа, төсвийн эрчим хүчний систем дотор усан цэнэгт цахилгаан станцын гэсэн системийн шинэ эх үүсвэр нэмэгдүүлэх чиглэлээр Байгаль орчны яам, Түлш эрчим хүчний яамтай хамтарч сая шийдвэр гаргасан. Байгаль орчны яамны хувьд ийм байна.


Өндөр хүчдэлийн шугамд холбогдох бололцоо байхгүй, алслагдсан сум, суурин газар, түүнийг сэргээгдэх эрчим хүчний дизелийн түлшээр хосолсон, тэрнийг ямар нэг хэмжээгээр орлох ийм сэргээгдэх эрчим хүчний эх үүсвэрийг сум болгоноор тооцож хийсэн байгаа. Газрын зураг дээр байж байгаа эхний хэлэлцүүлгийг явцад манай УИХ-ын гишүүдийн тойргийн сумд дээр сэргээгдэх эрчим хүчний ийм эх үүсвэрүүд ашиглахаар төлөвлөж байгаа гэдгийг тодорхой хэлэх бололцоотой ийм байгаа юм. Уг нь УИХ-ын тамгын газраас зохион байгуулаад дэд дарга хэлэлцүүлэг явуулсан байна лээ. Ер нь нэлээн тийм нийтийг хамарсан мэдээлэл, хэлэлцүүлэг ярилцлага маягийн юм эхлээд хийе гэсэн. 


Тэгэхээр хэлэлцэх эсэхийг шийдсэний дараагаар 1, 2-р хэлэлцүүлгийн өмнө хэлээд ингээд сумдуудын талаар нэлээн тодорхой зүйлүүд ярьж болох байхаа гэж найдаж байна.


Хөдөөгийн нарны үүсгүүртэй холбогдсон асуудал дээр хөдөөгийнхөн дэмжиж байгаа. Манай УИХ-ын гишүүд тойрог дээрээ явж ирээд малчдаас тавьж байгаа хамгийн эрэлт ихтэй зүйл бол нарны үүсгүүр гээд байгаа. Тэгэхээр 100 мянган нарны үүсгүүрийн хөтөлбөрийг хэрэгжүүлэх, 100 мянган нарны гэр хөтөлбөрийг дуусгаж хэрэгжүүлэх асуудал байгаа. Засгийн газар дээр 1 удаа ярьсан. Одоо бас эргээд ярих ёстой. Гол нь одоо ямархуу янзтай байна гэхээр хуучин 40 гаруй мянган айл нарны үүсгүүрээр хангагдсан малчин өрх. Тэрнээс 5 тэрбум төгрөг цуглах ёстой. Тэр 5 тэрбум төгрөгөөс 1 тэрбум төгрөг орчим цуглаачихаад байгаа. Тэр 5 тэрбум төгрөг цуглахаар зэрэг нарны үүсгүүрийг малчдад нийлүүлэх, олох талаар арга хэмжээ аваад ингээд цикл үүсгээд явах чиглэлийг надад өгсөн байгаа. Харамсалтай нь сумдаас, малчдаас энэ хөрөнгө төвлөрч чадахгүй байгаа.


Нарны үүсгүүр хэрэгтэй байна уу, хэрэгтэй байгаа. Өнөөдөр 20 ваттын чийдэнтэй айл нь 70 ватт болгох гээд байна. Компьютерийн тухай ярьж байна. Компьютер бол эрчим хүч байхгүйгээр үлгэр л дээ. Компьютер залгая гэвэл еще нэмэх хэрэгтэй. 200 болгох хэрэгтэй. Суман дээр 200 квт, 1 мгвт, 2 мгвт гээд өсөх ёстой. Компьютер нэвтрүүлье гэвэл. Тийм учраас сэргээгдэх эрчим хүчний үндэсний хөтөлбөрөө хэрэгжүүлэх дээрээ төвлөрөхгүй бол бусад бүх хөтөлбөрүүд худлаа болно. 


Тэгэхээр нарны үүсгүүрийн асуудалтай холбогдуулаад тусад нь яг малчин айл өрхийг сумын төвийн айл өрхүүдийг нарны үүсгүүрээр хангах талаар тусад нь асуудал боловсруулаад хөрөнгийн эх үүсвэр гаргаж ингэж явахаар бодож байгаа.


Салхины эрчим хүчний талаар одоо яг айл өрхөд өргөн хүрээтэйгээр салхины эрчим хүчийг нэвтрүүлье гэсэн бодол алга байна. Одоогийн байдлаар малчин айлуудад юмуу зам дагасан гуанз, худалдааны үйлчилгээ эрхэлж байгаа айлуудад байгаа. Гэхдээ тэр айлууд нь нарны үүсгүүрээр солих саналтай байгаа. Одоогийн ашиглагдаж байгаа салхины үүсгүүрүүд бас нэг эфэкт үр ашгаа өгөхгүй байгаа. Салхины эх үүсвэрийг ашиглахтай холбогдуулаад Америкийн эрдэмтэд сансрын зураглалын судалгаанд үндэслэсэн салхины эрчим хүчний нөөцийн атлас хийсэн байгаа. Манай монголын эрдэмтэд оролцсон. Энэ дээр үндэслээд хэд хэдэн газар салхин станцын парк байгуулахаар бодож байгаа. Гэхдээ парк байгуулахдаа гүнзгийрүүлсэн судалгааг тухайн нутаг дэвсгэр дээр хөрөнгө оруулах сонирхолтой хувийн хэвшлийнхэн юмуу, үгүй бол төслийн байгууллагынхан гүнзгийрүүлж судалж байж сая асуудлыг шийдэх гэж байгаа.


Жишээлбэл, Төв аймгийн Сэргэлэн суманд Салхит уулан дээр 50 мгвт-ын хүчин чадалтай тийм салхин станц буюу салхин станцын парк байгуулахаар хувийн хэвшлийнхэн судалгаа хийж эхэлсэн. Одоогийн салхины түвшний судалгаа 30 метрийн түвшингийнх байгаа. Салхин станцын парк байгуулбал 50 метрээс дээш түвшингийн судалгаа хийнэ. Судалгааг жил, 2 жил хийнэ. Тэгээд асуудлыг шийдэх ийм маягтай явж байгаа. Энэ чиглэлээр гүнзгийрүүлсэн судалгаа хийж байж сая салхин станцын парк байгуулах асуудлыг шийднэ гэж бодох хэрэгтэй. 


Усан цахилгаан станцыг ширүүн урсгалтайг нь сонгодог юмуу, их устайг нь сонгодог юмуу, яагаад хойд талд эрчим хүчний эх үүсвэр хангалттай газруудад энэ яригдаад байна вэ гэж асууж байна. Тэр үнэн. Сэлэнгэ, Орхон, Эгийн гол бол яг эрчим хүчний хангалттай нөөцтэй бүс нутагт байгаа. Гэхдээ эрчим хүч гэдэг нь өөрөө системийн ойлголт учраас хойш барьсан усан цахилгаан станц нь өмнөд бүс нутгийн эрчим хүчний найдвартай эх үүсвэрийг хангаж өгнө. Жишээлбэл,одоо Орхон дээр 100 мгвт-ын хүчин чадалтай усан цахилгаан станц барихад Раш гишүүний асуулттай холбогдуулаад хэлэхэд 2 ач холбогдол өгнө. 


Нэгдүгээрт, их ачааллын үеийн тохируулгыг энэ усан цахилгаан станц өгч Оросоос авч байгаа импортыг авахгүй багасгах чиглэлд өгнө. Хоёрдугаарт, Оюутолгой ордод төвийн эрчим хүчний системээс цахилгаан өгөхөд төвийн эрчим хүчний системийн найдвартай байдлыг Орхоны усан цахилгаан станц хангаж өгнө. 4, 3, Эрдэнэт, Дархантай нийлээд. Өөрөөр хэлбэл, эрчим хүчний энэ найдвартай, тогтвортой ажиллагаа нь системийн ойлголт байдаг учраас хаана байгуулагдаж байна, тэндээсээ шугам татаж бусад бүх бүс нутгуудыг хангадаг ийм учиртай. Тийм учраас энэ бол Орхон дээр барихаар зэрэг Эрдэнэт хавийн нутгийг юмуу, үгүй бол Арцат дээр барихаар зэрэг Сэлэнгийн нэг хэсэг, Хялганатын орчмыг ч юмуу хангана гэсэн ойлголтууд байж болохгүй, энэ арай өөр зүйл.


Д.Дэмбэрэл:
-Сэргээгдэх эрчим хүчний үндэсний хөтөлбөр оруулж ирж байгаа нь үнэхээр манай хөгжлийн цаашдын тулгамдсан асуудал гэж үзэж байгаа. Энийг оруулж ирж байгаа Түлш, эрчим хүчний яам, ажилтнуудад үнэхээр баярлаж байна. Төслийг дэмжиж байна. Тодруулах хэдэн асуулт байна. Сэргээгдэх эрчим хүчний хөрөнгийн хуваарилалтыг хувийн хэвшлээс 50 хувийг нь эх үүсвэрийг нь гаргая гэж хөтөлбөрт ингэж төлөвлөж байгаа юм байна. Тэгэхээр яг сэргээгдэх эрчим хүчний чиглэлд хувийн хэвшлийнхэн алиныг нь их сонирхож байгаа юм бэ? за яахав 100 мянган нарны гэр буюу өрхийн айлуудын жижиг эх үүсвэрийн тухайд би сонирхож байгаа байх гэж бодож байна. Тэрнээс дээш 100 квт юмуу, 150, 200 тэрнээс дээш сэргээгдэх эрчим хүчийг ашиглах энэ төсөл арга хэмжээнүүдэд хувийн секторууд орох уу, хэр зэрэг орох үндэслэлүүд байгаа юм бэ? Ингэж ерөнхийдөө бодсон юмуу, үнэхээр эх үүсвэрийн хувьд 50 хувь нь хувийн сектороос найдвартай гэдэг тооцоо хийж гарч ирж байна уу?


Хоёрдугаарт, жижиг оврын усан цахилгаан станцуудыг байгуулах асуудлыг энд 6 сумыг нэрлэсэн байна. Тэгэхээр энэ 6 сум энэ хөтөлбөр 15 жилийн хугацаатай хөтөлбөр гэж ойлгож байна. Хэдэн жилд энэ 6 сумыг нэрлээд байна. Ойрын хугацааныхаар бодож нэрлээд байна уу? аль эсвэл 15 жилийнхээ хугацааг бодсон 6 сумыг нэрлэж байна уу? Засгийн газрын хөтөлбөрт орсон зарим сумдын нэр нь эндээс хасагдсан байх юм. Жишээлбэл, Ховдын Мөст сум гээд орчихсон байж байгаа. Өөр эх үүсвэрээр гэрэлтүүлэх тухай тодорхой төсөөлөлд орчихоод байна уу, аль эсвэл энэ сугарч хаягдчихаад байна уу? 


Дараагийн асуулт, нарны, салхины эрчим хүчийг ашиглах алслагдсан сумд, боломжтой сумдыг чинь гаргаж хавсаргаж энэ төсөлд харуулж болохгүй юу? 6-хан сум нэрлээд бусад нар, салхины эх үүсвэрээр ажиллах сумдын тухайд энд нэрлэхгүй орхичихоод байхаар энэ төсөл бас зарим талаараа учраа ойлгогдохгүй байдал руу яваад байх шиг харагдаад байх юм. Энийг тодруулж хэлж өгнө үү.


Цаашдаа малчдын 100 мянган нарны гэрлийн түвшинд түрүүнд Очирхүү сайд хариулах шиг боллоо. Зөвхөн хар телевиз асаах, гэрэлтүүлэг хоёрыг шийдэж байгаа эх үүсвэр шүү дээ.  Тэгэхээр энийг бүхэлд нь хэдэн оны түвшинд бид нар энэ компьютер болон өнгөт телевиз үзэх боломж шилжүүлэх вэ, энэ эрчим хүчний хөтөлбөр маань хэр зэрэг туслалцаа үзүүлэх бол. 100 мянган нарны гэрэл гэдгээрээ яваад байх уу?


Т.Очирхүү:
-Хөрөнгийн эх үүсвэрүүдийн талаар ойролцоо тоонууд байгаа. Хувийн хэвшлийн аль чиглэлээр сонирхож байна вэ гэхээр яг өнөөдөр 2, 3 чиглэлээр сонирхоод ингээд хөрөнгө оруулагчид үйл ажиллагаагаа эхэлчихээд байж байна. Нэгдүгээрт, салхин станцын паркаар Япон, Монголын хамтарсан хөрөнгө оруулагчид Төв аймгийн Сэргэлэн суманд байдаг Салхит уулын ойролцоогоор 50 мгвт-ын хүчин чадалтай салхин станцын парк байгуулахаар судалгаа эхэлчихсэн байж байгаа. Тэр хавьд мөн Германы банкны шугамаар бас судалгааны ажил хийхээр төлөвлөж байгаа. Гэхдээ хувийн хэвшилтэй давхардаж байгаа учраас арай өөр сонголт хийхээр бид ярилцаж байна. 40-50 мгвт-ын хүчин чадалтай усан цахилгаан станц байгуулах асуудлыг хувийн хэвшлийнхэн бас сонирхож байгаа Хятад, Монголын хамтарсан хөрөнгө оруулагчид. Гэхдээ үнийн асуудал байгаа юм. Засгийн газар худалдаж авах грантия өгөх ёстой. Yнийн асуудал дээр яриад бидний шаардлагыг хангаж байгаа бол зөвшөөрөл өгөөд үйл ажиллагаанд оруулж болох байх гэж бодож байна.


Орхоны цахилгаан станц дээр 100 мгвт-ын хүчин чадалтай, 160 сая орчим долларын өртөгтэй, урьдчилсан байдлаар шүү. Ийм зүйлүүдийг зарлачихаад байгаа. Засгийн газар шийдвэрээ гаргачихсан. Одоо хувийн хэвшлийнхэн түрүүчээсээ сонирхлоо илэрхийлж байна. Америкийнх сонирхож байна, Америк, Англи, Сингапурын хамтарсан компани сонирхож байна, Болгарууд сонирхож байна. Японууд сонирхож байгаа, Хятадууд сонирхож байгаа. Салхин станцын паркууд дээр жижигхэн шиг паркууд дээр, усан дээр их сонирхож байна.


Жижиг, бага оврын усан цахилгаан станцууд дээр хувийн хөрөнгө оруулалт биш олон улсын болон хандивлагч бидэнтэй хамтарч ажиллах сонирхолтой орны зээл тусламж, тэдний хувийн хөрөнгө оруулагчтай манайхан хамтарч хийх ийм чиглэлээр байж байгаа.


Хоёр, гуравдахь асуулт хамтдаа юм байна. Сумдын нэрийг хавсаргаад хийчихэж болно. Бид сэргээгдэх эрчим хүчний үндэсний хөтөлбөрийг УИХ энэ төслийг батлаад өгөх байх гэж найдаж байна. Ингэсний дараагаар олон улсын хандивлагчид хөрөнгө оруулагчид, донор улс орнуудтай ярьж эхлэе гэж байгаа. Бидэнд тодорхой ийм санал байна. Жишээлбэл, Увсын Баруунтуруун дээр 200 квт-ын хүчин чадалтай усан цахилгаан станц бид сонирхож байна. Энэ дээр тусламж, асар хөнгөлөлттэй зээл, хөрөнгө оруулалтын эх үүсвэр шаардлагатай гэж ажиллаж эхлэх нь илүү бидэнд барих хөтөлбөртэй учраас илүү бололцоотой гэж бодож УИХ-д оруулж байгаа юм.


УИХ-аас баталсан баримт бичиг гэвэл хөрөнгийн эх үүсвэр, хамтарч ажиллахад илүү их бололцоо бүрдэнэ гэж ингэж үзэж байгаа учраас сумдын нэрийг хавсаргаад хийхэд болно. Энийг шууд 1, 2-р хэлэлцүүлгийн явцад яриад  хийгээд явъя гэж ингэж бодож байна.


Нарны үүсгүүрийн асуудлаар хэдэн он бэ гэдэг асуудал байна. Одоо ингээд компьютер нэвтрүүлэх тухай ч юмуу, тэр тухай ярихаасаа өмнө эхлээд сумдад энэ өвөл, хавар биднийг хуралдаж байхад ерөөсөө 3 цаг л дизель станц нь ажилладаг. Манай сумдын ард иргэд 3 цаг л цахилгаантай байсан. Энд компьютер ярьж байна. Өнөөдөр энэ улсууд зүгээр л телевиз, гэрэл хоёртой байх гээд байгаа юм. Тэрнийг л хүсч байна. 


Малчид байна, 20 вт-ын дөнгөж ёлтойсон гэрэлтэй л байна. Өнөөдөр тэд нар юу гэж байна гэвэл 70 вт-ынхыг өгөөд орхи, би телевиз үзмээр байна гээд байна шүү дээ. 100 вт-тай болмоор байна, 150-тай болмоор байна гээд байна, хөргөгч ажиллуулмаар байна гэж байна, телевиз үзмээр байна гэж байна, өнгөт үзмээр байна гэж байна, одоо дөнгөж хар цагаан үзэж байгаа. Тийм учраас энүүгээр УИХ тусгайд нь 2010 он гэхэд яаралтай бүх айлаа гэрэл цахилгаантай болгоно гэсэн зүйл гаргах хэрэгтэй.


Энэ хөтөлбөрийн нэг зорилго нь бол энэ. Тэрэн дээр өгүүлбэр байж байгаа, тэр өгүүлбэрээр УИХ-ын гишүүд тогтоол гаргаж тодорхой чиглэл өгөх байх гэж ингэж найдаж байна. Төсвөөс мөнгө гаргах хэрэгтэй, зээл тусламжийн мөнгийг авах хэрэгтэй. Одоо ингээд Хятадаас 50 сая юань авлаа гэлээ, тэрнийг зарах хэрэгтэй. 


Нөгөө талаар Засгийн газарт ороод биднийг дэмжээгүй, тэр нь юу гэхээр сэргээгдэх эрчим хүчний чиглэлээр татварын хөнгөлөлт үзүүлээд, төсвийн татаас өгөхгүйгээр энэ явахгүй. Өөрөө үнэтэй, эрчим хүчний чухал эх үүсвэр. Татаастай татварын хөнгөлөлт гээд хойшлогдчихоод байгаа. Тэгэхээр манай гишүүд энэ дээр онцгой ач холбогдол өгч шийдэж өгөх байх гэж найдаж байна.


Н.Энэбиш:
-Мөст суманд уг нь усан цахилгаан станц байгуулах боломжийн талаар судалгаа хийгдсэн. Усан цахилгаан станцын хүчин чадал харьцангуй бага гарч байгаа учраас тэнд нарны цахилгаан станц байгуулах нь илүү үр дүнтэй гэсэн ийм судалгаа хийгдсэн байгаа. Тийм учраас мөст сумын эрчим хүчний асуудлыг нар дизель хосолсон цахилгаан станцын шийдлээр шийдэхээр хөтөлбөрт орж явна.


Ч.Раднаа:
-Буман нарны гэрэл төсөл хэрэгжүүлнэ гээд шинэ Засгийн газрын үйл ажиллагааны хөтөлбөрт тусгагдсан. Тэгээд жил болох нь. Энэ эхэлж байна уу, би мэдээгүй байна уу? 


Хоёрдугаарт, ямар нөхцөлтэй юм бол, малчдын дурлаад байгаа чинь урдахь нөхцлийг нь тодорхой хөнгөлөлттэй байсан нөхцлөөр л дурлаад байгаа шүү дээ. Урьдчилж мөнгө авахгүй зээлээр олгоод тодорхой хугацаанд зээлээ төлдөгт нь дурлаж байсан. 50 хувь нь хөнгөлдөгт нь бүр дурлаад тэр чинь сайхан юм байна гээд ингээд давхиад байгаа. Ийм нөхцөлгүй бол зах дээрээс авсан нь тэр хүнд дээр л дээ. Тэгэхээр энэ нөхцлүүд нь одоо байх юмуу? Хэрэгжиж эхэлчихсэн байна уу, эхлээгүй байна уу? эхлээгүй бол хэзээ эхлэх вэ? 


Бас Засгийн газрын үйл ажиллагааны хөтөлбөрт Эг эсвэл Орхон гол 100 мгвт гээд барьж эхлэнэ гээд орсон шиг санах юм. Барьж эхлэх нөхцөл боломж нь найдвар нь хэвээрээ байна гэж үзэж болох уу? улсууд сонирхож байгаа юм байна, энэ чинь хайгуул зураг төсөв, гүйцэтгэх нэлээн шат дамжлага бий, барьж эхлэх хэмжээний боломж алдагдаагүй гэж үзэж болох уу? 


Т.Очирхүү:
-Эг, Орхон голын усан цахилгаан станцыг Засгийн газрын мөрийн хөтөлбөрт Их Хурлаар баталж өгөхдөө аль нэгийг нь сонгох хэрэгтэй гэсэн томъёоллоор орсон. Орхоны 100 мгвт-ын усан цахилгаан станцыг сонгоод Засгийн газар дээр шийдвэр гараад хөрөнгө оруулагчид зарлачихсан байгаа. Хөрөнгө оруулагчид 6 сараас ирж эхлэх нь байна, тэгэхээр бид өөрсдийнхөө нөхцлийг Засгийн газар худалдан авах гэрээ, хөрөнгө оруулалтын гэрээ хоёрынхоо төслүүдийг нөхцлүүдээ бодож эхэлж байгаа. Тэгэхээр одоо яаралтай энэ ондоо хөрөнгө оруулагчиддаа тендер зарлаад хийчих юм бол техник эдийн засгийн үндэслэлээ хийгээд 2006 онд техник эдийн засгийн үндэслэл хийлээ гэхэд 2007 оноос үйл ажиллагаагаа эхэлчихээсэй гэж бодож байгаа. Ерөөсөө л хувийн хэвшлийн хөрөнгө оруулалтаар хийнэ гэж байгаа.


Саяхан би Дэлхийн банкин дээр уулзалт хийгээд ирлээ, тэрэн дээр хувийн хэвшлийн хөрөнгө оруулалтыг дэмжихээр Дэлхийн банк ажиллахад бэлэн гэсэн тийм зүйл хэлсэн. IFC бол өөрсдөө бас оролцох сонирхолтой байгаагаа, танай нөхцлүүд, хувийн хэвшлийнхний сонирхол гараад ирэхээр зэрэг Дэлхийн банкны IFC группууд сонирхоё гэсэн тийм байдалтай байж байгаа. Тийм учраас Орхоны усан цахилгаан станцын ажлыг яаралтай эхлүүлэх сонирхолтой байна. Эхэлчихнэ гэж найдаж байна.


Буман нарны гэр төслийг зогсоогоогүй, 2005 оны эхэнд УИХ-ын зарим гишүүд мэдэж байгаа, тэд нарын хүсэлтээр буман нарны гэр төслийн хүрээнд байсан нарны үүсгүүрүүдээ 3000 орчим байсан байхаа, бүх аймгуудад тараагаад хуваарилаад аймгуудад хүрчихсэн байж байгаа. Ингээд л зогсчихоод байгаа. Засгийн газар дээр ярьсан. Энэ нарны үүсгүүрээр 5 тэрбум төгрөг цуглах ёстой, тэр 5 тэрбум төгрөгөөрөө эргэлтийн сан бүрдүүлээд малчдыг нарны үүсгүүрээр хангах асуудлыг үүрэг болгосон байгаа. 5 тэрбум төгрөгөөс 1 тэрбум төгрөг дөнгөж цуглаад байгаа. Ер нь цуглах найдвар ямар нэгэн байдлаар жаахан муухан байгаа, яг ний нуугүй хэлэхэд.


Хоёрдугаарт, Засгийн газар дээр 50 хувийн хөнгөлөлтөөр өгсөнөөс арилжааных нь горимоор, зах зээлийнх нь горимоор хуучин 390 мянган төгрөгөөр нь явуулах нь зүйтэй гэсэн зарим нэг санал гарсан. Гэхдээ би тэрнийг Засгийн газрын чиглэл гэж бодохгүй байгаа. УИХ-ын гишүүд сонгогчдын эрх ашиг гэж бодвол нэгэнд нь 50 хувийн хөнгөлөлттэй өгчихөөд, 190 мянгаар. Нөгөөд нь 390 мянгаар өгнө гэдэг бол утгагүй гэж би дотроо бодож байгаа. Их Хурлын гишүүний хувьд ч гэсэн бодож байгаа. Энэ асуудлыг эрхэлсэн сайдын хувьд ч бодож байгаа. Бусад хөнгөлөлтүүдийг нь төсвөөс бодоод хийчих нь илүү зохимжтой байх. Энэ жил малчид маш их хүсч байгаа. Бүр маш их. Ноолуурын сезон эхлэнгүүд энэ баймаар байгаа юм.


Гэхдээ бид нар хөрөнгийн эх үүсвэргүй болохоор худалдаж авах бололцоо байхгүй иймэрхүү байдалд тулчихаад байгаа гэдгийг шууд хэлье. Нөхцлийг шууд заагаад УИХ шийдвэр өгчихвөл Засгийн газар дээр асуудал шийдэхэд. 2006 оны төсвийн хүрээний мэдэгдэл дээр бид нэлээн юм тусгасан байгаа. Энийг шийдээд явахад илүү бололцоотой шүү гэж УИХ-ын гишүүдийн анхааралд толилуулж байна.


А.Бакей:
-Энэ чухал асуудлаар хөтөлбөр боловсруулсан байна гэж ойлгож байна. Сая сайд бас хэллээ. Буман нарны гэр хөтөлбөр хөрөнгийн эх үүсвэргүйгээс болоод зогсонги байдалтай байна гэж. Тэгэхээр энэ шинээр батлуулах гэж байгаа хөтөлбөр маань яг хэрэгжих санхүүгийн баталгаа байгаа юу? Өөрөөр хэлбэл санхүүгийн баталгаа байхгүй нөхцөлд бол ямар ч хөтөлбөр хоосон болоод хувирчихдаг. Энэ тал дээр ямаршуу бодолтой байна вэ?


Хоёрдугаарт, төвлөрсөн эрчим хүчний сүлжээнд холбогдоогүй 100 гаруй сум байна гэж байгаа. Голдуу алслагдсан. Эдгээр сум бүрээр эрчим хүчнийх нь асуудлыг яаж шийдэх вэ гэдэг талаар сум бүрээр нэр зааж энэ хөтөлбөрт тусгаж болохгүй юу? аль болохоор тодорхой байдлаар.  Ерөнхий тусгачихаар зэрэг бас хөтөлбөр маань ерөнхий байх тусмаа хэрэгжилт нь ерөнхий болно шүү дээ. Тийм учраас тодорхой нэр заагаад тусгаж болохгүй юу гэсэн ийм заалт байна.


Т.Очирхүү:
-Сум бүрээр нэр заах талаар түрүүн Дэмбэрэл гишүүний саналтай давхардаж байна. 1, 2-р хэлэлцүүлгийн явцад энийг аль болохоор сум бүрээр зааж явъя. Тэр нь илүү зохимжтой, оныг нь заая. Хөрөнгийн эх үүсвэрийн асуудал байгаа юм. Гэхдээ УИХ хөтөлбөр батлаад гаргачихвал хөрөнгө оруулагчид, донор байгууллагууд, олон улсын санхүүгийн байгууллагад хандах нь бидэнд илүү амар болж байгаа юм. Засгийн газар дээр шийдвэр гаргахад ч гэсэн Их Хурлын дэмжлэг энэ дээр маш их болно гэдэг нь ойлгомжтой. Хөрөнгийн эх үүсвэрийн асуудалтай холбогдуулаад энэ хөтөлбөртэй холбогдуулаад УИХ шийдвэр гаргах байх гэж би найдаж байгаа. Тэр шийдвэр дотроо нарны эх үүсгүүр, малчдыг хангах, сумдыг яаралтай арга хэмжээ авчихаад ирэх өвөл чадахгүй байлаа гэхэд тэрний дараагийн өвөл дизелийн түлшний гачаалд орчихоод гуравхан цаг гэрэл нь асаад бусад үед харанхуй байх байдлаас л гарах хэрэгтэй.


Ерөөсөө нэг номерийн зорилт бол энэ. Бусад нь хоёрдахь зорилтууд. Дизелийн түлшний хажуугаар бусад эх үүсвэрүүдийг маш яаралтай оруулахгүй бол эмнэлэг ч хэрэг байхгүй, сургууль ч хэрэг байхгүй, холбоо харьцангуй гайгүй, холбоо систем нь өөрөө гайгүй хурдан хөгжиж байгаа болохоор орчихсон юм байна лээ. Захиргаа бүгд адилхан шүү дээ, манай гишүүдэд сумдаас нь бүгд ярьж байгаа байлгүй дээ, сумд ерөөсөө 3 цаг л гэрэлтэй байлаа шүү дээ, харанхуй. Энэнээс өөр ядуурал гэж байдаг юмуу? Байхгүй шүү дээ.


Тэгэхээр одоо энэ дээр хөрөнгө тусад нь гараад шийд гэсэн тийм л хөрөнгийн эх үүсвэр гэж хэлэх тийм л шийдвэр гарах байх гэж бодож байна. Яагаад гэвэл хөтөлбөр дотор үг өгүүлбэр нь байж байгаа.


А.Мурат:
-Хөтөлбөрийн тухайд маш чухал ач холбогдолтой гэдэг дээр санал нийлж байна. Шаггүй их хөрөнгө мөнгө ойрын үед төлөвлөгдсөн юм байна, хөтөлбөрийн хүрээнд. Сая 50 хувийг нь хувийн хэвшлээс гаргана гэдэгтэй эргэлзэж байгаа Дэмбэрэл гишүүний эргэлзээ нь үндэслэлтэй болов уу гэж бодох юм. Нөгөөтэйгүүр төсвөөсөө гаргадаг 40 хувийг нь 10 хувийг нь янз бүрийн тусламжаар аваад 40 хувийг нь голдуу төсвийн зээлээр юмуу төсвийн юугаар хэрэгжиж явах юм байна. Тэгэхээр энэ боломж нь ойрын үед хэрэг зэрэг тусгасан юм бол, арай жаахан тодруулбал миний санаж байгаагаар мөрийн хөтөлбөртөө жаахан томоохон хэмжээний Тайширын, Дөргөний усан цахилгаан станцуудаас бусад юунууд нь төсөв дээр хэр тусгагдсан юм бол, энэ тал дээр арай жаахан тодруулмаар байна л даа. Нөгөөтэйгүүр манай гишүүдийн анхаарлыг татаад байгаа асуудал 100 мянган нарны гэрлийн хөтөлбөр гэж энэний чинь 40 мянга нь сайдын хэлснээр тараагаад хэрэгжүүлчихсэн юм байна. Энийг бид нар сайн мэдэж байгаа. Сонгуулийн үеэр тараагдсан, миний мэддэгээр хөдөө сумдад гэрээгүйгээр малчдадаа зүгээр өгчихсөн байдаг юм. Тэрнийг буцааж мөнгө төгрөгийг нэгэнт зээлээр өгсөн юм чинь төсөвт төвлөрүүлэх асуудал хүндрэлтэй байна гэж сайд хэллээ. Нэг тэрбум төгрөгийг авлаа, үлдсэн 3 тэрбум нь олоход бэрхшээлтэй байна гэж.


Yлдсэн 60 мянгыг нь яах юм болж байна, хэзээ тараах вэ? бас дараагийн сонгуулийг хүлээх үү, эсвэл энэ дээр тодорхой график байна уу, үгүй юу, эсвэл төлөвлөсөн юм байна уу гэдэг дээр арай жаахан тодорхой тайлбар хэлбэл зүгээр байна.


Д.Лүндээжанцан:
-Ер нь авах найдвар байгаа юм байна лээ шүү дээ, угаасаа бодитой юм нь байж байгаа юм чинь, ганцхан өгөхдөө тусламжин дээр үнэгүй тусламж гээд биччихсэн юм байдаг юм байна. Тайлбарлахаар олон түмэн ойлгоод өгнө гээд. Ер нь энийг сайн хөөцөлдөж авах хэрэгтэй, тэгэхгүй бол шударга ёсонд нийцэхээ байчихна, энийг авахаас өөр аргагүй юм шиг байна лээ.


Т.Очирхүү:
-Дэмбэрэл, Раднаа, Бакей, Мурат гишүүд дараалаад асуултандаа хөрөнгийн эх үүсвэрийн найдварын асуудал яриад байна. Ерөөсөө л гол бэрхшээл энэ л дээ. Гэхдээ би дахин хэлье, үндэсний хөтөлбөр дэмжигдээд УИХ-аар батлагдсаны дараагаар бид нар төрийн баримт бичиг, манай ард түмний саналыг илэрхийлсэн гээд хандивлагчидтай хөрөнгө оруулагчидтай, доноруудтай ярилцъя, ажиллая гэж байгаа юм. Тийм учраас энэ дээр хөтөлбөрийн гол асуудал. Түүнээс биш хөтөлбөр дээрээ юу гэдэг юм хувийн хэвшлийн хөрөнгө оруулалтын 50 хувь нь байна, төсвөөс 40 хувийг гаргана, 10 хувь нь Киотогийн протоколын цэвэр хөгжлийн механизмын мэтийн сангаас гээд ойролцоо тоонууд байгаа юм.


Ер нь цаашдаа төсөв дотор ийм зүйлүүдийг 2006 оны төсвийн хүрээний мэдэгдэлд байж байгаа, Их Хурлын гишүүд тэрэн дээр анхаарах байх гэж найдаж байна. Юу байна гэхээр зэрэг өндөр хүчдэлийн цахилгаан дамжуулах шугамуудыг манай Их Хурлын гишүүд үр ашиг муутай гэж үе үеийнхэн шүүмжилж ирсэн. Ерөөсөө сумдад 200 айлтай, өвөлдөө 250-300 айлтай, зундаа болохоор 100-120 айлтай. Энэ рүү асар их үнээр өндөр хүчдэлийн шугам татаад байна, өөр эх үүсвэр байх ёстой гээд. 


Түлш эрчим хүчний яам 2006 оны төсвийн хүрээний мэдэгдлээс эхлээд арай өөр тийм бодлогын чиглэл барьж саналаа өгсөн, одоо Их Хуралд тараагдчихаад байгаа. Нэгдүгээрт, сэргээгдэх эрчим хүчний эх үүсвэрээр нөгөө өндөр хүчдэлийн агаарын шугамуудыг орлохоор бодож төлөвлөж байгаа. Тийм учраас төсөв дээр энийг бодож байх хэрэгтэй болж байгаа юм.


Хоёрдугаарт, нүүрс бол баян монгол орон. Нүүрснээс хий гаргаад хийн дээр үндэслэсэн эрчим хүчний эх үүсвэр барих талаар нэлээн олон газар дээр ажиллаж эхлэе гээд хэд хэдэн газар дээр саналаа 2006 оны төсвийн хүрээний мэдэгдлийн цаана хийгээд орж ирж байгаа. Өөрөөр хэлбэл концепцийг жаахан шинэчилж өөрчилж байгаа эхний шатан дээр төсвөөс мөнгө гаргах шаардлагатай байгаа. Эхний шатанд.


Дараа дараагийн шатанд систем бүрдээд ирсний дараагаар хувийн хэвшлийнхэн энэ дээр ажиллах бололцоо бүрдэнэ. Түүн дээр бид нар татварын хөнгөлөлт үзүүлэх шаардлага нэмэгдээд гарч ирж байгаа. 


100 мянган нарны гэр, 100 мянган айлаас 40 мянгыг хангасан гэж бодоход 60 мянга нь гэрэл цахилгаан хэрэгтэй байгаа, гэхдээ тэр 40 мянгын бараг 3-ны 1 нь 20 ваттын гэрэлтэй байгаа шүү. Зөвхөн гялтайх гэрэл үзээд байж байгаа, телевиз үзэж чадахгүй байгаа. Тэгэхээр энийг ерөөсөө 2008 онд манай хүмүүс сонгогчдод хангачихсан, үүнээс илүү 140 мянган өрхөөр хангахаар бодож ажиллах шаардлагатай гэж бид хөтөлбөрөө хийж байгаа. Хөрөнгийн эх үүсвэр нь цаашдаа төсөв дээр ч ороод ирнэ, хандивлагчидтай ч яриад явна. Өнөөдөр 5 тэрбумаас 1 тэрбум нь байна, 1 тэрбум төгрөгөөр хэдийг олж ирж аймгуудад хэдийг нь хуваарилах вэ гэдэг асуудалтай тулгарчихаад байж байгаа.


Н.Батбаяр:
-Нэмэлт хэдэн зүйл хэлье гэж бодсон юм. Засгийн газрын 2 сарын хуралдаанаар Очирхүү, Алтанхуяг сайд бид гуравт үүрэг өгсөн. Хөдөө орон нутагт байж байгаа лаатай байж байгаа айлуудыг гэрэлтэй болгох асуудлын талаар төсөв боловсруулж орж ир, өнөөдөр үндсэндээ 3 айлын нэг нь лаатай гэсэн тоо гарчих гээд байна. Тэр дагуу ажиллаж байгаа. Саяхан би Японд яваад ирэхдээ энэ асуудлыг тавьсан. Японы Жайка байгууллага, Японы засгийн газар, Их Хурлын гишүүдтэй уулзаж энэ асуудлыг тавьсан. Өөрөөр хэлбэл манай хөдөөгийн малчдын нарны гэрэлтэй болох асуудал дээр Японоос тусламж үзүүлээчээ гэж.


50 сая орчим долларын туслалцаа үзүүлэх бололцоо юу байна гэдэг асуудлыг тавьсан. Тэгэхэд ерөнхийдөө Засгийн газраас асуудлаа оруулаад 8 сард 2006 оны тусламжийн асуудал яригдана, тэгэхэд Засгийн газраас уг асуудал ороод ирэх юм бол Японы парламентын гишүүд энэ асуудлыг дэмжээд Японоос Монголын талд үзүүлэх тусламжийнхаа асуудалд энэ асуудлыг оруулж болох юмаа гэсэн байдлаар яригдсан байгаа.


Манай Их Хурлаас энэ хөтөлбөр орж ирээд үнэхээр том хөтөлбөр, үнэхээрийн хөдөөгийн малчдыг гэрэлтэй болгоно гэдэг бол үндсэндээ маш том хувьсгал. Энэ хөтөлбөрийг батлах үедээ Их Хурлаас Засгийн газарт энэ асуудлыг шийдэх зорилгоор гаднын тусламжийн зориулах ёстой гэсэн үүрэг даалгаварыг Засгийн газарт өгчих юм бол энэ асуудал маань нэлээн хурдацтай шийдэгдэх буюу дараа жил шийдэгдэх бололцоо байгаа, бий болж байгаа гэдгийг хэлэхийг хүсч байна.


Ц.Сүхбаатар:
-Энэ хөтөлбөр маш чухал хөтөлбөр л дөө, дэмжиж байгаа. Гэхдээ энэ дээр хугацааны хувьд ойрын, дунд хугацааны гээд яриад байгаа юм. Ялангуяа саяны сайд нарын яриад байгаа хөдөөгийн малчдыг сэргээгдэх эрчим хүчний эх үүсвэрээр хангах асуудлыг түргэвчилж тусад нь Их Хурлын тогтоол гаргаж ирж болох уу гэсэн ийм асуулт байгаа юм. Юуны түрүүнд 100 мянган нарны гэр гээд төсөл байна, энэ хэрэгжиж байгаа хэрэгжээгүй, зарим нь үнэтэй, үнэгүй гээд саатчихсан. Сая бид айл өрхийн 80 хувьд нь компьютер, техник хэрэгслээр хангая гээд том асуудлыг шийдээд өгч байх шиг байна. Энэнээс илүү хөдөөгийн малчид чинь гэрэл гэгээгүй байгааг Батбаяр сайд их сайн ярилаа.


Тэгэхээр энийг Их Хурлын тогтоолын төсөл, хөтөлбөрийг батлах хүрээнд шийдэж болохгүй юу? ялангуяа айл өрхийг цахилгаан эрчим хүчээр хангах асуудлыг тусад нь авч үзээд хөрөнгийн эх үүсвэртэй, гадна дотнын тусламж зээлийн хөрөнгө, дотоодын төсвийн хөрөнгийн эх үүсвэр, энэнтэй нийлүүлээд тусад нь энэ асуудлыг авч үзэж оруулж хэлэлцүүлгийн явцад авч үзээчээ, энийг авч үзэж болох уу?


Нөгөө талаар нарны салхины эрчим хүчний талаар яриад байна л даа. Хүнс, хөдөө аж ахуйн яамтай аль зэрэг холбогдсон юм бэ? байнгын хорооны хурал дээр товч асууж байсан. Хөдөөгийн бэлчээр усны асуудлыг маш хурцаар тавьж байгаа шүү дээ. Бэлчээр ашиглалтыг усны хангамжтай холбож авч үзэхгүйгээр энэ ерөөсөө урагшаа явахгүй байгаа юм. Тэгэхээр энд Хүнс, хөдөө аж ахуйн яам яаж орсон юм бэ? энэ талаар тодорхой хариу байхгүй юм шиг санагдаад байгаа юм.


Дээр үед сэнстэй худаг гэж байсан, тийм нарны салхины эрчим хүчийг хөдөө ашиглаж худаг гаргах ямар бололцоо байна, нарны эрчим хүчний ашиглаж байгаа тэрний хүчин чадлыг нэмээд худгийн моторын оронд нарны эрчим хүчийг ашиглаж худаг ус гаргах ямар арга хэмжээ хийж төлөвлөж болох вэ? энэ хөтөлбөрийн хүрээнд. Тэгэхгүйгээр хөдөөгийн ус бэлчээрийн асуудлыг ярихгүйгээр энд зөвхөн усан цахилгаан станц, нарны эрчим хүч, усны эрчим хүчний тухай яриад байхад зохимж муутай байгаа юм даа.


Т.Очирхүү:
-Сүхбаатар гишүүний эхний асуулттай санал нэг байна. 1, 2-р хэлэлцүүлгийн явцад тогтоолын төсөл гаргахаар тусад нь УИХ-ын шийдвэр гаргахаар бид нар бэлтгэе. Хөтөлбөрт тодорхой заалтууд байж байгаа, түүнийгээ онцгойлж тухайлсан тогтоол болгоод шийдэж болох байхаа. Яагаад гэвэл хөтөлбөр батлагдаад 2010 он, 2020 он гээд явчихна, өнөө маргаашгүй шийдэх шаардлагатай юм бол ерөөсөө л эрчим хүчний эх үүсвэрийн асуудал. Өглөө компьютер ярьж байхад би бодож байсан л даа. Энэ хоёр хөтөлбөр хоорондоо холбоотой юм шүү гэж. Эхлээд энэ асуудлыг нь шийдэж байж, дараа нь тэр асуудал шийдэгдэх юм гэж бодож байсан. Засгийн газар энийг хооронд нь уялдаатай авч үзэж байгаа гэж бодож болно.


Түлш, эрчим хүчний яаманд туршилт нь хийгээд болчихсон, сонирхолтой тийм үр дүнгүүд байна, Улаанбаатар хотын  гэрэлтүүлгийг шийдэх, Улаанбаатар хотын замын хөдөлгөөний гэрэлтүүлгийг бас нарны эх үүсвэрээр шийдэх, худаг бэлчээрийг усжуулахтай холбогдуулаад худгийг бас нарны эрчим хүчээр юмуу, салхины эрчим хүчээр шийдэх тэр төслүүдийг өмнөх Засгийн газрын үед хийгээд, одоо бид нар бас үргэлжлүүлээд, сая үр дүнгий нь гаргаад, бололцоотой вариантууд гарчихсан байж байгаа. Одоо Япон, Солонгос, Герман улсууд бол Солонгос жишээлбэл, хөрөнгийн эх үүсвэрийн асуудлыг яриад байгаа. Бид тусламж гэж байгаа. Гэхдээ Японд, Германд, Солонгост, Хятадад тусламжийн асуудал яг сэргээгдэх эрчим хүчний эх үүсвэрээрээ тавиад л байгаа. Нарны үүсгүүрээр ч тавьж байгаа. Жижиг усан цахилгаан станцуудаа ч тавьж байгаа. Салхи, том усан цахилгаан станц дээрээ болбол хувийн хэвшил гэж бодоод ажиллаж байгаа.


Б.Мөнхтуяа:
-Манай улсад сэргээгдэх эрчим хүч буюу ус, нар, салхи, газрын дулаан, биомассыг ашиглах 445 тэрбум төгрөгний хөрөнгө шаардагдах том хөтөлбөр хэрэгжих нь ээ гэж бодож байна, 2020 оныг хүртэл. Энэ хөрөнгийн хэмжээн дотор хийгдэх ажлууд дотор уншиж байхад жишээ нь, усны нөөцийг иж бүрэн судалгаа тооллого хийнэ гэсэн бас нэг ажил явж байх юм. Миний сонссоноор Байгаль орчны яам өнгөрсөн жил усны тооллого тооцоо хийсэн статистикийг мэдээлж байсан санаж байна. Энэ ажлууд чинь бас уялдсан төсөл хөтөлбөр болж байна уу, эсвэл тусдаа ажлууд болж байна уу?


Ер нь Монгол улс өнөөдрийн хэмжээнд 3.3 тэрбум төгрөгний зээл тусламжийн өртэй байгаа гэсэн ийм статистик мэдээлэл байдаг. Тэгэхээр маш олон төсөл хөтөлбөрүүд монгол улсад хэрэгждэг. Ер нь хэдий хэмжээний төсөл, хэдий хэмжээний хөрөнгөнд явагддагийг мэддэг хүн байдаг юмуу, үгүй юмуу?


Усны хувьд Байгаль орчны яамнаас тооцоо судалгаа, тооллого хийсэн байгаа гэж ойлгож байгаа. Энэ давхардсан ажил болох вий, давхардсан хөрөнгө зарагдах юм биш биз?


Хоёрдугаарт, сэргээгдэх эрчим хүчийг ашигласнаар эрчим хүчний алдагдлыг багасгах юмаа гэсэн дүгнэлтийг үр дүнд нь бичсэн байна л даа, энэ яах аргагүй ийм байх ёстой. Өнөөдөр жишээ ярихад дулааны шугам сүлжээний алдагдал 0.25 хувьтай байх ёстой байтал, өнөөдөр 50 хувийн алдагдалтай явж байна. Yүнийгээ ард иргэдээс дулааны үнэ нэртэйгээр иргэдийн нуруун дээр энийгээ тохчихоод энийг бид нар илүү хэмжээний эрчим хүчний системд байгаа алдагдлыг давхар төлөөд явж байгаа гэж ойлгож байгаа. Бусад улс орнуудад эрчим хүч, дулааны үнэ багасаад байхад манай оронд нэмэгдээд байдаг ийм эсрэг жишээ байдаг. Тэгэхээр ямар ямар алдагдлыг сэргээгдэх эрчим хүчийг ашигласнаар эрчим хүчний салбарт байгаа ямар ямар алдагдлыг багасгахаар тооцоолж байна вэ?


Гуравдугаарт, алслагдсан хөдөө орон нутаг, сумдуудад энийг ашигласнаар үнэхээр тэнд жижиг дунд бизнес эрхлэх, ядуурлыг бууруулах ийм сайхан үйл явдал болно гэж ойлгож байна. Энэ утгаараа дэмжиж байна энэ хөтөлбөрийг. Бусад орны жишээнүүдийг харахад жишээ нь, өрх гэр, аж ахуйн нэгжүүд өөрсдийнхөө эрчим хүчний хэрэгцээг хангахын хажуугаар өөрсдөөсөө илүүдэл гарсан эрчим хүчийг улсдаа худалддаг ийм жишээ байдаг юм билээ. Жишээлбэл, Германд 1:4 хэмжээтэй, улс нь 4 дахин илүү үнэтэйгээр худалдаж аваад буцаагаад анхных нь үнээр хэрэгцээтэй үедээ буцаад иргэддээ худалддаг, Японд 1:1-ийн хэмжээтэй худалддаг. Ийм жишээнүүд байдаг юм билээ. 


Тэгэхээр өрх гэр болон аж ахуйн нэгжийн анхан шатны хэрэгцээг хангахаас гадна илүүдэл гарч байгаа эрчим хүчийг улс орон буцаагаад худалдаж авах зах зээлийн нөхцөл байдал үүсэх үү? Энэ хөтөлбөр хийгдсэнээр.


Эцэст нь сэргээгдэх эрчим хүчний хөтөлбөр хэрэгжих тул 445 тэрбум төгрөг буюу монгол улсын нийт жилийн төсвийн талтай тэмцэхээр ийм хөтөлбөр хэрэгжих нь. Байнгын хороон дээр энэ асуудлууд нэлээн яригдсан байгаа. Монгол улсад 180 мянган орчим малчин өрх байна, эдгээрийг буман нарны хөтөлбөрөөр хэрэгцээг нь хангах юм. 40 мянгынх нь хэрэгцээг хангачихсан байгаа. Yлдсэнийг нь буман нарны хөтөлбөр гэж яриад байгаа, энүүгээр хангана гэж ярьж байгаа. Бусад сургууль, эмнэлэг гэх мэтчилэнгийн хэрэгцээ шаардлагыг энэ хөтөлбөрийн дагуу хангачихна гэж үзэж байгаа юм билээ.


2006 оны төсөвт эрчим хүчийг агаараар хангах энэ ажилд зарцуулагдах төсөв их хэмжээгээр буурах байх, эсвэл төсөвт суухгүй байх гэж ойлгож байна, энэ зөв үү?


Т.Очирхүү:
-2006 оны төсвийн хүрээний мэдэгдлээс эхлээд эрчим хүчний чиглэлээр шинэ бодлогын шинжтэй зүйлүүд орж ирж байгаа. Гэхдээ тэр шилжилт бол нэлээн их хэмжээний хөрөнгө цаг хугацаа хэрэгтэй байдаг учраас Засгийн газрын хөтөлбөрт тусгасан 40 гаруй сумдыг өндөр хүчдэлийн шугамаар холбох асуудал хэвээрээ байгаа. Ер нь тэр сумд нь өөрсдөө харьцангуй хямд тийм өртгөөр цахилгаан дамжуулах агаарын шугамаар холбогдох бололцоотой байгаа учраас тэрнийгээ 2006-2008 оныхоо төсвөөс хөрөнгө гаргаад явъя гэж байгаа.


Түүний хажуугаар сэргээгдэх эрчим хүчний эх үүсвэрүүдийг нэвтрүүлэх, нүүрс, хийн эрчим хүч, газрын гүний эрчим хүчийг ашиглах тийм чиглэлийг барьж байгаа гэж хэлэх байна. 


Зарим нэг сумд дээр цахилгаан дамжуулах агаарын шугамаасаа илүү сэргээгдэх эрчим хүчний усан цахилгаан станцын эх үүсвэр ашиглахаар тэр вариантууд байж байгаа учраас тэр сонголтыг нь хийгээд явж байгаа. 2006 оны төсвийн хувьд ийм байна.


Байгаль орчны яам усны тооцоо хийсэн, уялдсан уу гэж байна. Усны бодлоготой холбогдуулаад Засгийн газраас оруулж байгаа хөтөлбөрүүд хоорондоо бүгд уялдаатай. 40 мянган айлын орон сууцны эрчим хүчний хангамж, дулааны хангамжийн асуудал ч гэсэн. Мөн мэдээллийн технологи компьютерийн хангамжийн асуудал бас л эрчим хүчний үндэсний хөтөлбөр сэргээгдэх эрчим хүч эд нартай холбоотой, тэгэхээр бүгд уялдсан. Байгаль орчны яам энэ чиглэлээр өөрсдөө судалж байгаад саналаа өгсөн гэж хэлэх байна.


Ялангуяа усан цахилгаан станц дээр байгаль орчинд нэлээн нөлөөтэй байдаг учраас байгаль орчны үнэлгээ заавал төсөв дээр хийгдэж байгаа. Жишээлбэл, Эгийн голын усан цахилгаан станц дээр олон жил яригдсан. Асар их том талбай дээр усан сан үүсэх юм шүү дээ. Мөн арцтай гэж ярьдаг манайхан өөрсдөө манай усны инженерүүдийн төсөөллөөр асар их том талбай дээр асар их том бэлчээр нутаг дээр усан сан бүрдэх учраас байгаль орчны талаасаа зохимжтой биш. Эгийн гол дээр өөр юу гэдэг вэ гэхээр энэ бол Байгаль нуурыг тэжээдэг гол усны урсгал эх үүсвэр учраас Эгийн голын усан цахилгаан станцыг барихад ОХУ-тай дэлхийн хэмжээний байгаль орчны тохиролцолд хүрэх шаардлага гарч байгаа юм.


Байгаль нуурын эх үүсвэр Эгийн голтой шууд холбоотой учраас ярьж ярьж ерөөсөө Орхоны 100 мгвт-ын хүчин чадал нь хөрөнгийн эх үүсвэр гаргахад болох юм. Оросоос авч байгаа импортын цахилгааныг орлоход нэмэр болох юм. Хөрөнгө босгоход арай хялбар бололцоотой юм. Байгаль орчны үнэлгээний талаасаа зүгээр юм гэж манай инженерүүд үзээд Засгийн газарт оруулаад шийдүүлсэн. Одоо харин аятайхан хөрөнгө оруулагчид маш их сонирхож байгаа. Энэ дандаа байгаль орчны үнэлгээтэй холбоотой асуудал гэж хэлэх байна. Эрчим хүчний алдагдалтай холбогдсон асуудал дээр Мөнхтуяа гишүүн өөрөө хариулчихлаа даа. Манай эрчим хүчний алдагдал асар их өндөр байгаа. Төвийн эрчим хүчний систем төвлөрсөн эх үүсвэрээс хангагдаж байгаа хэрэглэгчид манай систем дээр ихээхэн хэмжээний алдагдалтай байгаа. Энэ алдагдлыг яаж бууруулдаг вэ гэвэл шинэ хөрөнгө оруулалтын эх үүсвэр олж хийж, технологийг нь шинэчилж байж сая энэ алдагдал буурна.


Тэр нь төвлөрсөн эх үүсвэр дээрээ одоогийн байгаа цахилгаан станцууд, цахилгаан дамжуулах шугам, түгээх сүлжээнүүд дээр ч хөрөнгө нэмэх хэрэгтэй, сэргээгдэх эрчим хүчний шинэ эх үүсвэрүүдийг оруулж байж нэмэх хэрэгтэй. Жишээлбэл, 50 мгвт-ын хүчин чадалтай усан цэнэгт цахилгаан станцыг Улаанбаатар хотын орчимд барихаар зөвшөөрөл авчихаад явж байгаа. Тэр бол манай системийн горимыг сайжруулахаас гадна найдвартай ажиллагааг сайжруулахаас гадна бас алдагдал бууруулахад нэмэр хандив болно гэж бодож байгаа. Харамсалтай нь нийгэм болон нэг хэсэг улсууд эрчим хүчний салбарт хөрөнгө их хийгээд байна, одоо энийг зогсооё гэж ярьдаг юм. Эрчим хүчний салбар нь өөрөө авч байж дэвшилд хүрдэг салбар учраас тасралтгүй хөрөнгийн эх үүсвэр шаарддаг асар их капитал хөрөнгө ёмкий салбар. 


Энэ салбарт бодлого нь арай өөр байх юм билээ. Би үүнийг Их Хурлаас томилогдсоны дараагаар очиж судалж байгаад нэг иймэрхүү дүгнэлтэнд хүргээд байгаа. Эрчим хүчний үнэ тарифын шинэ дизайн нэвтрүүлэхээр манайхан судалж байгаа. Тэрэнд нь нийгмийн хэрэглээний давхаргаараа ядуурал, ядуу зүдүү хэсэг юмуу, ачаалал тохируулахтай холбогдсон ч юмуу мөн хэмнэлттэй зарсан тохиолдолд урамшил байх ч юмуу, эрчим хүчнийхээ системийн хувьд үнэ тарифын шинэ дизайн нэвтрүүлэх ийм судалгааны ажлууд хийгээд явж байгаа. 


Ер нь эрчим хүчний үр ашигтай холбогдсон асуудлууд байгаа юм. Энийгээ намар эрчим хүчний хууль оруулж ирэх гэж байгаа, тэр хүрээнд нэлээн сонирхолтой информациудыг УИХ-ын гишүүдэд өгөх бололцоо гарах байхаа гэж бодож байна.


Б.Мөнхтуяа:
-Би өөрөө асуултандаа хариулсан юм биш, дулааны шугам сүлжээнд ийм алдагдал байна гэж нэг жишээ хэлсэн. Миний асуулт бол эрчим хүчний системд ямар ямар алдагдал өнөөдөр оршиж байна вэ? энэ сэргээгдэх эрчим хүчийг ашигласнаар энэ алдагдлыг яаж бууруулах юм бэ? Ямар ямар алдагдал, жишээ нь дулааны шугам сүлжээнд ийм алдагдал байдаг юм байна лээ гэж. Агаараар эрчим хүч дамжуулж байхад ямар алдагдал байна, би тэр алдагдлуудыг мэдэхийг хүссэн юм.


Б.Бадрал:
-Эрчим хүчний алдагдал олон төрөл байгаа, жишээ нь, цахилгаан дамжуулах агаарын шугам дээр нэлээн алдагдалтай байдаг. Ялангуяа стандартаасаа хэтэрсэн хэт хол зайд татсан шугам алдагдалтай. 


Хоёрдугаарт, шугамын төгсгөлд эх үүсвэр байхгүй байхад алдагдал нэмэгддэг. Дулааны шугам сүлжээний хувьд гадна талын резиляци муудах гэх мэтчилэнгээр агаараа халаадаг, дээрээс нь орон сууцны хувьд угаасаа халахгүй, халах боломжгүй ийм орон сууц байр савыг хүчээр халаадаг ийм практик явж ирсэн шүү дээ. Тийм учраас одоогийн байдлаар дулааны шугам сүлжээн дээр үр ашгийг дээшлүүлэх, сайжруулах ийм төсөл хэрэгжиж байна. Цахилгаан түгээх шугам сүлжээн дээр болохоор Дэлхийн банкны зээлээр алдагдлыг бууруулах төсөл хэрэгжиж байгаа. Алдагдлыг бууруулахын тулд зөвхөн техник талаасаа биш, ер нь асуудлыг цогц байдлаар, ялангуяа хүний хүчин зүйл, менежмент, маркетинг, жинхэнэ арилжааны хэлбэрт шилжсэн, санхүү, эдийн засаг, нягтлан бодох бүртгэлийн систем гэх мэтчилэнгийн цогц байдлаар энэ алдагдлыг бууруулах ийм төслүүд одоогийн байдлаар хэрэгжиж байгаа юм.


Н.Энэбиш:
-Түрүүнд гишүүн өөрийнхөө асуултанд хэллээ, Герман, Япон улсад сэргээгдэх эрчим хүчний тусламжтайгаар үйлдвэрлэсэн цахилгааныг буцаагаад төвийн сүлжээнд харьцангуй өндөр үнээр худалдаж авч байгаа гэсэн. Энэ асуудлыг сэргээгдэх эрчим хүчний хуулийн төсөлд тусгаад явж байгаа. Сэргээгдэх эрчим хүчний хуульд хэрвээ айл өрх, хувийн орон сууцандаа юмуу бие даасан цахилгааны сэргээгдэх эрчим хүчний үүсгүүрээр ашиглах юм бол илүү гарсан цахилгаан эрчим хүчээ дамжуулах сүлжээнд буцааж худалдах хууль эрх зүйн журам тогтолцоо бий болно.Хууль гарснаар энэ зүйл хийгдэнэ. Yнийн асуудлыг Эрчим хүчний зохицуулах газраас тогтоож өгнө. Ямар үнээр худалдаж авах вэ, ямар хугацаанд үнэ мөрдөгдөх вэ гэдэг асуудлыг зохицуулах газар нь шийдвэрлэгдэх юм. Тэгэхээр энэ асуудал сэргээгдэх эрчим хүчний хуулийн төсөлд ороод хэлэлцэгдээд явж байгаа. 


Д.Туяа:
-Сэргээгдэх эрчим хүчний үндэсний хөтөлбөр маань 2005-2010, 2011-2020 он гэсэн хоёр үе шаттайгаар хэрэгжихээр энд орж ирж байна. Энэ хугацааны хувьд нэлээн урт хугацаатай юм биш үү, ялангуяа 2-р шатны үйл ажиллагааг явуулахад ийм урт хугацаа шаардлагатай юмуу?


Т.Очирхүү:
-Хэрэгжүүлэх хугацааны хувьд урт хугацаа л даа. Хөрөнгийн эх үүсвэр, сэргээгдэх эрчим хүч бол дэлхий дээр байгаль орчны талаасаа ч гэсэн, нефть, нүүрсний хязгаарлагдмал нөөцөөс салах, нефтийн үнэтэй холбогдуулаад эдийн засгийн хямралд автагдаж байгаатай холбогдуулаад маш их сонирхол татаад дэлхий нийтийн проблем асуудал болчихоод байгаа юм. Ганцхан өнөөдрийн хүрсэн технологи нь өндөр өртөгтэй. Тийм учраас хэрэгжүүлэх ажил дээр тийм нэг хүндрэл гарч байгаа.


Хоёрдугаарт, хөтөлбөрөө заагаад манай гишүүдийн хэлж байгаагаар аль болохоор сумд гээд объектуудаа тодорхой заагаад хавсралттайгаар гаргачихаж болно гэж бодож байна. Нэн даруй хэрэгжих шаардлагатай, түрүүчийн бид нарын яриад байгаа хэдэн малчдыг гэрэлтэй болгоод телевизтэй болгочихъё, сумын төвийнхөө сургууль, эмнэлэг, захиргаа, соёлын байгууллагуудыг дизелийн түлшнээс хамаарсан нэг харанхуй байдлаас нь салгачихаар тэрнийг нь тусад нь тогтоол болгоод хөтөлбөрөөсөө гаргаад явчихад болно гэж бодож байна. Засгийн газрыг шууд хэрэгжүүл гээд заачихад их чухал болох байх. Малчид ч манай хөдөөгийн хөдөлмөрчид тэрнийг хүсч байгаа. Тэр байтугай Улаанбаатар хотын захын хорооллынхон хүртэл эрчим хүчний хүчдэл очихгүй, хүчдэл их муутай. Сэргээгдэх эрчим хүчний эх үүсвэр ашиглах асуудал ярьж байна шүү дээ.


Одоо зуслангийн газар дээр баригдсан  хувийн өмчийн барилгуудад ерөөсөө л сэргээгдэх эрчим хүчний эх үүсвэр ашиглах асуудал асар их өргөн хүрээтэй явагдаж байна. Тэгэхээр тэрэн дээр эдийн засгийн эрх зүйн нөхцлүүдийг нь бүрдүүлж өгөхөөр ингээд Их Хурлаас тогтоол гарахад бид ажиллаж эхлэе. Бид нар тийм асуудал оруулсан татварын хөнгөлөлт, төсвийн татаасын хөнгөлөлт, Засгийн газар дээр биднийг дэмжээгүй учраас хөтөлбөртэй хамт оруулж ирж чадаагүй. Хөтөлбөрөө тэрнээс болоод намар юмуу хойшлуулаад байх нь утгагүй, энийг бариад л хөөцөлдөж гүй гэж ингэж оруулж ирж байгаа юм шүү дээ. Туяа гишүүнтэй санал нэг байна.


Д.Лүндээжанцан:
-Илтгэлтэй холбогдуулж асуух асуулт дууслаа. Одоо тогтоолын төслийн талаар Дэд бүтцийн байнгын хорооны дүгнэлтийг сонсоё. Дүгнэлтийг УИХ-ын гишүүн Цэнгэл танилцуулна.


Ц.Цэнгэл:
-УИХ-ын дэд дарга, эрхэм гишүүд ээ,


Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг Засгийн газар 2005 оны 5-р сарын 16-ны өдөр УИХ-д өргөн мэдүүлсэн билээ.


Дэд бүтцийн байнгын хороо УИХ-ын тогтоолын төслийг хэлэлцэх эсэх асуудлыг 2005 оны 5-р сарын 31-ний өдрийн хуралдаанаар хэлэлцлээ. Төвийн эрчим хүчний системд холбогдох боломжгүй монгол орны алслагдсан бүс нутгийг эрчим хүчний найдвартай эх үүсвэрээр хангах, хүрээлэн буй орчинд хор нөлөөгүй эрчим хүчний нөөцийг ашиглахад сэргээгдэх эрчим хүчний нөөцийг ашиглах асуудал өргөн хүрээтэй тавигдах боллоо. 


Энэ талаар Монгол улсын Засгийн газрын үйл ажиллагааны хөтөлбөр, бүсчилсэн хөгжлийн үзэл баримтлал болон бусад хөгжлийн хөтөлбөрүүдэд сэргээгдэх эрчим хүчний тэргүүлэх салбар болгон хөгжүүлэхээр заасан юм. Цаашид сэргээгдэх эрчим хүчний нөөцийг ашиглах төрийн бодлого чиглэлийг нарийвчлан тодорхойлох, түүнийг хэрэгжүүлэхэд хандивлагч орнууд, олон улсын байгууллагын хөрөнгийг нэмэгдүүлэх, гадаад дотоодын хөрөнгө оруулалтыг хөхүүлэн дэмжих нөхцлийг бүрдүүлэх зорилгоор засгийн газар сэргээгдэх эрчим хүчний үндэсний хөтөлбөрийн төслийг боловсруулан УИХ-д өргөн мэдүүллээ.


Дэд бүтцийн байнгын хороо энэхүү баримт бичгийг батлан гаргах шаардлага үндэслэлийг болоод төслийн ерөнхий үзэл баримтлалыг зөвшөөрч байгаа бөгөөд тогтоолын төслийг УИХ-ын чуулганаар хэлэлцэх асуудлыг хуралдаанд оролцсон гишүүд 100 хувийн саналаар дэмжлээ.


Байнгын хорооны хуралдаан дээр УИХ-ын гишүүдээс төслийг сайжруулах чиглэлээр тодорхой саналууд гаргасны дотор хөтөлбөрийг хэрэгжүүлснээр хүрэх үр дүнг илүү бодитойгоор тодорхойлон зааж нийгэм байгаль амьдралын орчинд үзүүлэх нөлөөллийг нарийвчлан тооцож тусгах, сэргээгдэх эрчим хүчний салбарт үйлдвэрлэл хэрэглэгээг зах зээлийн жам ёсны зүй тогтоолоор нь хөгжүүлэх, түүнтэй холбогдсон энэхүү салбарыг дэмжих хөшүүргүүдийг судалж үзэж, түүнчлэн сэргээгдэх эрчим хүчний салбарт үйл ажиллагаа явуулах, үндэсний үйлдвэрлэлийг дэмжиж салхин парк байгуулахдаа холбогдох судалгааг нарийвчлан гаргасны үндсэн дээр шийдвэрлэх, нарны парк байгуулах ажлыг хөтөлбөрийн төсөлд нэмж тусгах, улсын төсвийн хөрөнгө оруулалтаар хийгдэх ажлын хэмжээг үе шаттайгаар зааж тусгах зэрэг саналуудыг төслийн анхны хэлэлцүүлгийн явцад хэлэлцэн шийдвэрлэх бололцоотой гэж үзлээ.


УИХ-ын эрхэм гишүүд ээ,


Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг УИХ-ын чуулганаар хэлэлцэх эсэх асуудлыг шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан:
-Байнгын хорооны дүгнэлттэй холбогдуулан асуулт асуух гишүүд байна уу? 


Э.Бат-Yүл:
-Би байнгын хорооны ялангуяа байнгын хороон дээр гарсан шийдвэртэй холбогдуулан асуух зүйл байна. Энэ үндэсний хөтөлбөрийг үндэсний аюулгүй байдлын бодлоготой уялдуулсан ийм нэг бодлогын шинжтэй зүйлүүд байнгын хороон дээр яригдсан уу? яагаад гэхээр ийм практик гараад байгаа юм. Би үнэнийг хэлэхэд их санаа зовоод байгаа юм. Маш том хөрөнгө оруулалттай том том проектууд яригддаг, проектуудыг Их Хурлаас ч юмуу үүрэг болгож өгүүлдэг, Очирхүү сайдын хэлж байгаагаас ч гэсэн харагдаж байгаа юм. Ингээд энэ үндэсний хөтөлбөр 450 тэрбум орчим төгрөгний өртөгтэй, 40 мянган айлын орон сууц 600 тэрбум орчим төгрөгний өртөгтэй. Дээрээс нь өмнө хийгдсэн Мянганы зам.


Би энэ дээр ийм их том том амлалт ачааллуудыг бид төрөөс гаргаад энэ дээр урд хөршүүд их тоглоод байгаа юм болов уу гэж харагдаад байдаг байхгүй юу. Энэ бүр болсон практик жишээ шүү дээ. Танайд 300 км мянганы замыг тавьж өгье. Алтанбулаг, Улаан овооны нүүрсний уурхайг хилийн хоёр стратегийн цэг дээр хийнэ, хоёр газрыг заагаад ийм үг яриа ярьж байсан. Би тэрнийг сайн санаж байна, Цэнгэл дарга ч гэсэн мэдэж байгаа. Бид нарын энэ их том ачаалал дээр бид жишээ нь сэргээгдэх эрчим хүч гээд хамгийн хямдыг нь хайгаад түрүүнд Очирхүү гишүүний үгэн дээр ч гарна лээ,  50 сая юанийн зээлийг ийш нь гээд. Тэгээд сүүлдээ явсаар байгаад ЗХУ-аас өр зээлийн хамааралтай байсан бид чинь Хятадаас өр зээлийн хамааралтай болж хувираад, эрчим хүч, зам, сүүлдээ орон сууц, үл хөдлөх хөрөнгийн гол салбаруудаа бид нар яг ийм байдлаар тавиулчих асуудал гарах юм биш биз дээ гэж санаа зовоод байгаа юм.


Энэ дээр их анхааралтай байнгын хороон дээр ярьж хэлэлцсэн зүйл бий юу. Ер нь том том үндэсний хөтөлбөр бол үндэсний аюулгүй байдалтай заавал холбогдож ярих ёстой гэж би бодож байна. Тэрнээс уг хөтөлбөр их сайн зүйл л дээ. 


Ц.Цэнгэл:
-Yндэсний хөтөлбөрүүд яам болгон гаргаад байгаа. Саяны таны нэрлэсэн олон хөтөлбөрүүд байна. Yнэхээрийн хөрөнгийн асуудлыг түүнтэй уялдуулаад бид нар авч үзэх юм бол Монгол улсын төсөв хэзээ ч аль ч хөтөлбөрийг шийдэж чадахгүй. Тийм учраас бид нар ирээдүйгээ харсан томоохон хөтөлбөртэй байж байж олон улсын хандивлагч, олон улсын хувь хөрөнгө оруулалтыг дэмжих энэ асуудал дээр л бид нар ажиллана шүү дээ. Тийм учраас корбоны сан болоод бусад хандивлагчид томоохон банкууд энийг дэмжих хандлага байгаа юм.


Ялангуяа Очирхүү сайд нэлээн санаачилга гаргасан байгаа. Донор орнуудад асуудал тавьсан юм байна лээ. 6 сарын 22-нд томоохон сэргээгдэх эрчим хүчний үндэсний хэмжээний хөтөлбөрийг дэмжих олон улсын хурал хуралдах гэж байгаа. Энэ хурлаар нэлээн юм гарахад ирэх байх гэж би бодож байна. Yндэсний аюулгүй байдлын талаас нь байнгын хороон дээр ярилцаагүй, бид нар энэ хөтөлбөрийн ач холбогдол, цаашид хөдөөгийн нийт малчид хөдөлмөрчдийн эрх ашиг, сумдын хэзээ ч эрчим хүчинд холбогдох боломжгүй томоохон сумуудыг яаж холбох вэ гэдэг зарчмыг илүү авч үзсэн. Энэ хүрээнд бид нар уг хөтөлбөрийг зайлшгүй гаргах шаардлагатай юм байна гэж 100 хувийн саналтайгаар ерөнхийдөө дэмжсэн шүү дээ.


40 мянган айлын орон сууцыг ч ялгаагүй, хороолол барих ийм байгууллага, ийм Засгийн газар, ийм томоохон хөрөнгө оруулалттай компаниудыг бид дэмжинэ шүү дээ, энэ хүрээнд л бид нар юмтай болохгүй бол ОХУ-ын өр гээд өрнөөс айгаад айх юм бол бас саяных шиг шийдэх ирээдүйн боломж гарах ч юм билүү, үгүйдээ гэхэд Парижын зарчмаар ч гэсэн шийдэх юм гарна шүү дээ, энэ хүрээнд л бид нэг их аймааргүй байна шүү дээ.


Э.Бат-Yүл:
-Байнгын хороон дээр өнгөрсөн оны төсөв батлахад 40 суманд байхаа нийтдээ 2 тэрбум орчим төгрөгийн хөрөнгө оруулалтаар төвийн эрчим хүчтэй өндөр хүчдэлийн шугамаар холбоно гэсэн ийм юм төсөв дээр суусан шүү дээ. Би Очирхүү сайдтай санал нэг байгаа юм, агаараар дамжуулж эрчим хүч авч байгаа явдал манай давуу байдал байсаар байтал нарны болон салхины эрчим хүчийг ашиглаж сумаа найдвартай эрчим хүчээр хангах тэр чиглэл рүү явчих бололцоотой үед саяны тэр 2 тэрбумыг шууд эхний төслүүд болгоод агаараар дамжихаар биш, тухайн сумуудыг салхины болон нарны эрчим хүчээр хангах чиглэлээр хөрөнгө оруулалт болгоод хувиргачих ийм боломж байхгүй юу? байвал Их Хурал дээр ингээд шийдчихвэл зүгээр биш үү. Заавал тэр лүү шугам татаж яах юм бэ?


Ж.Наранцацралт:
-Энэ асуудлыг ярих үед байнгын хороон дээр ер нь эрчим хүчний нэгдсэн сүлжээний хөтөлбөрийг цогцолбор хэмжээнд авч хэрэгжүүлэх асуудал яригдсан. Тэгэхээр энэ дээр ямар асуудлууд яригдаж байгаа юм гэхээр ер нь эрчим хүчээр хангах асуудлаа шугам сүлжээгээр ч боломжтой газар нь явуулна, шугам сүлжээгээр шийдэгдэхгүй газруудад сэргээгдэх эрчим хүчийг аль болохоор бүрэн дүүрэн ашиглах ийм цогцолбор төлөвлөлтийн хүрээнд асуудлыг авч үзнэ гэж. Энэ сэргээгдэх эрчим хүч чинь зөвхөн салхи биш, нарны салхины хамтарсан байгаа, усны байгаа, зөвхөн салхины байгаа. Тийм учраас аль байгалийн нөхцөл нөөц нь хаана нь боломжтой байна, тэр нөхцөлд нь тохирсон эрчим хүчээр хангах ийм цогцолбор төлөвлөлтийн стратегийн хүрээнд асуудлыг авч шийднэ гэж байгаа юм.


Тэрнээс биш өнөөдөр сэргээгдэх эрчим хүч гээд яриад эхлэхээр нөгөө эрчим хүчний нэгдсэн сүлжээний дагуу шугамаар холбогдох энэ төлөвлөлтүүдээ орхих юм бол байхгүй. 


Д.Лүндээжанцан:
-Одоо байнгын хорооны дүгнэлттэй холбогдуулан асуух асуулт дууслаа. Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцэх эсэх асуудлаар санал хураана. Дэд бүтцийн байнгын хорооны саналаар сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэсэн саналын томъёоллоор санал хураая.


Зөвшөөрсөн 40

Бүгд 44


90.9 хувийн саналаар Сэргээгдэх эрчим хүчний үндэсний хөтөлбөр батлах тухай УИХ-ын тогтоолын төслийг хэлэлцэх нь зүйтэй гэж үзлээ. Уг тогтоолын төслийг хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Дэд бүтцийн байнгын хороонд шилжүүлж байна. Мөн Эдийн засгийн байнгын хороонд шилжүүлж байна. Байгаль орчин болон бусад холбогдох байнгын хороодын гишүүд идэвхтэй оролцох хэрэгтэй. 


Ингээд өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье. 


СОРОНЗОН ХАЛЬСНААС БУУЛГАСАН:


Хуралдааны нарийн


бичгийн дарга

